Than nu y'ni nten nu y'ni xa'an
cha' 'in Jesis chun' ndi'in la

Ykwi' Jestis cha' kan Tyi'i
Ndiose lo chalyuu

Ti ngwa xkan', wa ngwa'adn

ska kityi nu ndyaa se'en ndi'in
nu'win, Tedfilo. Kityi kan' ngitsa' 'iin
nchga tfian nu y'ni Jests, nchga cha'
nu ngwa'u Jests bra nu mdyisnan
y'ni yu tfian, 2nchga cha' nu y'ni yu
xa nu mdi'in yu lo chalyuu re. Ja ya
tyaa Jests nde se'en ndi'in Ndiose,
bra nu ngulo suwi yu 'in tii tyukwa
nten nu tsaa chkwi' cha' 'in yu
tyukwi fia'aan chalyuu. Mdaya' Tyi'i
Ndiose 'in Jests cha' ngulo yu tiian
'in tii tyukwa yu kan!, sa fia'an tfian
ndi'in cha' ku'ni yu kan'. 3Bra wa
ngujwi Jests, ndyu'u yu xiya', bra
kan' mdo'o tukwa yu se'en ndi'in
ne' kan'. Xa tu'wa tsan mda'an Jests
lo chalyuu bra kan!, tyun ya' mdo'o
tukwa yu se'en ndi'in ne' kan'; su'we
'a ngwa'u yu 'in ne' cha' chaiii cha'
wa ndyu'u yu xiya'. Lo'o ngwa'u yu
'in ne' kan' sa fia'an ka Ndiose ndloo
la ni' kasiya 'in nten. 4Ja ya tyaa
Jests, bra nu ykwi' yu lo'o ne' kan',
cha' kanun ne' kichen Jerusalén:

—XKata wan chin' kichen re —

ndukwin Jests 'in ne'—, sa fia'an
bra nu kan Tyi'i Ndiose cha' kanun

ni' kasiya 'wan. Ngwafa'an ykwi'
Stiin nu ngwa s'ni, kwi' ngwafia'an
ngwa cha' nu ykwiin' lo'o wan nu
ngwa xkan' ti. 5Ti kulo mdukwatya
Xuwa 'in nten lo'o tyi'a ti; lo'o

ni, wa tiya ti tsan nu kan Tyi'i
Ndiose cha' kanun ni' kasiya 'wan,
ngwafa'an tukwatya Ndiose 'wan.

Ndyaa Jests ni' kwan
6Ngwa ska tsan ndyo' ti'in ta'a
ne' kan' ska se'en ti, mnicha' ne' 'in
Jesus bra kan":

—X'an ba—ndukwin ne'—, ¢{ta
si'i ni nu taa chabiya' 'wa, cha' ka
ba ndloo lo yuu nu ndi'in kwenta
'in kichen tyi ba xiya' a? Ti kwi' ne'
Israel lka ba.

"Mxkwen Jests 'in ne' kan' bra
kan":

—Ja ndiya chabiya' 'wan cha' ka
biya' ti' wan ni tsan ka, ni bra ka
nu ku'ni Ndiose than. Ska ti Stiin
Ndiose jlyo ti' Ni cha' kan', lo'o
nganun chabiya' kan' 'in Ni, ti ykwi'
ti Ni. 8Xka cha' chkwiin' lo'o wan
ni, cha' kaja chabiya' 'wan ku'ni
wan tfian 'fladn xa nu kanun Tyi'i
Ndiose ni' kasiya 'wan, cha' ka
chkwi' wan cha' su'we re lo'o nchga
nten, cha' 'maan bra kan'. Chkwi'

wan lo'o ne' kichen Jerusalén, kwi'
ngwafa'an chkwi' wan lo'o ne' nde
lo yuu 'in Judea, kwi' ngwafia'an
chkwi' wan lo'o ne' lo yuu kwi'
se'en ti nu naan Samaria kan',
kwi' ngwafia'an chkwi' wan lo'o
ne' nchga kichen se'en ndi'in nten
chalyuu.
9Bra wa mdyii ykwi' Jests cha'

kan', xa nu ti na'an ne' 'in yu,
ndyaa lo'o Ndiose 'in yu ndyaa yu
ni' kwan bra kan'. Nchkun' ska ko
chun' yu cha' ja fia'an 'a ne' 'in yu
bra kan'. 1°Laja nu ndyaa yu kan',
na'an ne' nde ni' kwan bra kan'.
Bra ti mdo'o tukwa tukwa nten
nu ngaten ste', mduun se'en ndi'in
ne' kan' bra kan'. " Ykwi' nten nu
ngaten ste' kan' lo'o ne' kan":

—'Wan, ne' Galilea —ndukwin—.
¢Ni cha' lka nduun wan na'an
kwi'ya wan nde ni' kwan a? —
ndukwin ne'—. Jestis nu tka mxnun
ti 'wan chun' ndyaa Ni ni' kwan, ti
kan Ni lo chalyuu xiya' nde loo la.
Sa fia'an na'an wan 'in Ni bra nu
ndyaa Ni, kwi' ngwafia'an fia'an
nten 'in Ni bra nu kan Ni xiya' —
ndukwin yu nu ngaten ste' bra kan'.

Ngulo suwi ne' 'in Matiya
cha' ku'ni yu tfian loo Juda

121,0'0 mdo'o ne' ki'ya Olivos bra
kan', mxitukwi ne' ndyaan ne' nde
kichen Jerusalén. Tu'wa kichen
ti ndi'in ki'ya kan', lo'o ja ndiya
chabiya' 'in ne' judio cha' tsaa ne'
tijyu' la tsan ta'a nu nxitiia' ne'.
13Ndla ti ngala ne' kichen kan',
ndyaa ne' ska ni' ia'an kwan se'en
ndi'in ne' bra kan': ndiya Tyu, lo'o
Santiago, lo'o Xuwa, lo'o Ndre, lo'o
Lpe, lo'o Toma, lo'o Bartolo, lo'o

Mateo, lo'o xka Santiago siii' Alfeo,
lo'o Simén nu ngwa 'in ska ta nten
cananista, lo'o Juda ta'a Santiago.
14Ska ti cha' mda'an tiye nchga ne'
kan', ta'a ti ndyo' ti'in ne' nchkwi'
ne' lo'o Ndiose. Lo'o ta'a Jesus
ndi'in lo'o ne' kan', lo'o Liya jya'an
Jests, lo'o tyun nu kuna'an nu
mda'an lo'o yu.

15Ngwa ska tsan wa mdyo' ti'in
nchga nten nu msii cha' 'in
Jesucristo kichen kan!, ska siyentu
nsu'wi kala nten mdyo' ti'in tsan
kan'. Lo'o mdyituun Tyu cha' chkwi'
yu lo'o ne' bra kan"

16__'Wan, ta'a ndi'ian re —
ndukwin Tyu 'in ne' kan'—, nu
ngwa s'ni mdaya' Tyi'i Ndiose 'in
ayman David cha' ngwa'an ayman
kan' kityi nu ykwi' nde loo la sa
fia'an cha' kuxi ka nu ku'ni ayman
Juda. Juda ngwa nu ngwa'u tuwiin
'in ne' xa'an cha' msiii ne' 'in Jests
presu; sa fia'an nu nganun cha' ka
'in yu, ngwafia'an ngwa cha' kan'.
17Su'wa ti mda'an ayman Juda
lo'oan, su'wa ti y'ni yu tiian lo'oan
nu ngwa xkan'. 18Lo'o yaa ayman
kan' msi'i yu ska yu'we yuu lo'o tiii
nu mda ne' 'in yu bra kan', cha' y'ni
yu cha' kuxi, bra nu yjwi' xu'wa
yu 'in Jests 'in ne' xa'an kan'. Ti
ykwi' ti yu mxtyuu yu 'in yu lo
yuu; mdaa' ni' yu, mdo'o ti xe'in
yu, ngujwi yu bra kan'. "®Bra ti
ngwa biya' ti' nchga nten kichen
Jerusalén, kan' cha' ykwi' ne' cha'
'in ne' cha' Acéldama naan yuu
se'en ngulyuu yu; nde fia'an ndyo'o
cha' kan' —Yuu se'en ngalu tnen
nten—. 20Kwi' ngwaiia'an yaa to'o
cha' nu ngwa'an ayman s'ni lo kityi
Salmos nu nchkwi": “Kanun laja ti

na'an tyi yu, ja kanun 'a nten lu'u
nde kwa”. Lo'o xka cha' nu nchkwi'
kityi kan": “Ku'ni xka nten tfian loo

2

yu”.

"Ngwafia'an nchkwi' cha' lo kityi
kan' —ndukwin Tyu 'in ne'—,
21-22kan' cha' ni, su'we si ku'ni xka
ne' ta'aan tfian loo ayman Juda.
Nten kan' ka ska ne' ta'aan nu
mda'an lo'oan nchga tsan ti bra nu
mdi'in Jests lo'oan lo chalyuu re.
Mda'an yu lo'oan, ni siya ti kulo la
xa nu mdukwatya ayman Xuwa 'in
nten, ni siya nu ngwa xkan' ti bra
nu mdo'o Jestis ndyaa ni' kwan.
Nten kan' wa na'an sa fia'an ngwa
bra nu ndyu'u Jests xiya' xa wa
ngujwi, kan' cha' ka chkwi' yu lo'o
nchga nten cha' ka biya' ti' ne' sa
fia'an ngwa cha' kan'.

23Ngulo suwi ne' tukwa nu ki'yu
bra kan': ska yu naan Se Barsabés
nu nchkwi' ne' cha' naan Justo, lo'o
xka yu naan Matiya. 24 Ykwi' ne'
kan' lo'o Ndiose bra kan":

—Ndiose, X'nan ba —ndukwin
ne'—, jlyo tii' sa fia'an nka tiye
nchga nten chalyuu. Kwa'uu 'wa ti
ka ska nu ki'yu re nu ngulo suwii
'in yu ni, 25cha' ka tsaa yu kan'
nchga kichen, cha' chkwi' yu cha'
'iin, ti kwi' tian loo ayman Juda.
Wa ngulaa ya' ayman kan' tfian cha'
xa'an 'a yu, lo'o ndyaa yu nde se'en
nganun cha' tsaa yu bra kan'.

26Kan' y'ni ne' ska tiian cha' kulo
suwi ne' ska nten ta'a ndi'in ne' nu
kanun tfian kan'. Lo'o ngwana'an
mja lyo 'in ne' cha' Matiya ka nten
kan'. Ti bra kan' su'wa ti mda'an
Matiya kan' lo'o tii xka ne' kan', cha'
ka ta'a ne' nu nda'an nchkwi' cha'
'in Jesucristo lo'o nten chalyuu.

Mdiyan Tyi'i Ndiose

Ngwa tsan ta'a Pentecostés,

ska ta'a 'in ne' judio, lo'o
ska se'en ti ndyo' ti'in nchga nten
nu msiii cha' 'in Jesucristo la kan'
bra kan'. 2Bra ti ynen ni' fia'an
se'en ndi'in ne' sa fia'an lka nu
lye 'a nxkwa kwi'in. Nchga ne'
kan' ynan ne' cha' ynen kan'. 3Bra
kan' mdo'o tukwa tyun lo nan;
sa fia'an si nduun kii', ngwafia'an
fia'an ran. Nganun ti'in kii' kan'
chun' nchga nten 'in Jesucristo kan'.
4Ngwaiia'an ngwa cha' nganun Tyi'i
Ndiose ni' kasiya 'in nchga ne' kan'.
Kan' cha' ngwa 'in ne' ykwi' ne' cha'
nu nchkwi' nten nu mdo'o tyun
kichen tijyu' la, chun' Tyi'i Ndiose
y'ni lo'o ne' cha' ngwafia'an ngwa
'in ne' bra kan'".

5Bra nu ngwa ta'a kan' nde
kichen Jerusalén mdi'in ka'an 'a
ne' judio; mdo'o ne' tyun kichen
lo yuu tijyu' ndyaa ne' Jerusalén,
cha' ku'ni tnun ne' 'in Ndiose nde
kwa. 6Lo'o mdyisnan ndyo' ti'in
nten se'en nganen nchkwi' nten 'in
Jesucristo cha' kan'. Lo'o ja ngwa
biya' ti' ne' siya' ti ni nan lka ngwa,
cha' nchga ne' tijyu' ynan ne' cha'
nu ykwi' nten 'in Jesucristo kan',
ti kwi' nchga cha' nu nchkwi' ne'
tijyu' kan'. ?Nduwe 'a ti' ne' tijyu'
kan' bra kan', ka'an 'a cha' mda'an
tiye ne' xa wa na'an ne' cha' kan":
—¢Ta si'i xkwi' ne' kichen nde

lo yuu 'in Galilea lka ne' re a? —
ndukwin ne' kan' lo'o ta'a ne'—.
8¢Ni cha' lka nnaan nchkwi' ne' re
cha' nu nchkwian' a? —ndukwin
ne'—. °Ka'an 'a kichen se'en
mdo'oan. Wa lkaan ne' Partia, ne'

Media, ne' Elam, ne' Mesopotamia,
ne' Judea, ne' Capadocia, ne'
Ponto, ne' nde lo yuu 'in Asia, 1%ne'
Frigia, ne' Panfilia, ne' Egipto,
ne' Africa nu ndi'in nde loo la 'in
kichen Cirene; kwi' ngwafa'an ne'
romano, lo'o ndi'in ne' kan' nde
re, ni siya nten nu lka sfii' ne' judio
ta'aan, ni siya xka ta ne' romano
nu su'wa ti ngi'ni tnun 'in Ndiose
lo'oan —ndukwin ne' kan'—. "Lo'o
ndi'in ne' Creta, ndi'in ne' Arabia.
Ta'aan nnaan nchkwi' ne' cha' nu
nchkwian', su'wa nnaan nchga cha'
tnun nu y'ni Ndiose.

12Nduwe 'a ti' nchga ne' kan'. Ja
jlyo ti' ne' siya' ti nan ka ngwa. Ti
nchkwi' ne' lo'o ta'a ne' bra kan":

—¢Ni nan lka re a? —ndukwin ne'
kan'.

3Lo'o xka ta nten mxtyi lyo'o ne'
'in nten 'in Jesucristo kan':

—Ku'wi 'a ne' kwa, kan' cha'
nchkwi' ne' ngwafia'an —ndukwin
ne'.

Cha' nu ykwi' Tyu lo'o nten

14Lo'o mdyituun Tyu lo'o tii xka
nten kan', kwen ykwi' yu lo'o nten
ka'an kan' bra kan":

—'Wan, ne' kula ne' judio —
ndukwin Tyu—, lo'o nchga wan
nu ndi'in kichen Jerusalén tsan
ni —ndukwin yu—, kunan su'we
wan cha' nu chkwiin' lo'o wan —
ndukwin yu—. 15Ku'wi bare, nxke'
ti' wan; lo'o si'i nan ku'wi ba re,
cha' tka mdiya bra wa kaa tlya ni.
16Xka fia'an nchka ni. Cha' tnun nu
nchka re ni, wa lka ran sa fia'an nu
nchkwi' cha' nu ngwa'an ayman
Joel nu ngwa s'ni. Nde ndukwa cha'
kan":

17 Nu ka nde loo la, bra wa tyii
ti chalyuu, ndukwin Ndiose,
tadn Tyi'iin ykwiin' cha'
kanun ni' kasiya 'in nten
chalyuu, ndukwin Ni.

Lo'o chkwi' sii' wan cha' '"hadn
lo'o nten bra kan'.

Kwi' ngwafa'an, fa'an nten
kune' cha' tnun nu ngi'ni
Ndiose, lo'o chkwi' sla ne'
kula.

18 Tadn Tyi'iin ykwiin' cha' kanun
ni' kasiya 'in nchga nten
nu ndukwa cha' nchkwiin',
ndukwin Ni.

Lo'o chkwi' nten kan' nchga cha'
nu niin 'in ne' cha' chkwi' ne'
bra kan'.

19 Ku'niin cha' tnun nde ni' kwan,
lo'o ngwafia'an, ku'niin cha'
tnun lo chalyuu;

lye 'a xu'wi tnen nten nu wa
ngujwi lo chalyuu, skin kii'
tnun, xkwi' siiii xu'wi lo
chalyuu, ndukwin Ni.

20 Na' lkadn nu nka X'nan wan;

wa tiya ti tsan cha' ku'ni biyaan'
'in nchga nten chalyuu.

Ku'niin cha' ka tla lo kwichaa,
ja fia'an 'a ne' ko'; fa'an ti'
kolo tnen, ngwafia'an ka ran,
ndukwin Ni.

Ska tsan tnun 'a ka kan', ni 'a ka
biya' ti' nchga nten chalyuu
cha' wa ndiya tsan kan'.

211,0'0 kuladn 'in nchga nten nu
jhan cha' tlyu ti' 'fiaan.

Ngwaria'an ykwi' Ndiose, kan' cha'
ngwa'an ayman Joel cha' kan' lo
kityi —ndukwin Tyu—.

22'Wan, ne' Israel —ndukwin

yu—, kunan su'we wan cha' nu
chkwiin' lo'o wan ni. Ne' Nazaret

ngwa Jests. Mdaya' Ndiose 'in yu
cha' nu y'ni yu xkwi' cha' tnun
se'en ndi'in wan. Ka'an 'a cha'
mda'an tiye wan cha' na'an wan cha'
tnun kan', lo'o ngwa biya' ti' wan
cha' xkwi' tian 'in Ndiose ngwa bra
kan'. 22Nu ngwa s'ni jlyo ti' Ndiose
nchga cha' nu ka 'in Jests, ti bra
kan' wa ykwi' Ndiose cha' kan' lo'o
nten chalyuu. Ytsa' Ni 'in ne' cha'
kujwi nten xa'an 'in Jests nde loo
la. Kwi' ngwafia'an ngwa bra kan';
nu ngwa xkan' ti msiii wan 'in yu,
mji'in ka'an wan 'in yu lo wsi. 'Wan,
yjwi wan 'in yu, ni siya ngulo wan
tiian kan' 'in nten xa'an, cha' ku'ni
ne' cha' kuxi kan' cha' 'wan, sa
fia'an nu ndukwin Ndiose cha' ka.
24Ja mdi'in cha' kanun ayman Jests
ni' kwaa, kan' cha' y'ni Ndiose

Sti yu cha' ndyu'u yu xiya'. 25Lo'o
ndiya xka cha' nu ngwa'an ayman
David s'ni nu nchkwi' cha' 'in Jests:

X'madn, ndukwin yu, nchga bra
nda'aan lo'olin;

kwi' se'en ti ndi'iin se'en ndi'iin,
cha' ka tlyu tiyeén chun' nu
ndayaa' 'a 'fiadn.

26 Kan' cha' su'we 'a nka tiyeén;
nu'win ngi'nii cha' su'we 'a
nchkwiin'.

Nu'win ngi'nii cha' tiin ti ndi'in
tyukwi fia'adn, nu'win ndi'iin
cha' fia'ansiin 'Hadn.

27 Ja kanun 'a kasiya 'fiadn se'en
nsu ayman, ja taa chabiya'
katsu' kunaan' ya fia'an ti,
cha' nu'win ndiya 'a tii' 'fiadn;

28 wa ngwa'uu tuwiin 'filadn se'en
tsa'adn cha' tyi'iin nde se'en
ndi'iin.

Su'we 'a nka tiyeén cha' su'wa
tyi'ian la kwa bra kan'.

304

Kwi' ngwafa'an ngwa'an ayman
David lo kityi.
297Jlyo ti' wan cha' chaiii ngujwi
David, nu ngwa ayman kula 'flaan
—ndukwin Tyu—. S'ni 'a ngujwi
yu kan', ngutsi' yu kan' bra kan';
kwi' ngwafa'an, ti ndiya kwaa
'in ayman kan' sa bra ni. 30 Ykwi'
ayman David cha' 'in Ndiose lo'o
nten; jlyo ti' yu cha' ykwi' fii Ndiose
lo'o yu, bra wa ykwi' Ni cha' kan
ska nten ta'a yu nu kala chalyuu
nde loo la, kan' nu ka Krixtu. Ka
Krixtu kan' ree, sa fia'an ngwa
ykwi' David ree. 31Ngwa biya' ti' yu
nu ngwa s'ni cha' ndi'in cha' tyu'u
Krixtu kan' xiya' xa wa ngujwi,
kan' cha' ykwi' yu cha' ja kanun
kasiya 'in Krixtu se'en nsu ayman,
lo'o ja katsu' kuna' Krixtu bra
kan'. 32Chaiii lka cha' y'ni Ndiose
cha' ndyu'u Jests xiya' —ndukwin
Tyu—. Lo'o chaiii 'a cha' nu nchkwi'
ba lo'o wan, cha' wa na'an ba 'in
yu xiya' cha' lu'u yu. 33Bra kan'
mdiyan y'ya Ndiose 'in Jesus, ndyaa
yu se'en ndi'in Ni bra kan'. Nde
kwa ndi'in Jesus la'a se'en kwin
se'en ndukwa Ndiose ni. Wa mda
Ndiose Sti yu Tyi'i Ni nu tyu'wi ni'
kasiya 'in yu, cha' kwi' ngwafia'an
ykwi' Ni nu ngwa s'ni; lo'o ni, wa
msu'wa Jests Tyi'i Ndiose kan', cha'
kan Ni lo chalyuu re. Nchga cha'
nu ynan wan, nchga cha' nu na'an
wan tsan ni, kan' lka tfian nu y'ni
ykwi' Jesus. 34Ja yaa ayman David
fia'an lu'u ti la se'en ndi'in Ndiose
—ndukwin Tyu—, kan' cha' jlyo
tidn' cha' si'i cha' 'in yu, ti ykwi' ti
yu, lka cha' nu ngwa'an David kan'.
Lo'o xka cha' ngwa'an yu lo kityi
nu nchkwi":

Wa ykwi' Ndiose lo'o nu nka
X'nadn:

“Tyukwaa lyaa la'a se'en kwin
'fadn.

35 Na' ku'niin cha' tyijin lyoo 'in
nchga nten nu nxuun lo'oo”
ndukwin Ndiose 'in yu.

Kwi' ngwafa'an ngwa'an ayman
David lo kityi —ndukwin Tyu—.

36’Ndi'in cha' ka biya' tian!, ta'aan
nu lkaan ne' Israel, cha' ti kwi'
Jestis nu mji'in ka'an wan lo wsi
cha' kujwi wan 'in yu, ti kwi' yu
kan' wa nda Ndiose chabiya' 'in
yu cha' ka yu X'naan, cha' lka yu
Krixtu.

37Xa wa ynan ne' cha' nu ykwi'
Tyu, mjyu'u 'a ti' ne' bra kan'.
Mnicha' ne' 'in Tyu lo'o 'in nchga
ne' nu y'ni xa'an cha' 'in Jests ti
kulo:
—¢Ni sa fia'an ku'ni ba ni a? —
ndukwin ne' 'in ne' kan'.

38__Su'we si ka jyu'u ti' wan
'in cha' kuxi; nchga cha' kuxi nu
nsu'wi tiye wan, kulo chun' wan
cha' kuxi kan' —ndukwin Tyu 'in
ne'—. Lo'o ngwafa'an, tukwatya
ne' 'wan chabiya' 'in Jests bra kan'.
Katin nchga ki'ya nu ndukwi wan
bra kan'; kwi' ngwafia'an, ta Ndiose
Tyi'i Ni cha' kanun ni' kasiya 'wan.
39Ni 'a cha' nu ykwi' Ndiose lo'o
wan xa wa ykwi' Ni cha' kanun
Tyi'i Ni ni' kasiya 'wan, lo'o ni'
kasiya 'in sfii' wan, lo'o ni' kasiya
'in nten nu ndi'in tijyu' la; kanun
Ni ni' kasiya 'in nchga nten nu wa
ngulo suwi Ni.

40Ti ka'an la cha' ykwi' Tyu lo'o

ne' bra kan'. Ni 'a ngulo yu tfian 'in
ne"

—XKulaa ya' wan 'in nchga nten nu
ngi'ni xkwi' cha' kuxi —ndukwin
yu 'in ne'.

4Nchga nten nu ndyaa fia'an ti'
cha' nu ykwi' Tyu lo'o ne', ndyaa ne'
kan' cha' tyukwatya ne' chabiya' 'in
Jests. Ti kwi' tsan kan' mdyisnan
mda'a snan mi nten nu msiii cha'
'in Jesucristo. 42Su'we 'a ynan
nchga ne' kan' cha' nu ngwa'u ne'
nu y'ni xa'an cha' 'in Jesucristo
kulo ndukwa la. Su'we nka tiye
ne' kan', su'wa ti ndi'in ne', ta'a
ti nchkwi' ne' lo'o Ndiose; su'wa
ti nchku ne', su'wa ti ngi'ni tnun
nchga ne' kan' 'in Jesucristo.

Ngwaia'an y'ni nten 'in
Jesucristo ti kulo

43Nduwe 'a ti' nchga ne' kichen
kan' ni tfian nka nu ngi'ni Ndiose,
cha' wa ka'an cha' tnun ngi'ni ne'
nu y'ni xa'an cha' 'in Jesucristo
ti kulo chabiya' 'in Ni. 44Su'wa ti
ndi'in nchga ne' nu msii cha' 'in
Jesucristo lo'o ta'a ne'. Mda ne'
nchga cha' su'we nu nsu'wi 'in ne'
cha' kutsaa ne' 'in ta'a ne'. 45Yjwi'
ne' nchga nan nu nsu'wi 'in ne',
cha' kaja tfii nu kutsaa ne' 'in ta'a
nten ne' nu lyiji 'a cha' su'we 'in.
46Nchga tsan ndyo' ti'in ne' kan'
ni' lyaa tnun 'in ne' judio, kwi'
ngwafia'an, su'wa ti nchku ne' kan'
tu' na'an tyi ta'a ne'. Su'we 'a nka
tiye ne' kan', su'we ti ykwi' ne' lo'o
ta'a ne', 47 cha' ngi'ni tnun ne' kan'
'in Ndiose. Lo'o su'we 'a nchkwi'
nchga nten kichen cha' 'in ne' kan'.
Nchga tsan ka'an la nten yten cha'
'in Jesucristo; ngulaa ne' kan' 'in
cha' kuxi nu ndi'in 'in ne' bra kan',

ndyo' ti'in ne' lo'o nchga nten 'in
Jesucristo kan'.

Y'ni ne' jo'6 'in ska yu ti'i kiya'
Ngwa ska tsan ndyaa Tyu
lo'o Xuwa ni' lyaa tnun. Wa
mdiya bra wa snan siin, ti kwi' bra
nu nchkwi' ne' judio ta'a kichen tyi
ne' lo'o Ndiose. 2Nga'an ska yu ti'{
kiya' tu'wa laa, ngwafia'an ti'{ kiya'
yu ti bra nu ngula yu. Nchga tsan
nda'an lo'o ta'a yu ti'{ kan' 'in yu tu'
laa tnun kan', ska tu' laa nu ndi'ya
'a na'an, ndlo naan ne' kichen 'in
ran. Nga'an yu tu' laa njfian yu
lomstan 'in ne' xa nu ndijyan ne' tu'
laa bra kan'. 3Na'an yu ti'{ kan' 'in
Tyu nda'an yu lo'o Xuwa, ndijyan
ne' cha' tsaa ne' ni' lyaa. Mjfian
yu lomstan 'in ne' kan' bra kan'.
4Ndyaa tuun Tyu lo'o Xuwa cha'
fia'an kwi'ya ne' 'in yu ti'f kan'. Bra
kan' ykwi' Tyu lo'o yu:
—Na'an chin' 'wa —ndukwin Tyu
'in yu.
5Ynan su'we yu, mske' ti' yu cha'
wa ta ti ne' lomstan 'in yu.
6_Ja nsu'wi tii 'fadn —
ndukwin Tyu 'in yu—, xka lo tlan
ndiya 'hadn cha' ku'niin lo'oo —
ndukwin—. iChabiya' 'in Jesucristo
Nazaret! Tyituun lyaa cha' tya'aan
ska ti.
7Kan' msiii Tyu ya' yu la'a se'en
kwin cha' xituun 'in yu bra kan'.
Bra ti nchkaa kiya' yu, lo'o ynin
kiya' yu nchkaa. 8Sa 'a mdyituun
yu kan', mdyisnan yu nda'an yu
bra kan'; yten yu ndyaa yu ni' lyaa
tnun lo'o ne' kan' bra kan', mda'an
yu mdo'o kwan yu cha' su'we 'a nka
tiye yu, cha' nchka 'in yu nda'an yu
ni. Ngi'ni tnun yu 'in Ndiose nu y'ni

cha' nchkaa yu. ®Na'an nchga nten
'in yu ni' lyaa, cha' su'we 'a nchka
nda'an yu, cha' ngi'ni tnun yu 'in
Ndiose. 19Nsu'wi lyo ne' 'in yu, cha'
ti kwi' yu ti'f kiya' nu ngwa'an tu'
laa mjfian yu lomstan 'in ne' nchga
tsan lka yu kan'. Nduwe 'a ti' ne'
bra kan', ka'an 'a cha' nda'an tiye
ne' cha' wa nchkaa kiya' yu.

Cha' nu ykwi' Tyu lo'o
nchga nten kwa
Lo'o ti nduun Tyu lo'o Xuwa
tu'wa laa tnun se'en nchkwi' ne'
cha' lka Corredor 'in Salomén. Lo'o
yu nu nchkaa kiya' kan', su'wa ti
nduun yu lo'o ne'; fia'an ti nduun
yu msiii yu ya' ne' kan'. Lo'o ka'an
'a ne' kichen msnan ne' ndijyan ne'
se'en ndi'in ne' kan', cha' nduwe 'a
ti' ne' sa fa'an ngwa, cha' nchkaa
kiya' yu ti'i kan' bra kan'. 2Na'an
Tyu cha' mdiyan ka'an 'a nten se'en
nduun, kan' cha' ykwi' yu lo'o nten
kan', nchga cha' nu ngwa 'in yu ti'i
kan":

—'Wan, ne' Israel —ndukwin Tyu
'in ne'—, ¢ni cha' lka nduwe 'a ti'
wan ni a? —ndukwin—. Nduun
ti wan na'an kwi'ya 'a wan 'wa —
ndukwin—. Nduwe 'a ti' wan fia'an
wan nan ka ngwa 'wa lo'o nu ki'yu
re. Ndukwin wan cha' nchka 'a 'wa,
cha' bare y'ni ba cha' nchkaa yu re
chun' su'we 'a ngi'ni ba nchga tsan,
nxke' ti' wan. Si'i ngwafia'an. Jesus
lka nu y'ni cha' nchkaa kiya' yu
re. 13Stian Ndiose, ti kwi' Ni lka nu
y'ni tnun ayman kula 'fiaan ti s'ni,
ni siya ayman Abraham, ni siya
ayman Isaac, ni siya ayman Jacob;
nchga ayman 'fiaan y'ni tnun ne'
'in Ndiose kan'. Ndiose nu tlyu la

ti lka nu nda chabiya' 'in Jests Siii'
Ni cha' ka yu ndloo. Msiii wan 'in
Jestis kan' nu ngwa xkan' ti, ndyaa
lo'o wan 'in yu, ndyaa stya wan
ki'ya 'in yu tloo ne' nu nka ndloo;
lo'o xa nu ngwa ti' gobernador
Pilato cha' tyo'o Jests se'en laja
ti, ja mslyaa wan bra kan'. 14Xkwi'
cha' su'we y'ni Jests kan', xkwi'
luwi kasiya 'in yu, lo'o ja mda wan
chabiya' tyo'o yu laja ti bra kan'.
Mjiian wan chabiya' 'in gobernador
kan', cha' tyo'o laja ti xka nu lka
presu, nu wa yjwi 'in tyun nten.
15Lo'o mjiian wan chabiya' yjwi
ne' 'in Jesus, ni siya ti kwi' Jests
lka nu nda chalyuu nu ja tsaa tii 'a
'in nten. Bra kan' y'ni Ndiose cha'
ndyu'u Jesas xiya' xa wa ngujwi
yu. Jlyo ti' ba cha' chaiii lka cha'
ndyu'u yu xiya', cha' wa na'an ba
'in yu cha' lu'u yu.

16°L,0'0 nsu'wi lyo wan 'in yu
re cha' ti'f yu nu ngwa xkan' —
ndukwin Tyu 'in ne'—. Lo'o ni, wa
y'ni Jesuds cha' nchkaa yu re, chun'
nu ndyaa fa'an ti' yu 'in Jests.
Nchka 'a 'in Jests kan' ku'ni yu cha'
chkaa nten; ka fia'an wan 'in yu
cha' chafii cha' wa nchkaa yu re ni.

17'Wan, ne' ta'a kichen tyian, jlyo
tidn' cha' ja ngwa biya' ti' wan ti
lka nu ngwa Jesus bra nu mjfian
wan chabiya' cha' kujwi sndaru 'in
yu. Lo'o ne' nu nka ndloo 'wan, ja
ngwa biya' ti' ne' ni sa fia'an tfian
nu y'ni ne', ta cha' su'we, o ta cha'
kuxi y'ni ne' bra kan'. 1#Wa lka cha'
ni, ti kwi' cha' nu ykwi' Ndiose lo'o
ayman kula 'fiaan nu ngwa s'ni, ti
kwi' cha' nu ngwa'an ne' lo kityi
'in Ndiose. Kityi kan' nchkwi' cha'
lye 'a ta ne' nu ti'f 'in Jesucristo

sa bra nu kujwi ne' 'in yu, ti kwi'
Jesus nu su'wa Ndiose cha' kan yu
lo chalyuu. "¥Kan' cha' ndi'in cha'
ka jyu'u ti' wan 'in nchga ki'ya nu
ndukwi wan, bra kan' jian wan cha'
tlyu ti' 'in Ndiose cha' ku'ni tyii
Ni nchga cha' kuxi nu nsu'wi tiye
wan. Ku'ni X'naan cha' ka su'we
kasiya 'wan xiya' bra kan'. 20Lo'o
kulo Ndiose tfian 'in Jests cha' ti
kan Ni xiya', ti kwi' Jesds nu ngulo
suwi Ni 'in cha' ka X'naan. 2'Ndi'in
cha' kanun Jesis nde se'en ndi'in
sa fia'an bra nu tiya tsan nu ku'ni
tiji Ndiose nchga nan nu nsu'wi lo
chalyuu, cha' bra kan' tiyan Jests
xiya'. Ngwafia'an lka cha' nu ykwi'
Ndiose lo'o ayman 'fiaan, cha' nu
ngwa'an ne' lo kityi nu ngwa s'ni.
221,0'0 ngwa'an ayman Moisés cha'
re lo kityi: “Sa fia'an ngulo Ndiose
tiian 'naan cha' kitsaan' cha' 'wan,
ngwafia'an kulo nu nka X'naan
than 'in ska yu kula ta'a tyian nde
loo la. Kunan wan nchga cha' nu
chkwi' yu kula kan' lo'o wan. 23Si
ndiya ska nten nu ja xlyaa kunan
cha' nu chkwi' yu kula kan', tyii
cha' 'in nten kan' bra ti; ja ka nten
kan' nten 'in Ndiose.” Kan' lka cha'
nu ngwa'an yu lo kityi kan".
24’Kwi' ngwafia'an ngwa'an
nchga ayman 'fiaan lo kityi 'in
Ndiose nu ngwa s'ni; ni siya kityi
nu ngwa'an ayman Samuel, ni
siya kityi nu ngwa'an nchga
ayman kan', ngwa'an ne' cha' kan
Jesucristo lo chalyuu. Lo'o ni, wa
ngwa cha' nu ykwi' ayman kan'.
25Ta'aan lkaan ta'a nten 'in ayman
nu ngwa'an kityi 'in Ndiose kan';
wa mskan' Ndiose cha' lo'o ayman
kula 'fiaan, kan' cha' nganun cha'

su'we kan' 'faan ni. Lo'o wa ykwi'
Ndiose lo'o Abraham kan', nu lka
ayman 'fiaan: “Ska ne' ta'a wan

nu tyi'in lo chalyuu nde loo 1a”
ndukwin Ndiose 'in yu, “kan' ka nu
ku'ni xu'we kasiya 'in nchga nten
chalyuu.” 26Y'ni Ndiose cha' ndyu'u
Sni' Ni xiya' xa wa ngujwi yu, ti
kwi' ska ti yu lka yu Sfii' Ndiose
ykwi'. Lo'o ngulo Ndiose tfian 'in yu
cha' kulo ndukwa la kan yu se'en
ndi'ian nde re. Nchka ti' Ni cha' ka
luwi kasiya 'fiaan, kan' cha' mdiyan
Siii' Ndiose cha' taya' Ni 'fiaan, cha'
ta'aan ka kulo tsuan' nchga cha'
kuxi nu ndi'in 'faan.

Ndyaa lo'o ne' 'in Tyu lo'o Xuwa

Ti nduun Tyu lo'o Xuwa
nchkwi' yu lo'o nten ni' lyaa

bra nu mdiyan sti jo'o. Mdiyan
ne' lo'o x'nan ne' policia nu ndi'in
kwan ni' lyaa tnun, lo'o ne' saduceo
mdiyan ne'. 2Msin' 'a ti' ne' nu nka
ndloo kan', cha' ndu'u Tyu lo'o Xuwa
'in nten; ndu'u ne' sa na'an cha'
ngwa bra nu ndyu'u Jesucristo xiya'
xa wa ngujwi yu, cha' lo'o nchga
nten nu wa ngujwi ndi'in cha' tyu'u
ne' xiya' nde loo la. 3Kan' cha' ngulo
sti jo'o tfian cha' xfii ne' policia 'in
Tyu lo'o Xuwa, cha' su'wa ne' 'in yu
ni' na'an chkwan ska tla, cha' msiin
'a bra nu msiii policia kan' 'in yu. 4Ja
n'ni cha' ni siya msin' 'a ti' nu nka
ndloo kan', ka'an 'a nten su'we 'a
ynan ne' cha' 'in Ndiose nu ngwa'u
yu kan', bra ti msiii ne' cha' kan'. Wa
nsu'wi ni siya ki'yu mi nu ki'yu ti nu
yten cha' 'in Jesucristo xa wa mdyii
ykwi' Tyu cha' kan'.

5La xka tsan ndyo' ti'in ne' nu
nka ndloo kichen Jerusalén, lo'o

yu kula kichen kan', lo'o mstru

nu ndu'u cha' jo'o 'in ne' ni' lyaa.
6Mdi'in Anés nu ngwa x'nan sti
jo'o nu ngwa xkan', lo'o mdi'in
Caifés, lo'o yu kula Xuwa, lo'o
Jantru, ndi'in nchga sti jo'o nu nka
ndloo. "Ngulo ne' 'in Tyu lo'o Xuwa
ni' fa'an chkwan, mdiyan lo'o ne'
'in yu tloo ne' nu nka ndloo. Kan'
mnicha' ne' 'in yu:

—¢Ni sa fia'an y'ni wan cha'
nchkaa yu ti'f kiya' re a? —
ndukwin ne' 'in yu—. ¢Ti ka nu nda
chabiya' 'wan cha' ku'ni chkaa wan
'in yu a?

8L0'0 su'we 'a mdaya' Tyi'i Ndiose
'in Tyu bra kan!, cha' ngwa 'in yu
mxkwen yu 'in ne' nu lka ndloo la,
lo'o 'in yu kula kan":

—'Wan, yu kula nu nka ndloo
la 'wa —ndukwin Tyu 'in ne'—,
9niiicha' wan 'wa, ni cha' lka
mdaya' ba 'in yu ti'f kiya' re —
ndukwin—, ni cha' lka y'ni chkaa
ba 'in yu re —ndukwin—. 9Kunan
su'we wan chin' sikwa. Chkwiin'
ska cha' lo'o wan lo'o nchga nten
lo yuu re, cha' Jesucristo lka nu
y'ni cha' nchkaa yu ti'f re. Ti kwi'
Jesus Nazaret nu yjwi wan lo wsi,
kan' lka nu y'ni Ndiose cha' ndyu'u
xiya' xa wa ngujwi. Lo'o Jesus
kan' mda chabiya' cha' nchkaa yu
re, kan' cha' nduun su'we ti yu re
ni. ""Na'an ti' ska nten nu nfian
na'an, nu nxkwan ska kee tnun cha'
ja su'we ran, nxke' ti' yu, ni siya
lkwa 'a fia'aan loo ran, ngwafia'an
lka wan cha' ja xlyaa wan kunan
wan cha' nu ykwi' Jests lo'o wan.
Na'an ti' kee nu wa nxkwan wan,
ngwafa'an lka Jests kan', cha' ja
ndukwa wan cha' nu ykwi' yu siya'

ti. Lo'o ni, ndloo la nka Jests kan',
2kan' cha' nchka 'in Ni kulaa Ni
'flaan 'in nchga cha' kuxi nu ndi'in
'flaan. Ja ndiya xka nten fia'aan
chalyuu nu nchka la 'in, cha' ska ti
'in Jestis nda Ndiose chabiya' ku'ni
tiian kan'.

3¥Ynan ne' nu nka ndloo kan' cha'
nu ykwi' Tyu, lo'o fia'an kwi'ya 'a
ne' 'in Tyu lo'o Xuwa bra kan":

—¢Ni cha' lka ja ntsen yu re
chkwi' yu lo'oan a? —ndukwin ne'
'in ta'a lka ne' than—. Si'i nten nu
tnun nchka lka yu re, si'i nten nu
y'ni xa'an kityi lka yu re.

Bra kan' mgii ti' yu kula kan',
cha' wa mda'an yu lo'o Jests. 4Ja
mjwi la cha' nu chkwi' yu kula lo'o
yu kan!, cha' su'wa ti nduun yu nu
ngwa ti'i kan' lo'o yu. 5Kan' cha'
ngulo ne' than cha' tyo'o ta'a snan
yu kan' nde chun' na'an, cha' mnan
ti chkwi' yu kula lo'o ta'a lka ne'
than:

16__¢Ni sa fia'an ku'nian lo'o yu
kwa a? —ndukwin yu kula—. Wa
y'ni yu ska cha' tnun, lo'o jlyo ti'
nchga nten kichen Jerusalén re
cha' kan' —ndukwin ne'—. Ja ka
chkwian' cha' kwifi cha' kan' —
ndukwin ne'—. 17Lo'o ja su'we si
kunan xka la nten cha' 'in Jesus;
kan' cha' su'we la si xitsean 'in yu
kwa, cha' ja kwa'u 'a yu 'in xka la
nten ti ka nu lka Jesucristo kan'.

18L0'0 msi'ya yu kula 'in yu kan'

bra kan', cha' kan yu ni' fia'an xiya'.
b

Ngulo yu kula tfian 'in yu kan":
—Ja chkwi' wan siya' ti cha'

'in Jesucristo lo'o xka la nten —

ndukwin yu kula 'in yu kan".
19Mxkwen Tyu lo'o Xuwa 'in yu

kula bra kan":

—Ja kuwe 'a ti' wan, yu kula
—ndukwin yu 'in ne' kan'—. ¢Ta
ndloo la 'wa cha' ku'ni ba than
nu kulo wan 'wa a? ¢O ta su'we
la ku'ni ba than nu ngulo Ndiose
'wa, xke' ti' wan a? 29Su'we la nxke'
ti' ba cha' ku'ni ba tfian nu ngulo
Ndiose 'wa; kan' cha' ja ka tyii
chkwi' ba cha' 'in Jests lo'o nten,
nchga cha' nu wa na'an ba lo'o
nchga cha' nu wa ynan ba, xa nu
ykwi' Ni lo'o ba.

2INgwa ti' yu kula xitsen ne' 'in
Tyu lo'o Xuwa, kan' cha' xiya' lye
la ykwi' yu kula kan' lo'o yu. Chun'
ndi'in la mda yu kula chabiya' cha'
tyaa yu su'we ti; ja ngwa 'in ne'
nu lka ndloo la ta ne' nu ti'f 'in
Tyu lo'o Xuwa, cha' ntsen yu kula
kan' 'in nten kichen, cha' ndiya
ti' ne' cha' wa nchkaa yu ti'f kiya!,
kwi' lye 'a ndya ne' kichen xu'we
'in Ndiose. 22Wa mdijin tu'wa yijan
nsu'wi yu nu ngwa ti'f kan', xa nu
y'ni Ndiose cha' nchkaa yu.

Nchga nten 'in Jesucristo
ykwi' lo'o Ndiose

23Xa wa mda yu kula chabiya'
cha' tyaa yu su'we ti, bra ti mdo'o
yu ndyaa yu se'en ndi'in ne' ta'a
nda'an ne'. Ytsa' Tyu lo'o Xuwa 'in
nchga ta'a ne' nchga cha' nu ykwi'
sti jo'o lo'o yu, nchga cha' nu ykwi'
yu kula kan' lo'o yu. 24Bra wa ynan
ta'a ne' cha' kan', su'wa ti ykwi'
nchga ne' lo'o Ndiose:

—Ndiose Sti ba —ndukwin ne'—,
nu'win lkaa X'nan ba, nu'win lkaa
nu nka ndloo la ti —ndukwin ne'—.
Wa ngwifiaan nchga chalyuu, lo'o
nchga ni' kwan, lo'o nchga tujo'o;
wa ngwifiaan nchga nan nu nsu'wi

chalyuu —ndukwin ne'—. 2Wa
mdaa Tyi'i ykwii' 'in David ayman
kula 'wa, xa nu ngwa'an yu cha' 'iin
lo kityi. Nde lka cha' nu ngwa'an
yu lo kityi kan":

¢Ni cha' lka tl4 'a ne' xka la
chalyuu a?

Nda'an 'a cha' tiye ne' kan', cha'
ku'ni ne' cha' kuxi, lo'o ja
nchka 'in ne' ku'ni ne' cha'
kuxi kan'.

26 Wa ndyo' ti'in nchga nu nka
x'nan chalyuu re lo'o nu nka
ndloo la nchga kichen, cha'
ku'ni ne' cha' kuxi lo'o Ndiose
nu lka X'naan,

kwi' ngwafia'an lo'o Krixtu nu
ngulo suwi Ndiose 'in.

27-28°Ga fia'an nu ykwi' kityi nu

ngwa'an ayman David nu ngwa
s'ni cha' 'iin —ndukwin ne' 'in
Stian Ndiose—, kwi' ngwana'an
wa ndyo' ti'in ne' nu nka ndloo
kichen re cha' ku'ni ne' cha' kuxi
lo'o Jestis nu lka Sii' nu'win, ni
siya xkwi' luwi kasiya 'in Jests
kan'; ti kwi' nu ngulo suwi nu'win
'in yu —ndukwin ne'—. Wa ndyo'
ti'in Herodes lo'o Poncio Pilato,
lo'o ne' xka la'a tsu', 1o'o ne' ta'a
kichen tyi bare, lo'o y'ni ne' nchga
thian nu mda nu'win chabiya' 'in
ne' cha' ku'ni ne'; sa na'an nu
ykwii' lo'o ne' nu ngwa s'ni cha'
ka, kwi' ngwafia'an ngwa yijan

re —ndukwin ne' 'in Ndiose—.
29X'an ba, fia'aan kwi'yaa 'ware
ni, cha' lye 'a ngi'ni ne' cha' xa'an
lo'o wa. Nchka ti' ba ku'ni ba tfian
nu nguloo 'wa, kan' cha' tayaa' 'wa
ni, cha' kaja jwersa 'wa, cha' ja
kutsen ba bra nu chkwi' ba cha' 'iin
lo'o nten re —ndukwin ne'—. 3°Taa

310

chabiya' cha' chkaa ne' ti'{. Luwi
'a kasiya 'in Jesus nu lka siiii', kan'
cha' ku'nii cha' ti ku'ni Ni ka'an 'a
cha' tnun lo chalyuu cha' kuwe 'a ti'
nten 'iin bra nu fa'an ne' 'in ran. Sa
kwa ti cha' chkwi' ba ni.

31Xa wa mdyii ykwi' ne' cha' lo'o
Ndiose, bra kan' minan na'an se'en
ndi'in ne' kan'. Kan' cha' jlyo ti' ne'
cha' chaiii cha' nganun Tyi'i Ndiose
ni' kasiya 'in ta'a ne', lo'o ja ytsen
'a ne' chkwi' ne' cha' 'in Ndiose lo'o
xka la nten bra kan'".

Nchga nan nu ndiya 'in ne'
msu'we ne' 'in ran lo'o ta'a ne'

32Gka se'en ti ndi'in nchga ne' nu
yten cha' 'in Jesucristo; su'wa 'a
y'ni nchga ne' kan' lo'o ta'a ne', ska
ti cha' lka tiye nchga ne'. Mda ne'
kan' nchga nan nu nsu'wi 'in ne'
cha' kunanjo'o 'in nchga ne' lo'o
ta'a ne'. 33Lo'o ne' nu y'ni xa'an cha'
'in Jesucristo ti kulo, tnun 'a tiye ne'
kan' ykwi' ne' lo'o xka ta nten cha'
ti kwi' ne' wa na'an ne' 'in Jesus
nu nka X'naan bra nu wa ndyu'u
yu xiya' xa wa ngujwi yu. Lo'o
mdaya' Ndiose 'in nchga ne' kan',
cha' su'we ti ku'ni ne' lo'o ya fia'an
ti nten. 34Su'we 'a nka tiye nchga
ne' nu ndi'in cha' 'in lo'o Jesucristo,
kan' cha' ja ska 'a ta'a ne' lyiji nan
'in, cha' nchga ne' kan' nu nsu'wi
na'an 'in, nchga ne' nu nsu'wi chin'
yuu 'in, yjwi' ne' 'in ran cha' kaja
nan nu tyijin yu'wi 'in ne' lo'o ta'a
ne'. 3°Mda ne' tiii kan' 'in ne' nu
y'ni xa'an cha' 'in Jesucristo ti kulo,
cha' kutsaa ne' tfii kan' 'in ta'a ne'
bra kan', cha' ne' kan' jlyo ti' bra
nu ndiya nan nu lyiji 'in xka ta'a
ne'. 36Kwi' ngwana'an y'ni ska ne'

Chipre nu naan Se. Ne' Levi lka
yu. (Na'an ti' xta nu ngi'ni than ni'
lyaa, ngwafia'an y'ni ne' Levi kan'
tiian). Xka nin mstya nu tii tyukwa
ne' kan' 'in Se kan'; Bernabé ngwa
naan yu bra kan', cha' su'we 'a
ngi'ni tla' yu tiye ta'a nten yu.
37Ndi'in chin' yuu 'in Bernabé
kan'. Xa wa yjwi' yu yuu kan' 'in
xka nten, bra ti mdiyan yu, mda
yu nchga tfii nu ngwa kiya' yuu
kan' 'in ne' nu y'ni xa'an cha' 'in
Jesucristo ti kulo.

Miii lyo'o Ananias lo'o
Safira 'in Ndiose

Lo'o ndiya ska yu nu naan

Ananfas, lo'o kwilyo'o yu
naan Safira. Yjwi' ne' chin' yuu 'in
ne' 'in xka nten. 2Kan' yaa yu ki'yu
kan' se'en ndi'in nu tii tyukwa ne'
nu y'ni xa'an cha' 'in Jesucristo ti
kulo; ska tkan' ti thi mda yu 'in ne',
cha' mnan ti msu'wa kutsi' yu xka
tkan' tiii kan' ni' fia'an tyi yu. Lo'o
ngwa biya' ti' kwilyo'o yu nchga
tiian nu y'ni yu kan'. 3Ykwi' Tyu
lo'o yu bra kan":

—Ananfas —ndukwin Tyu—, éni
nan lka ngwa 'iin a? ¢Ni cha' mdaa
chabiya' 'in kune' xa'an nu naan
Satanés cha' ka ndloo la ni' kasiya
'iin a? Kan' lka nu mdatsaa 'iin
cha' miii lyo'oo 'in Tyi'i Ndiose
—ndukwin Tyu 'in yu kan'—.
Ndukwiin cha' nde lka nchga tfii
nu mjwi 'iin lo'o yuu kan', lo'o si'i
nchga tiii lka re. 4Yuu 'iin ngwa ran
nu ngwa xkan', lo'o ndiya chabiya'
'iin ku'niin ya fia'an ti than nu
nchka tii' ku'nii lo'o thi kan'. ¢éNi
cha' miii lyo'oo 'wa sikwa a? Ja
fii than nu y'nii, cha' ndukwiin

cha' nchga tfii kan' lka re. Si'i lo'o
nten ti ykwii' cha' kwifii kan', wa
ykwii' cha' kwifii kan' lo'o Ndiose —
ndukwin Tyu 'in yu ki'yu kan".

5Xa wa ynan Ananias cha' kan',
bra ti ngulyuu yu lo'o ngujwi yu
bra kan'. Ytsen 'a nchga ne' nu
ndi'in kwi' se'en ti bra kan'. ®Bra
ti yan ska ta yu kune', mxiin ne'
te' chun' ayman kan', ngulo ne' 'in
jyo'o chun' na'an. Kan' yaa lo'o ne'
'in yu cha' katsi' yu.

7"Wa mdijin snan bra ndyaan
kwilyo'o ayman kan', lo'o ja jlyo
ti' nan lka ngwa 'in ayman kan'.
8Ykwi' Tyu lo'o nu kuna'an bra
kan":

—XKatsaa' iii 'naan —ndukwin—,
¢ta nde lka nchga tfii nu mda ne'
'wan cha' yjwi' wan yuu kan' 'in ne'
a?

—Kwi' —ndukwin nu kuna'an
kan'—, kwi' sa kwa ti tiii mda ne'
'wa.

9_—¢Ni cha' lka y'ni wan
ngwafa'an a? —ndukwin Tyu bra
kan'—. Tyukwaa wan, ska ti cha'
y'ni wan lo'o kwilyo'o wan cha'
kwifii lyo'o wan 'in Tyi'i Ndiose
—ndukwin—. Kunan wan sa fia'an
nganen kiya' yu kune' nu ndyaan
yaa ytsi' 'in ayman kwilyo'oo. Kwi'
ngwafia'an tsaa lo'o yu 'iin ni.

10Bra ti ngulyuu nu kuna'an
kan' lyuu tloo Tyu, ngujwi bra.
Lo'o mdiyan yu kune' kan' xiya',
na'an yu cha' lo'o nu kuna'an kan'
ngujwi bra kan'. Bra ti ngwi'ya yu
'in ayman, ndyaa lo'o yu 'in, cha'
katsi' si' kwaa se'en mtsi' ayman
kwilyo'o; la kan' mtsi' yu 'in.
1Ytsen 'a nchga nten nu msiii cha'
'in Jesucristo cha' ngwafia'an ngwa

'in ayman Ananfas lo'o kwilyo'o yu,
kwi' ngwaiia'an ytsen 'a nchga nten
nu ynan cha' kan'.

Y'ni ne' tyun cha' thun
chabiya' 'in Ndiose

12Ka'an 'a chabiya' mda Ndiose 'in
ne' nu y'ni xa'an cha' 'in Jesucristo
ti kulo, kan' cha' y'ni ne' ka'an 'a
cha' tnun se'en ndi'in ne' kichen.
Mda'an 'a cha' tiye nten kichen xa
wa na'an ne' cha' tnun kan'. Nchga
ne' nu msii cha' 'in Jesucristo,
ndyo' ti'in ne' nde se'en nu naan
Corredor 'in Salomén, cha' su'wa ti
nka tiye nchga ne' kan'; tu'wa laa
tnun ndukwi corredor kan'. 13Xka
ta ne' kan!, ytsen 'a ne'; ja mda'an
'a ne' se'en ndi'in ne' kan', ni siya
su'we 'a ykwi' nten kichen cha' 'in
nchga ne' nu ndi'in cha' 'in lo'o
Jesucristo. #Lo'o ynan tyun nten
cha' 'in Jesucristo nu nka X'naan,
ndyaa fia'an ti' ne' cha' kan' bra
kan'. Su'wa ti msii ne' cha' kan', ni
siya ne' kuna'an, ni siya yu ki'yu,
msii ne' cha' 'in X'naan. %Lo'o
ndyaa ne' kichen kan', yaa y'ya
ne' 'in nchga ne' ti'i nu nskwa se'en
ndi'in ne' bra kan'. Mstya ne' 'in
ne' ti'f kan' lo jaa', lo ki'yan, cha'
tsaa lo'o ne' 'in ne' ti'f kan' tu'wa
tuwiin se'en tyijin Tyu. Nchka ti'
ne' ni siya tyijin xaa tla' 'in Tyu
se'en nskwa ne' ti'f kan', cha' chkaa
ne' ti'{ kan' bra kan'. 1®Nganen cha'
kan' nchga kichen kwi' se'en ti,
nchga se'en ndi'in nten ti'{; kan' cha'
mdiyan lo'o ne' 'in nchga ne' ti'f nu
nskwa se'en ndi'in ne', lo'o 'in ne'
nu wa msii kwi'in tnun 'in ne'. Yaa
lo'o ne' 'in nchga ne' ti'{ kan' se'en
ndi'in Tyu nde kichen Jerusalén,

lo'o ngwafia'an nchkaa nchga ne'
ti'f kan' bra kan'".

Mda ne' nu ti'i 'in ne' nu
y'ni xa'an cha' 'in Jests

17Lo'o msin' 'a ti' x'nan sti jo'o 'in
ne' nu y'ni xa'an cha' 'in Jests ti kulo,
chun' nu ka'an 'a cha' tnun ngi'ni ne'
chabiya' 'in Jests. Lo'o ne' saduceo
ta'a nda'an sti jo'o kan!, ti'{ ti' ne' 'in
ne' kan'. 8Kan' cha' ngulo sti jo'o kan'
tfian cha' xfli ne' 'in ta'a tii tyukwa ne'
kan', cha' tsaa lo'o ne' 'in ne' kan' ni'
fia'an chkwan. 9Xa wa tla, bra kan'
mdiyan ska angajle, mslaa tuna'an
chkwan se'en ndi'in ne' kan' cha' lyaa
ne'. Xa wa mdo'o ne' nde liya', bra kan'
ykwi' angajle lo'o ne':

20__vaa lya wan —ndukwin—,
yaa wan ni' lyaa tnun kwa cha'
kwa'u wan nchga cha' 'in Jests 'in
nten —ndukwin—. Katsa' wan 'in
ne' sa fa'an ka kaja kasiya kwi 'in
ne' si sten ne' cha' 'in Jesucristo.

21Ynan ne' cha' nu ykwi' angajle
kan' lo'o ne'; kan' cha' bra nu
ngwi'ya xaa, bra ti yaa ne' ni' lyaa
tnun cha' kwa'u ne' cha' kan' 'in
nten nu ndi'in la kan'.

Kan' mdi'in x'nan sti jo'o lo'o ta'a
nda'an yu, ngulo yu than cha' tyo'
ti'in nchga yu kula, nchga nu nka
ndloo 'in ne' Israel bra kan'. Lo'o
ngulo yu tfian cha' tsaa kulo ne' 'in
ne' kan' se'en nsu'wi ne' ni' fia'an
chkwan bra kan', cha' kan lo'o ne'
'in ne' tloo yu. 22Ndyaa ne' bra kan";
lo'o bra nu mdiyan ne' tu' na'an
chkwan, ja tukwin 'a nsu'wi nde
kwa bra kan'. Bra ti mxituun ne'
ndyaan ne' se'en ndi'in yu kula kan'".

23_Xa wa mdiya ba tu' na'an
chkwan —ndukwin ne' 'in ne'

nu nka ndloo kan'—, nga'an ya'
tuna'an chkwan kan', lo'o na'an ti
ndi'in ne' kwan —ndukwin—. Lo'o
bra nu mslaa ba tuna'an chkwan, ja
tukwin na'an ba nsu'wi ni' ran bra
kan'.

24Mda'an 'a cha' tiye sti jo'o lo'o
nu lka ndloo 'in yu xta nu ndi'in
kwan ni' lyaa, xa wa ynan ne' cha'
ja nsu'wi 'a presu kan'. 25Bra kan'
mdiyan ska nten se'en ndi'in ne":

—¢Ja jlyo ti' wan la nde ya' ndi'in
ne' nu msu'wa wan ni' fia'an
chkwan kaa a? —ndukwin yu 'in
ne' kula kan'. —Ni, mdiya ne' kan'
ni' lyaa tnun ndu'u ne' 'in nten nde
kwa.

26Bra ti mdo'o nu lka ndloo 'in
ne' nu ndi'in kwan kan', ndyaa
yu lo'o xta 'in yu, yaa y'ya ne' 'in
presu kan'. Ja msu'wa xta jwersa 'in
ne' kan' xa nu msfii yu 'in ne', cha'
ntsen xta 'in ne' kichen, si kuun ne'
kee 'in xta. 2 Mdiyan lo'o yu 'in ne'
kan' tloo yu kula cha' ka biya' 'in
ne' kan'. Bra kan' mdyisnan sti jo'o
nu lka ndloo ykwi' yu lo'o ne' kan":

28__Wa ngulo ba tiian 'wan —
ndukwin sti jo'o 'in ne' kan'—, cha'
ja kwa'u 'a wan cha' 'in ayman
Jests kan' 'in nten —ndukwin yu—.
¢Ni nan lka ngwa 'wan ni a? ¢Ni
cha' ja nnan wan a? —ndukwin
yu—. Ndu'u wan cha' kan' 'in nchga
ne' kichen Jerusalén re, lo'o nchka
ti' wan xtya wan ki'ya 'wa cha' yjwi
ba 'in Jests kan', ndukwin wan.

29Mxkwen Tyu 'in yu kula kan',
cha' 'in nchga ne' nu y'ni xa'an cha'
'in Jesucristo ti kulo ykwi' Tyu:

—Ndi'in cha' tukwa ba tfian nu
ngulo Ndiose 'wa, ni siya xka tflan
kulo nten chalyuu 'wa —ndukwin

Tyu 'in ne'—. 3®Wa yjwi wan 'in
Jests, mji'in ka'an wan 'in yu lo
wsi. Lo'o ni, Ndiose nu lka Ndiose
'in nchga ayman kula 'fiaan, kan'
lka nu y'ni cha' ndyu'u Jests xiya'.
31Nchka 'in Jests kan' ku'ni tyii Ni
cha' kuxi nu ndi'in 'in nten chalyuu.
Ska ti Jestis nka X'naan, kan' cha'
la'a se'en kwin nde se'en ndukwa
Ndiose, nda Ni se'en tyukwa Jests.
Wa y'ni Ndiose ngwafia'an cha' ka
jyu'u tian' chun' ki'ya nu ndi'in
'Maan, nan nu lkaan ne' Israel, lo'o
ngwafia'an ku'ni Ndiose cha' tlyu
ti' 'faan bra kan'. 32Chani cha' nu
ykwi' ba lo'o wan cha' wa mda'an
ba lo'o Jests kan'. Wa mda Ndiose
Tyi'i Ni cha' kanun ni' kasiya 'in
nchga nten nu ku'ni tfian nu ndlo
Ni 'in ne'. Kwi' ngwafia'an ngi'ni
Tyi'i Ndiose cha' ka jlyo ti' ba cha'
chaiii lka cha' 'in Jesucristo nu
ndu'u ba 'in nchga nten.

33Lye 'a msin' ti' yu kula, xa wa
ynan ne' cha' nu ykwi' Tyu lo'o ne';
ngwa 'a ti' ne' kujwi ne' 'in ne' kan'
nu y'ni xa'an cha' 'in Jesucristo
bra kan'. 34Bra ti mdyituun ska yu
kula tloo ne' bra kan'. Gamaliel
naan yu kula kan'. Ne' fariseo ngwa
Gamaliel kan', lo'o su'we 'a ngwa'u
yu cha' 'in Ndiose 'in ta'a kichen tyi
yu. Ngwa'u fii yu cha' nu ngwa'an
ayman kula lo kityi nu ngwa s'ni,
lo'o ndiya 'a ti' nchga nten 'in yu
kula kan'. Ykwi' yu lo'o ta'a yu kula
cha' tsaa ne' nu y'ni xa'an cha' 'in
Jesucristo kan' chun' na'an ska bra
ti. 35Bra wa mdo'o ne' kan' ykwi'
Gamaliel lo'o nchga yu kula bra
kan":

—'Wan, lka wan ndloo la 'in
ne' Israel —ndukwin yu 'in ne'—,

su'we la si ki'yaan kwenta ni sa
fia'an tfian ku'nian lo'o ne' kwa —
ndukwin—. 36Ndyu'wi tian' cha' ti
ngwa xkan' mdiyan ska yu ki'yu nu
tl4 'a, nu naan Teudas; mdi'in yu
chin' lo yuu re. Yaa fia'an 'a ti' nten
cha' nu ykwi' yu kan', cha' ndukwin
yu cha' nten tnun ngwa yu. Kan'
mda'an jakwa siyentu yu ki'yu lo'o
yu; bra nu yjwi nten 'in yu, msnan
ji nchga yu ta'a nda'an yu, mdyii
cha' 'in yu ya fia'an ti bra kan'".
37Chun' ndi'in la mdo'o tukwa ska
ne' Galilea, bra nu mda'an ne' nu
lka tfian nda'an ne' nin ne' kichen;
ayman Juda ngwa yu kan'. Ngunin
ayman Juda kan' 'in tyun nten cha'
tyo'o fia'an ne' 'in yu, cha' xuun
ne' lo'o sndaru. Lo'o sa fia'an nu
ngwa 'in ayman Teudas kan', kwi'
ngwafia'an ngwa 'in ayman Juda
kan', cha' yjwi nten 'in yu. Mdyii
cha' 'in yu ya fia'an ti bra kan',
msnan nchga ta'a nda'an yu bra
kan'. 38Kan' cha' ni, su'we la si ja
ska nan ku'nian lo'o ne' nu nduun
chun' na'an re; su'we la si ja kalaan'
'in ne' kan'. Si nten ti ngulo tfian 'in
ne' kan', tyii cha' 'in ne' ya fia'an
ti; 390 ta si chaiii cha' Ndiose lka
nu ngulo tfian 'in ne' kan', 'wan, ja
ka 'wan ku'ni tyii wan cha' 'in ne'
kan' bra kan'. Nan nxuun wan lo'o
Ndiose si ja ta wan chabiya' chkwi'
nten 'in Ni.

40Ynan yu kula cha' nu ykwi'
Gamaliel kan' lo'o ne'. Bra kan'
msi'ya ne' 'in ta'a tii tyukwa yu nu
nduun chun' na'an kan', cha' tyaan
ne' ni' fa'an xiya'. Ngulo yu kula
than 'in xta cha' jwi'in 'in presu
kan' lo'o ti su. Lo'o fii 'a ngulo ne'
than 'in presu kan', cha' ja chkwi'

'a ne' cha' 'in Jesucristo lo'o xka la
nten. Xa wa mdyii cha', bra kan'
ngulaa ne' nu y'ni xa'an cha' 'in
Jesucristo. 4'Mdo'o ne', su'we 'a
nsu'wi tiye ne' bra kan', ni siya wa
y'ni tl4 ne' nu lka ndloo kan' 'in ne',
kwi' mxnun jyu'u ne' 'in ne' chun'
msiii ne' cha' 'in Jests. 42Nchga
tsan ngwa'u ne' 'in nten ni' lyaa
tnun, lo'o tu' na'an tyi nten; xkwi'
ngwa'u ne' cha' 'in Jesucristo 'in ne',
cha' ska ti Jests lka X'naan, cha’
kan' lka nu mdi'in ta 'a ne' 'in nu
ngwa ti s'ni.

Mda ne' than 'in kati nten

Xa wa ngwa ka'an 'a ne' judio

nu msiii cha' 'in Jesucristo, ja
su'wa ngwa tiye ne' nu nchkwi' cha'
griego lo'o ne' nu nchkwi' cha' 'in
ne' judio:

—Ja su'wa ntsaa ne' nan ku nu
kuna'an nu nganun ska ti, xa wa
ngujwi kwilyo'o ne' —ndukwin ne'
nu nchkwi' cha' griego—. Ja su'we
ngi'ni ne', cha' nda ne' ka'an la 'in
nu kuna'an nu nchkwi' cha' 'in
ne' judio, lo'o chin' ti nda ne' 'in
nu kuna'an ta'a ba nu nchkwi' cha'
griego —ndukwin ne'.

2Kan' cha' msi'ya tii tyukwa
ne' kan' 'in nchga nu lka nten 'in
Jesucristo, cha' tyo' ti'in ne' cha'
chkwi' ne' lo'o ta'a ne":

—Jlyo ti' wan cha' ndiya tfian 'wa
cha' kwa'u ba cha' 'in Ndiose 'in
nchga nten —ndukwin ne' nu y'ni
xa'an cha' 'in Jests kan'—, kan' cha'
ja su'we si xkwi' nda'an cha' tiye ba
cha' 'in nan ku ne' re —ndukwin
ne' kan'—. 3'Wan ne' ta'aan, su'we
la si kulo suwi wan xa kati yu ta'a
wan nu ka tiian kan', cha' su'wa

ti taya' ne' 'in nchga ne' ti'i ta'aan.
Ndi'in cha' ka yu kan' nten nu
su'we 'a nchkwi' xka ta nten cha'
'in ne', nten nu su'we nda'an cha'
tiye 'in nchga cha', nten nu nsu'wi
Tyi'i Ndiose ni' kasiya 'in, cha' ta la
jwersa 'in yu; ska ti ngwafia'an ka
fia'ansiin su'we yu nchga cha' nu
ndi'in cha' ku'nian. Su'we si kwi'
ngwafa'an ka nten nu kulo suwi
wan cha' ka ne' thian kan'. 4Lo'o
kaja la chin' bra 'in bare bra kan',
cha' chkwi' ba lo'o Ndiose, cha'
kwa'u ba cha' 'in Jesucristo 'in xka
ta nten.

5—Su'we sikwa —ndukwin nchga
nten kan'—, ngwafia'an ku'ni ba.

Kan' ngulo suwi ne' 'in Steba,
ska yu nu ndyaa fia'an 'a ti' 'in
Jesucristo; lo'o chani cha' nsu'wi
Tyi'i Ndiose ni' kasiya 'in yu kan'.
Kwi' ngwafia'an ngulo suwi ne' 'in
Lpe, lo'o Précoro, lo'o Nicanor, lo'o
Timoén, lo'o Parmenas, lo'o Nicolas
nu ngwa ne' kichen Antioquia. Kulo
ndukwa wa msiii Nicolds kan' cha'
'in ne' judio, nu ti ji sten yu cha' 'in
Jesis. 8Kan' ndyaa lo'o nchga nten
nu ndi'in kan' 'in kati yu kan' se'en
ndi'in tii tyukwa ne' nu y'ni xa'an
cha' 'in Jesucristo kulo ndukwa
la. Lo'o tii tyukwa ne' kan', ykwi'
ne' lo'o Ndiose cha' 'in kati yu kan'.
Bra kan' mstya ya' ne' ke yu kan'
chabiya' 'in Ndiose, cha' kanun yu
loo than kan'.

"Nchga tsan ykwi' ne' cha' 'in
Ndiose lo'o ka'an la nten nu mslyaa
kunan su'we cha' kan'. Ngwafia'an
ngwa ka'an la ne' nu y'ni xa'an cha'
'in Jesucristo kichen Jerusalén, lo'o
tyun sti jo'o 'in ne' judio msiii cha'
'in Jesucristo bra kan'.

Msili ne' 'in Steba

8Su'we 'a nka tiye Steba kan'
chun' ndiya Tyi'i Ndiose lo'o yu. Wa
nda Ni chabiya' 'in yu cha' ku'ni yu
tyun cha' tnun cha' kuwe ti' nten
kichen 'in Jesucristo. ®Kan' ndiya
xka ta nten nu mdo'o xka la'a tsu',
lo'o ne' Cirene, lo'o ne' kichen
Alejandria, lo'o ne' Cilicia, lo'o
ne' Asia; ta'a ne' kan' nda'an ne'
ni' lyaa 'in nten libertados, se'en
ndyo' ti'in ne' nu ngwa presu 'in
nten nu ngwa s'ni la. Mdyisnan ne'
kan' msuun 'a ne' lo'o Steba bra
kan'. 1°Lo'o ja ngwa 'in ne' ku'ni
ne' kanan 'in Steba, cha' wa nda
Tyi'i Ndiose jwersa 'in yu, kan' cha'
ngwa 'in yu xkwen yu 'in ne' kan'.
"Kan' msi'ya ne' kan' 'in xka ta
nten, mda ne' tiii 'in ne' kan', cha'
chkwi' ne' chin' cha' kwifii lo'o
ne' kichen. Ndukwin ne' kwifii
kan', cha' wa ynan ne' cha' kuxi
nu wa ykwi' Steba 'in Ndiose; kwi'
ngwafia'an ykwi' yu cha' kuxi 'in
ayman Moisés, ndukwin ne' kwifii
kan'. 12Ykwi' 'a ne' kwiiii kan'
nchga cha' kan' laja ne' kichen, ni
siya lo'o ne' kula, ni siya lo'o ne' nu
ndu'u cha' jo'o ni' lyaa. Xa wa ynan
ne' cha' nu ykwi' ne' kwifii kan'
lo'o ne', msin' 'a ti' ne' 'in Steba bra
kan'. Msiii ne' 'in yu, ndyaa lo'o ne'
'in yu tloo ne' nu lka ndloo cha' ka
biya' cha' 'in yu lo'o ne'. 13Lo'o ne'
kwifii kan' ndyaa lo'o ne'.

—Nchga tsan chen 'a fia'an
nchkwi' yu ki'yu re —ndukwin ne'
kwifii kan'—. Nchkwi' ka'an yu 'in
laa tnun re, lo'o nchkwi' ka'an yu
'in kityi se'en ngwa'an ti kwi' tlan
nu ngulo Ndiose 'fiaan —ndukwin

ne'—. ¥Wa ynan ba cha' nu ykwi'
yu re cha' ku'ni fiu'un Jesis kan'
'in laa tnun re, ti kwi' jyo'o Jesis
Nazaret kan'. Kwi' ngwafia'an, xka
cha' ngwa'u yu 'in nten, ska cha'
nu lka kontra 'in cha' nu ngwa'an
ayman Moisés lo kityi nu ngwa
s'ni; lo'o fii 'a ngwa'an Moisés kan'
nchga tfian 'in Ndiose nu ndi'in cha'
ku'nian —ndukwin ne' kwii kan'
'in ne'.

5Na'an kwi'ya 'a yu kula nu nka
ndloo kan' 'in Steba bra kan', 1o'o
fia'an ti' tloo angajle, ngwara'an
fia'an tloo Steba, cha' ngwa yu ska
nten nu luwi 'a kasiya 'in.

Cha' nu ykwi' Steba lo'o
ne' nu nka ndloo
Lo'o mnicha' x'nan sti jo'o 'in
Steba bra kan":

—¢Ta chafii cha' nu ykwi' ne' re

a? —ndukwin.
2Mxkwen Steba 'in yu kula bra
kan":

—'Wan, ne' kula; 'wan, ne' ta'a
kichen tyian —ndukwin yu—, ku'ni
wan cha' tlyu ti' '"hadn, chkwiin'
chin' lo'o wan —ndukwin yu—.
Tlyu 'a cha' ndi'in 'in Ndiose nu
ngi'ni tnuan 'in. Nu ngwa s'ni
ngwa'u tloo Ndiose 'in ayman
Abraham 'haan. Ti ndi'in yu
kan' kichen tyi yu, nde lo yuu 'in
Mesopotamia bra kan', cha' ja ya
kala yu kichen Hardn nu ngwa bra
kan'. 3“Xnuun ti'iin yuu nu kwenta
'in kichen tyii, tyo'o tsuu' 'in ne'
ta'aa” ndukwin Ndiose 'in Abraham
kan' bra kan'. “Tsaa la xka chalyuu
nde se'en kwa'utin 'iin cha' tyi'iin”
ndukwin Ni. 4Kan' cha' mdo'o
Abraham lo yuu 'in ne' Caldea,

ndyaa yu kichen Hardn, nganun

yu kichen kan' tyun yijan. Xa wa
ngujwi sti Abraham, ngulo Ndiose
tfian 'in yu cha' tsaa yu tijyu' la

sa fia'an bra nu ngala yu lo yuu

re se'en ndi'ian ni. 3Lo'o ja mda
Ndiose chabiya' kaja yuu 'in yu siya'
ti nde re; kwi' ngwafia'an, ja ska sfii'
Abraham nsu'wi tyempu kan'. Kan'
ykwi' Ndiose lo'o yu: “Chun' ndi'in
la tadn yuu re 'iin, lo'o tadn ran 'in
siiii' nu kala nde loo la” ndukwin
Ndiose 'in yu. 8Chun' ndi'in la ykwi'
Ni lo'o Abraham xiya': “Tsaa siii'
stee' la xka chalyuu” ndukwin Ni.
“Lo'o kanun nten 'iin tijyu' xa jakwa
siyentu yijan, se'en ta ne' kichen
kan' nu ti'f 'in nten 'iin” ndukwin Ni.
“Ndi'in cha' ku'ni ne' tian nu ti'in 'a
cha' 'in ne' kichen kan', ja lo'o liya'.”
"Bra kan' ytsa' Ndiose 'in yu: “Chun'
ndi'in la tadn nu ti'{ 'in ne' kan' si'ya
cha' ka'an 'a nu ti'i mda ne' 'in nten
'iin nu ngwa s'ni. Tyo'o nten 'iin lo
yuu kan' bra kan', tyaan ne' nde re
bra kan', ku'ni tnun ne' kan' 'iaian
xiya' nde re bra kan'.” 8Wa mskan'
Ndiose cha' lo'o Abraham bra kan";
kan' cha' ngulo Ni tfian 'in yu cha'
si'vu ne' kijin nchga nu ki'yu siii' yu,
cha' ngwafia'an tyu'wi ti' sii' yu
cha' wa mskan' Ndiose cha' lo'o sti
ne'. Ngwafa'an ngwa cha', msi'yu
Abraham kijin sfii' yu nu ngula wa
snu' ti tsan; ti kwi' Isaac ngwa naan
sfii' yu. Xa wa kula Isaac kan', bra
kan' ngula sii' kwilyo'o yu, lo'o ti
kwi' ngwafia'an y'ni yu bra kan',
msi'yu yu kijin sfii' yu. Jacob ngwa
naan sfii' yu, lo'o nde loo la mdi'in
tii tyukwa sfii' nu kuna'an 'in Jacob
kan'; ayman kula 'faan ta'aan lka
ne' kan'.

9’Mdiya ska siii' Jacob nu naan Se.

Ngwa ska tsan msin' 'a ti' ta'a yu
'in yu, kan' cha' yjwi' ne' 'in yu 'in
ne' xka la'a tsu'. Ngwi'ya ne' 'in Se
kan', ndyaa lo'o ne' 'in yu la lo yuu
'in Egipto. Lo'o ja ngulaa ya' Ndiose
'in Se, 1%9y'ni Ni kwenta 'in yu cha'
ja y'ni ne' kan' cha' kuxi lo'o yu bra
kan'. Wa mdiya ska ree ndloo la 'in
ne' Egipto, Faraén naan ree kan'.
Lo'o y'ni Ndiose cha' ngwa biya'
ti' Faraén cha' tiya 'a Se. Kan' cha'
ndiya ti' ree Faradn 'in yu, mda ree
tiian 'in yu, cha' ngwa Se ndloo la
'in nchga ne' Egipto lo'o nchga msu
nu ndi'in na'an tyi ree Faraén kan'.
1’Chun' ndi'in la lye 'a ngwa
jwi'fian lo yuu Egipto kwa, kwi'
ngwafa'an ngwa la lo yuu 'in
Canadn. Mdijin 'a ne' kan' nu ti'i,
ja mjwi nan ku ayman kula 'fiaan.
12Bra kan' ynan ayman Jacob
cha' ti nsu'wi nan ku ne' la lo yuu
Egipto, kan' cha' ngulo yu tfian 'in
sfii' yu cha' tsaa y'ya ne' nan ku ne'
lo'o ta'a ne', ti kwi' sii' yu kan' lka
ayman 'fiaan. Lo'o ndyaa ne' kan'
ska ya' bra kan'. 1¥Xa wa yaa ne'
nu nka tyukwa ya', bra kan' yu'wi
lyo ne' 'in Se, cha' ti kwi' ne' ta'a
ne' lka yu. Lo'o ngwa biya' ti' ree
Faraén ti ka nu lka sti Se, ti ka nu
lka ta'a yu bra kan'. #Kan' msu'wa
Se cha' ndyaa ytsa' ne' 'in sti yu
cha' kan yu kula nde se'en ndi'in yu
lo'o nchga ta'a yu. Ndiya snan yla
nsu'wi ti'yun ne' ta'a sti Se bra kan'.
15Kan' ndyaa Jacob kan' lo yuu 'in
Egipto lo'o nchga ta'a yu bra kan'; ti
ndaloo yu kula la tyun yijan la kwa
sa fia'an bra nu ngujwi yu. Chun'
ndi'in la ngujwi nchga sfii' ayman
Jacob, nu lka ayman kula 'fiaan

kan'. '6Lo'o ni, ja nganun tijyan
ayman 'fiaan lo yuu 'in Egipto. Bra
nu mdo'o ne' ndyaa ne', ndyaa lo'o
ne' 'in tijyan ayman kan', cha' katsi'
ne' 'in tijyan xiya' ni' tukee nde
kichen Siquem; tukee kan' ngwa
nu ngwi'ya ayman Abraham 'in
ne' Hamor ti s'ni la, cha' kaja se'en
katsi' sfii".

17°Ka'an a ne' ta'a ayman kula
'laan ngula lo yuu 'in Egipto. Nu
ngwa s'ni la, wa ykwi' Ndiose lo'o
ayman Abraham kan', cha' tyo'o
laa ta'a ne' nde Egipto, cha' tyaa ne'
nde Canadn. Lo'o nde loo la, mdiya
ska tsan nu ngwa cha' kan'. 18Xka
ree ngwa ndloo la 'in ne' Egipto
bra kan', ree nu ja ya kunan ti ka
nu ngwa ayman Se kan'. 19 Mii
lyo'o ree kan' 'in ayman 'fiaan, lye
'a mda ree kan' nu ti'i 'in ne'". Lo'o
ngulo ree kan' tiian cha' xkwan
ne' 'in nchga kuwi' ki'yu 'in ne' cha'
kaja kuwi' kan', cha' ja tukwin 'a
kanun 'in ne' kan'. 2°Lo'o bra kan'
ngula ayman Moisés, lo'o su'we 'a
nka tiye Ndiose fia'an Ni 'in kuwi'
kan'. Snan ti ko' mdi'in yu lo'o
jya'an yu lo'o sti yu, cha' mdo'o
styi' kuwi' kan'. 2'Bra nu wa mdiya
tsan cha' xkwan ne' kula kuwi' kan',
na'an ska nu kuna'an ndukwi kuwi'
kan' lo tyi'a, sii' ree xa'an lka nu
kuna'an kan'. Msii nu kuna'an kan'
'in kuwi' bra kan', ndyaa tu' na'an
tyi cha' ka kuwi' kan' kuwi' 'in.
22Xa wa nguluu Moisés kan', y'ni
xa'an yu nchga cha' nu jlyo ti' ne'
tiya nde Egipto. Jlyo 'a ti' Moisés
nchga cha' nu chkwi' yu lo'o ne',
cha' tiya 'a yu.

23°Wa nsu'wi Moisés tu'wa yijan,
lo'o ngwa 'a ti' yu tsaa na'an yu 'in

ne' Israel ta'a yu, si su'we ndi'in ne'.
241,0'0 na'an yu 'in ska ne' Egipto
nu ti'{ 'a ndyujwi 'in ska ne' Israel.
Mdaya' Moisés 'in yu ta'a yu, yjwi
ti'in yu 'in yu Egipto kan' sa fia'an
ya' nu ngujwi yu kan'. 25“Ka biya'
ti' ne' ta'adn cha' kulaa ne' Israel
ta'adn 'in ree xa'an chun' wa y'niin
than re.” Ngwafia'an ngwa cha' nu
ngwa tiye Moisés bra kan', lo'o si'i
ngwafia'an ngwa tiye ne' Israel
ta'a yu. 26Ngwi'ya xaa xka tsan
mdiyan yu se'en nxuun ta'a tukwa
ne' Israel. Ja mdiya ti' Moisés cha'
nxuun ta'a ne' kan': “¢Ni cha' lka
nxuun ta'a wan a?” ndukwin yu
'in ne' bra kan'. “Ti kwi' ne' ta'aan
lka wan. Ja su'we cha' nxuun ta'a
wan.” 27Kan' msiii xka yu nu xa'an
la 'in Moisés, mxkwen 'in yu: “(Ti
ka nu nda chabiya' 'iin cha' kuloo
tfian 'wa a?” ndukwin yu 'in Moisés
kan'. “¢Ta ku'nii biya' 'wa ni a?”
ndukwin. 28“Sa fia'an nu yjwii 'in
ne' Egipto kan' la kaa, ¢éta kwi'
ngwafia'an kujwii ra 'iadn ni, nxke'
tii' a?” 2°Bra nu ynan Moisés cha'
kan', bra ti msnan yu, ndyaa yu xka
chalyuu se'en naan Madién. Ne' nu
mdo'o xka tsu' lka Moisés kan' xa
mdi'in yu lo yuu kan'. La kwa mjwi
kwilyo'o yu, bra kan' mdi'in tukwa
yu ki'yu siii' yu lo'o kwilyo'o yu.
30°Wa mdijin tu'wa yijan, bra kan'
mdiya ska tsan mda'an Moisés ska
lo yuu wtyi se'en ja nsu'wi tyi'a
ko'o ne'. Kwi' se'en ti ska ki'ya nu
naan Sinai, la kan' mda'an yu bra
kan'. Lo'o na'an yu ska suun kiche'
nu nskwa kii' fia'aan loo ran. Laja
kii' kan' ngwa'u tloo ska angajle
'in yu. 3Yuwe 'a ti' Moisés bra
kan', ndyaa yu nde kwa la chin'

kwi' se'en ti se'en ndukwa suun
kiche' kan'. Lo'o ynan yu cha' nu
ykwi' X'naan Ndiose lo'o yu bra
kan": 32“Ndiose lkaidn” ndukwin
X'maan. “Ti kwiin' lkadn. Ayman
kula 'iin y'ni tnun ne' 'fadn nu
ngwa s'ni” ndukwin Ndiose 'in
yu. “Lo'o ayman Abraham, lo'o
ayman Isaac, lo'o ayman Jacob y'ni
tnun ne' 'fiadn.” Ytsen 'a Moisés
bra kan', mchkwan ti yu ndi'in yu;
ja ngwa fa'an kwi'ya yu kii' kan'
siya' ti. 33Xiya' ykwi' X'naan lo'o
yu bra kan'": “Kuloo lyaa snaan nu
nsu'wi kiyaa'” ndukwin Ni, “cha’
nduun se'en ndi'iin. Kti 'a yuu re
cha' Ndiose lkadn nu ndi'iin nde
re. 3¥Wa na'adn nchga ne' Israel
ta'aa se'en ndi'in ne' la lo yuu
Egipto kwa. Wa ngulo suwiin 'in
nchga wan lo'o ta'a wan cha' ka
wan nten 'fiadn, ni siya lye 'a nda
ne' xa'an kan' nu ti'{ 'in nten 'faan
ni” ndukwin Ndiose. “Wa ynadn
cha' xi'in 'a nganen nsi'ya ne', kan'
cha' mdiyadn cha' kuladn 'in ne'.
Ndlotin tfian 'iin ni cha' xituun,
tyaa la lo yuu 'in Egipto xiya'.”
35’Nu ngwa s'ni la ja mslyaa
ne' Israel ta'a Moisés cha' ka yu
ndloo la 'in ne": “¢Ti ka lka nu
nda chabiya' 'iin cha' ka ndloo
la 'wa, cha' ku'ni biyaa' cha' 'wa
a?” ndukwin ne' 'in yu bra kan'.
Ti kwi' Moisés kan', ngulo suwi
Ndiose 'in yu cha' ka yu ndloo la 'in
ne' Israel ta'a yu, cha' kulaa yu 'in
ne' kan' 'in nu ti'i nu nda ne' xa'an
nde Egipto 'in ne'; kan' cha' ngulo
Ndiose tfian 'in Moisés bra nu na'an
yu 'in angajle nduun laja kii' nu
ndukwa loo suun kiche' kan'. 36Mda
Ndiose chabiya' 'in ayman Moisés

cha' ku'ni yu cha' tnun cha' kuwe
ti' ne' Egipto. Chun' cha' ngwa 'in
yu ku'ni yu cha' tnun kan', kan' cha'
ngwa 'in yu kulo yu tfian 'in nchga
ne' Israel ta'a yu, xa nu mdo'o
ne' lo yuu 'in Egipto. Mda'an lo'o
Moisés 'in ne' kan'. Xiya' y'ni yu
cha' tnun tu'wa Tujo'o Nga'a. Chun'
ndi'in la mda'an lo'o yu 'in ne' nde
ska lo yuu wtyi se'en ja nsu'wi tyi'a
ko'o ne', lo'o xiya' y'ni yu cha' thun
cha' kuwe ti' ne' 'in Ndiose. Tu'wa
yijan mda'an Moisés lo'o ne' kan'".
37Ti kwi' Moisés ykwi' cha' re lo'o
ne' kan': “Wa ngulo Ndiose tfian
'fadn cha' kwa'ulin cha' 'wan. Kwi'
ngwafa'an, ti kulo la Ndiose tfian
'in xka ne' ta'aan nde loo la cha'
kan yu se'en ndi'in wan” ndukwin
Moisés kan' 'in ne' nu ngwa bra
kan'. 38Ti kwi' Moisés mda'an lo'o
ne' se'en ndyo' ti'in ne' jlu'we yuu
wtyi kan', bra nu ykwi' angajle lo'o
yu kula kan' lo ki'ya Sinai. Ytsa'
Moisés cha' kan' 'in nchga ne' kan',
ti kwi' ayman 'fiaan lka ne' kan'.
Cha' nu ykwi' Moisés lo'o ne' kan'
bra kan!, ja tsaa tii 'a cha' kan' siya'
ti; kan' cha' sa bra ni ti ndiya cha'
nu ngwa'an ayman Moisés kan' lo
kityi, cha' ka biya' tian' cha' kan' ni.
39°Ja ynan su'we ayman 'fiaan
cha' nu ngwa'u Moisés 'in ne', cha'
jangwa ti' ne' kunan ne' cha' kan'.
Ndyu'wi 'a ti' ne' se'en mdi'in ne'
nde Egipto, kan' cha' ngwa ti' ne'
tyaa ne' lo yuu kan' xiya'. 49Ti
ndiya Moisés kan' lo ki'ya, lo'o
ykwi' ne' lo'o ayman Aarén nu
ngwa sti jo'o: “¢Ni cha' ja kwifiaan
ska jo'o cha' 'fiaan cha' ku'ni tnuan
'in ran, sa fia'an ngi'ni tnun nten 'in
ska jo'o a?” ndukwin ne' 'in Aarén

kan'. “Wa ngwa'u Moisés tuwiin
'fiaan bra nu mdo'oan lo yuu 'in
Egipto, lo'o ni, ja jlyo tian' nan nka
ngwa 'in yu kan'.” 41Kan' ngwifian
ne' ska toro kune' lo'o oro cha' ka
ran jo'o 'in ne'. Yjwi ne' kuta se'en
ndi'in jo'o kan' 'in ne', cha' ta ne'
lomstan 'in jo'o, cha' ku'ni tnun
ne' 'in jo'o kan'. Tsaa 'a ti' ne' cha'
na'an ne' 'in jo'o nu ngwifan ne',
ti ykwi' ti ne'. 42Xka cha' mda'an
tiye Ndiose bra nu na'an Ni 'in ne":
“Kulaa yadn' 'in ne' kwa siya' ti, cha'
ngi'ni ne' tfian kuxi kan' bra kan'”
ndukwin Ndiose. “Xkwi' cha' xa'an
nda'an tiye ne' kwa.” Ngwafia'an
mske' ti' Ni, kan' cha' mxnun Ni 'in
ne' cha' ku'ni tnun ne' 'in nchga
nan nu ndukwi nde ni' kwan; jo'o
lka kwichaa, mske' ti' ne' bra kan',
jo'o lka ko', jo'o lka kwii kulasiin,
mske' ti' ne'. Xkwi' cha' kuxi y'ni
ne' bra kan'. Ngwa'an ayman lo
kityi 'in Ndiose s'ni cha' 'in cha'
kuxi nu y'ni ne' kan":
Ne' Israel lka nchga wan;
mda'an yu'wi wan tu'wa yijan
lo nten' wtyi, ndukwin Ndiose
'in ayman kan'.
¢Ni cha' ja y'ni tnun wan 'hadn
bra kan', bra nu mstya wan 'ni
lu'u cha' ka lomstan 'fiadn a?
Ja su'we nsu'wi tiye wan 'faan
bra nu yan lo'o wan 'ni kan'".
43Ndi'ya wan nkwin laa xuwe 'in
jo'o Moloc, kan' nda'an wan
lo'o nkwin kwii kulasiin nu
lka jo'o Renfén;
ta'a tyukwaa jo'o kan' ngwifian
wan cha' ka jo'o kan' x'nan wan.
Kan' cha' ku'niin cha' tsaa lo'o
ne' xka la'a tsu' 'in wan nde
xka chalyuu nu tijyu’ la;

tsaa wan xka la'a tsu' nde
kichen Babilonia cha' ta ne'
nu ti'{ 'wan nde kwa.
Ngwaria'an ykwi' Ndiose, lo'o
ngwa'an ayman kula cha' kan' lo
kityi nu ngwa s'ni.
44’Mda'an yu'wi ayman 'faan lo
nten' wtyi kan'. Yu'wi ska na'an
kijin 'ni 'in ne' nu ndi'ya ne' la se'en
nda'an ne', cha' tyaa yu'wi ti' ne' 'in
Ndiose lo'o na'an kijin kan'. Ndiose
ngwa'u 'in ayman Moisés kan' ni sa
fa'an kwifian ne' na'an kan'. 45Bra
wa ngujwi Moisés, bra kan' ngulo
suwi Ndiose 'in ayman Josué cha'
ka yu ndloo la 'in ayman kula 'fiaan.
Lo'o na'an kijin kan', mda'an lo'o
ne' 'in ran sa fia'an bra nu ngala ne'
lo yuu re. Kan' ngulo Ndiose 'in xka
ta nten, ngulo Ni 'in nchga nten nu
mdi'in lo yuu re, cha' kanun laja ti
yuu re. Mxnun ayman kula 'filaan
'in na'an kijin kan' tu' na'an tyi ska
nten sa fia'an bra nu ngwa ayman
David ndloo la 'in ne'. 46Su'we 'a
nka tiye Ndiose fia'an Ni 'in David
kan'. Ngwa ti' David kwifian ska
na'an se'en ka na'an tyi Ndiose bra
kan', cha' nka Ni ndloo la ti 'in nten
'in Jacob. 47Lo'o ja ndiya ti' Ndiose
cha' ku'ni David ngwafia'an; siya'
ti xa wa nguluu sii' yu nu ngwa
naan Salomoén, bra kan' mda Ndiose
chabiya' 'in yu kune' kan', cha'
kwiflan yu na'an kan'. 48Lo'o Ndiose,
ja xlyaa Ni kanun Ni ni' fia'an nu
nian nten ti, cha' Ika Ni ndloo la ti
'in nchga chalyuu. Nde ndiya ska cha'
'in Ndiose nu ngwa'an ska ayman
kula nu ngwa s'ni:
49 Wa ndiya na'an tyiin nde ni'
kwan, ndukwin Ndiose nu
nka X'naan.

Skaan tidn ndi'ya lotin fia'aan
chalyuu, ndukwin Ni,
kan' cha' ja ka kwifian ska nten
chalyuu ska na'an se'en tyi'iin,
ndukwin Ni;
ja nsu'wi se'en xitfiadn' lo
chalyuu re.
50 Ykwiin' ngwinadn nchga nan nu
nsu'wi fia'aan chalyuu.
51Ti ykwi' la Steba lo'o ne' kula
bra kan":
—Ja xlyaa wan kunan wan cha’
nu nchkwi' Ndiose lo'o wan. Tla
'a ke wan, cha' ja nnan wan cha'
nu nchkwi' Ni siya' ti; lo'o nchga
tsan chen 'a fia'an ngi'ni wan cha'
ndukun' wan cha' 'in Tyi'i Ndiose.
Sa fia'an nu y'ni ayman kula
'faan cha' kuxi nu ngwa s'ni, kwi'
ngwaiia'an ngi'ni wan ni. 2Wa mda
'a ayman 'flaan nu ti'f 'in nchga
nten nu ykwi' cha' 'in Ndiose lo'o
ayman kula 'ilaan nu ngwa s'ni. Wa
yjwi ne' 'in nten nu ngwa'an cha'
'in Ndiose nu nchkwi' cha' kan ska
nten nu tnun nchka lo chalyuu re;
xkwi' luwi 'a ka kasiya 'in yu kan'.
Lo'o ngwafia'an, nu ngwa xkan' ti
ngula ti kwi' nten nu ykwi' kityi
cha' 'in. Chen 'a fa'an y'ni wan
bra nu yjwi wan 'in yu. 53 Angajle
ngwa nu ykwi' cha' 'in Ndiose lo'o
wan nu ngwa s'ni, tflan nu ngulo
Ni 'wan lka cha' kan'. Ti ndiya
kityi kan' 'wan bra nu ni, lo'o ja
xlyaa wan kunan wan cha' nu ykwi'
Ndiose lo'o wan lo kityi kan'.

Yjwi ne' 'in Steba
54Bra wa ynan ne' cha' nu ykwi'
Steba, msin' 'a ti' ne' bra kan'; tla 'a
ndi'in tloo ne' cha' msin' 'a ti' ne'.
55Na'an Steba nde ni' kwan bra

kan', na'an yu ska xaa tlyu 'a nu
y'ni Tyi'i Ndiose cha' fia'an yu; xaa
'in Ndiose ngwa ran. Lo'o na'an yu
'in Jests nduun la'a se'en kwin nde
se'en ndukwa Ndiose.

56__iNa'an kwi'ya wan nde kwa!
—ndukwin Steba 'in ne' bra kan'—,
wa mslaa Ndiose nde ni' kwan —
ndukwin—. Na'adn 'in Jesds nu
yan lo chalyuu lo'o ngwa nten,
nduun yu la'a se'en kwin nde se'en
ndukwa Ndiose.

57Kwen 'a msi'ya ne' bra kan',
nchkun' ne' tu nskan ne' cha' ja
mslyaa 'a ne' kunan ne' cha' nu
nchkwi' Steba. 58Lo'o msiii ne' 'in
Steba bra kan', ndla 'a ti ne' mdo'o
ne' ndyaa lo'o ne' 'in yu tu'wa
kichen. Bra ti nguun ne' kee 'in
yu cha' kujwi ne' 'in yu nde kwa
ti, lo'o mstya ne' ste' ne' nde se'en
nduun ska yu kune' nu naan Saulo.
59Laja nu nguun ne' kee 'in Steba,
ykwi' yu lo'o Jests:

—Jests, X'naan —ndukwin
Steba—, ku'nii cha' su'we kan y'yaa
kasiya 'fiadn.

60Mduun xtyin' yu lyuu lo'o t'nan
'a msi'ya yu xiya' bra kan":

—X'madn —ndukwin yu—, ja
xtyaa ki'ya 'in nten re chun' nu
yjwi ne' '"iadn —ndukwin Steba 'in
Jests.

Ska bra ti ngujwi yu bra kan'.

Y'ni 'a Saulo cha' kuxi lo'o
nten 'in Jesucristo

Lo'o su'we 'a nka tiye Saulo

kan', cha' wa yjwi ne' 'in
Steba. Ti kwi' tsan kan' mdyisnan
yu, mda 'a yu nu ti'{ 'in ne' nu
ndi'in cha' 'in lo'o Jesucristo nde
kichen Jerusalén. Ti'{ 'a ti' yu 'in

ne' kan'; kan' cha' msii ne' tuwiin,
ndyaa ne' nchga kichen nde lo yuu
'in Judea, lo'o nde lo yuu nu kwenta
'in Samaria. Tii tyukwa ne' nu y'ni
xa'an cha' 'in Jesucristo ti kulo, kan'
ti nu ngunun nde Jerusalén. 2Lo'o
mdiya nten nu xi'in 'a ti' ndi'in

cha' ngujwi Steba. Tyun ne' kan'

nu tyukwi ti tiye ngi'ni tnun ne'

'in Ndiose, ndyaa lo'o ne' kan' 'in
ayman Steba se'en mtsi' ne' 'in yu;
lye 'a nganan ne' nu ndyaa lo'o 'in
yu kan'. 3Lo'o Saulo kan', ngwa ti'
yu cha' lye la ta yu nu ti'i 'in nchga
nten 'in Jesucristo bra kan'. Yten
yu ni' ia'an 'in ne', msii yu 'in ne'
kan', lo'o nu ki'yu lo'o nu kuna'an,
cha' su'wa yu 'in ne' ni' fia'an
chkwan.

Mdyisnan nganen cha' 'in Jestis
nde kichen lo yuu 'in Samaria

4Lo'o ne' nu ndyaa xka kichen
kan', ykwi' ne' cha' 'in Krixtu nu nka
X'naan lo'o ne' nchga kichen se'en
ndyaa ne'. 3Lo'o ndiya ska yu naan
Lpe, ndyaa yu nde lo yuu 'in Samaria;
bra kan' mdiyan yu ska kichen la
kan', ykwi' yu cha' 'in Jesucristo
lo'o ne' kichen kan'. 8Su'we 'a ynan
nchga ne' kichen cha' kan!, lo'o na'an
ne' cha' tnun nu y'ni Lpe chabiya' 'in
Ndiose se'en ndi'in ne'. 7Y'ni yu cha'
nchkaa tyun ne' ti'i, lo'o y'ni yu cha'
nchkaa ne' nu msiii kwi'in kuxi 'in.
Kwen msi'ya ne' nu msii kwi'in kuxi
'in, mdo'o kwi'in kuxi kan' ndyaa
bra kan'. Kwi' ngwafia'an nchkaa ne'
nu ti'f kiya', nchkaa ne' nu nchkun'
tyukwin. 8Su'we 'a nka tiye nchga ne'
kichen kan' bra kan'.

9Lo'o kichen kan' ndi'in ska nu
ki'yu, nu naan Simén. Ne' ta' lka

yu kan'. Ykwi' Simén kan' cha' lka
yu ska ne' nu tnun 'a nchka; lo'o
msiii ne' kichen cha' nu nchkwi'
yu, ndyaa fa'an 'a ti' ne' 'in yu.
19Ndukwa ne' kuliya' cha' 'in yu;
lo'o ne' ti'i, lo'o ne' nu nka ndloo
la kichen, lo'o nu xuwe, nchga ne'
ynan su'we ne' ya fia'an ti cha' nu
ykwi' Simén kan'.

—Ndiose nda chabiya' 'in yu ki'yu
re cha' ku'ni yu nchga cha' thun nu
nchka ti' yu ku'ni yu —ndukwin ne'
kichen kan' bra kan'.

MWa tyun yijan y'ni Simén kan'
cha' ta'a 'in nchga nten, kan' cha'
ndyaa fia'an 'a ti' ne' nchga cha' nu
ykwi' yu ta'd kan', xa nu ja ya kala
Lpe kichen kan'. 2Bra nu ngala Lpe
la kwa, ykwi' yu cha' 'in Jesucristo
lo'o nchga ne' kichen; ytsa' yu
'in ne' ni fia'an ka cha' bra nu ka
Ndiose ndloo la ni' kasiya 'in ne'.
Ynan ne' cha' nu ykwi' Lpe bra kan',
ndyaa fia'an ti' ne' cha' kan'; kan'
cha' mdukwatya yu 'in nchga nten
nu msiii cha' kan', ni siya yu ki'yu,
ni siya nu kuna'an. ¥Lo'o Simén
kan', ngwa ti' yu xfii yu cha' 'in
Jesucristo bra kan', lo'o mdukwatya
Lpe 'in yu bra kan'. Nchga tsan
nda'an fia'an yu 'in Lpe bra kan',
cha' yuwe 'a ti' Simén xa nu na'an

yu nchga cha' tnun nu y'ni Lpe kan'.

14Lo'o ynan ne' nu y'ni xa'an cha'
'in Jesucristo nu nganun Jerusalén,
cha' lo'o ne' Samaria kan' yten ne'
cha' 'in Ndiose. Kan' ngulo ne' kan'
than 'in Tyu lo'o Xuwa cha' tsaa
ne' nde lo yuu 'in Samaria kan'".
15Xa wa mdiyan yu la kan', bra
kan' ykwi' yu lo'o Ndiose cha' 'in
nchga ne' kichen nu yten cha' 'in
Jesucristo la kan', mjfian yu 'in

Ndiose cha' ta Ni Tyi'i Ni 'in ne'
kan!, cha' kanun Ni ni' kasiya 'in
ne'. 16Ja ya kanun Tyi'i Ndiose
ni' kasiya 'in ne' kan', ni siya wa
mdukwatya Lpe 'in ne' cha' nchka
ti' ne' cha' ka ne' nten 'in Jesucristo.
17Mstya ya' Tyu lo'o Xuwa ke ne'
bra kan', lo'o nganun Tyi'i Ndiose ni'
kasiya 'in ne' kan'.

18-19Na'an Simén bra nu mstya ya'
ne' nu y'ni xa'an cha' 'in Jesucristo
ke ne', cha' nganun Tyi'i Ndiose ni'
kasiya 'in ne' bra kan'. Ykwi' Simén
lo'o ne' kan' bra kan":

—Taan tfii 'wan si taya' wan
'fiadn cha' lo'otin ku'niin chin' tiian
ngwafia'an —ndukwin Simén—.
Lo'otin nchka tidn' xtyadn yaan'
ke nten cha' kanun Tyi'i Ndiose ni'
kasiya 'in ne' —ndukwin.

20__Su'wa ti ku'ni tyii Ndiose 'iin
lo'o nchga tfii 'iin —ndukwin Tyu
'in Simén bra kan'—. Cha' su'we
nu nsu'wi 'in Ndiose, ja ka ka kiya'
ran —ndukwin—. 21Ja ndi'in cha'
'iin lo'o Ndiose siya' ti, kan' cha' ja
ta Ni chabiya' 'iin cha' ku'ni tfian
lo'o ba. 22Kuloo chuun' cha' kuxi nu
ndi'in ni' kasiya 'iin, cha' kaa jiaan
cha' tlyu ti' 'in Ndiose 'in nchga cha'
kuxi nu y'nii. 23Jlyo tidn' nchga
cha' kuxi nu ndi'in ni' kasiya 'iin,
cha' chen 'a fa'an lka ni' kasiya 'iin.
Ya' kune' xa'an nsu'wii, kan' cha'
katsaan' 'iin ni, cha' kuloo chuun'
cha' kuxi nu ndi'in 'iin.

24Mxkwen Simén 'in ne' bra kan':

—Ku'ni wan cha' su'we chkwi' wan
lo'o ykwi' Ni nu nka X'naan cha'
'naan —ndukwin Simén 'in ne'—,
cha' ku'ni Ni cha' tlyu ti' 'iladn —
ndukwin—, cha' ja ku'ni Ni lo'otin
sa fia'an nu ndukwin wan 'fiadn.

25Ka'an la cha' 'in Ndiose ngwa'u

Tyu lo'o Xuwa 'in ne' bra kan', ykwi'
yu sa fia'an ngwa nchga cha' 'in
Jestis. Chun' ndi'in la mdo'o yu
ndyaan yu nde Jerusalén. Tuwiin
mdijin yu tyun kichen nde lo yuu
'in Samaria, lo'o ngwa'u yu 'in ne'
kichen kan' sa fia'an nu ndlaa Jests
'in nten chalyuu 'in nchga cha' kuxi.

Ndyukwa ta'a Lpe lo'o ska ne' Etiopia
26Ykwi' ska angajle lo'o Lpe bra
kan":

—¢Ta nsu'wi lyo nu'win tuwiin
nu ndyo'o Jerusalén ndyaa kichen
Gaza a? Yaa lyaa chin' tuwiin kan'

—ndukwin angajle kan' 'in Lpe.
Tuwiin ndijin nde ska nten' wtyi
lka ran. 27 Bra ti mdo'o Lpe ndyaa
tuwiin kan', 1o'o chun' ndi'in la
na'an yu ndijyan ska yu ki'yu ne'
Etiopfa. Ska nten nu tnun nchka
lka yu kula kan', cha' nka yu ndloo
'in nchga tfii nu ndiya 'in reina
nu nka ndloo la lo yuu Etiopia
kan'; Candace naan nu kuna'an
reina kan'. Wa yaa yu ki'yu kan'
Jerusalén cha' ku'ni tnun yu 'in
Ndiose. 28Lo'o ni, wa mxitukwi yu
ndyaan yu kichen tyi yu. Ndukwa
yu ni' carreta nu ndujwakii kwiyu
'in, nchkwi' yu lo kityi nu ngwa'an
ayman Isaias cha' 'in Ndiose.
29Ykwi' Ndiose lo'o Lpe bra kan';
Tyi'i Ni nu nganun ni' kasiya 'in Lpe,
kan' nu ykwi' lo'o:

—Yaa tyukwaa 'in carreta kwa —
ndukwin Ni 'in yu.

30Msnan 'a Lpe ndyaa fia'an 'in
carreta bra kan'. Si' ti carreta
mda'an yu ndyaa yu chin', ynan
yu cha' nu ykwi' yu kula kan' lo
kityi nu ngwa'an ayman Isafas,

fia'an ndukwa ti yu ni' carreta, kan'
mdyisnan ykwi' Lpe lo'o yu kula
kan":

—¢La nde ya' tsaa ni, yu kula a? —
ndukwin Lpe 'in yu.

—Tya'adn nde kichen tyiin —
ndukwin yu.

—¢Ta nchka biya' tii' cha' nu
nchkwii' lo kityi kwa a? —ndukwin
Lpe 'in yu.

31_Ja nchka 'adn, cha' ja ndiya
nu kwa'u 'fiadn —ndukwin yu kula
kan' bra kan'—. Skween lyaa ni'
carreta re cha' tyaan su'wa ti.

Lo'o ndyaa tukwa Lpe ni' carreta
lo'o yu kula bra kan'. 32Su'wa ti
ykwi' ta'a tyukwaa ne' lo kityi 'in
Ndiose nu nsu'wi ya' yu kula bra
kan!, ti kwi' 1ka' kityi se'en na'an
kwi'ya yu kula kan'. Nde fia'an
nchkwi' ran:

Ndyaa lo'o ne' 'in yu cha' kujwi
ne' 'in yu, fia'an ti' ndujwi ne'
ska slya'.

Sa fia'an nu ngi'ni slya' nu
ja nxi'ya bra nu nsi'yu
ne' kichan' chun' i', kwi'
ngwafa'an ku'ni yu nu kan lo
chalyuu re chun' ndi'in la;

ni siya kujwi ne' 'in yu, ja ska
cha' xkwen yu 'in ne' kan' bra
kan'.

33 Ja fii ku'ni biya' ne' nu nka
ndloo 'in yu, kan' cha' lye 'a
ta ne' nu ti'{ 'in yu kan'.

Lo'o ja ka chkwian' cha' kaja
sfii' yu nde loo la, chun' cha'
kujwi ne' 'in yu kan';

lo'o ja talo yu chan lo chalyuu
re bra kan'.

Ngwafia'an ndukwa cha' lo kityi kan'".
34Bra kan' mnicha' yu kula
Etiopia kan' 'in Lpe:

—Ku'nii cha' su'we kwa'uu chin'
'fadn sa fia'an nchkwi' kityi re —
ndukwin yu 'in Lpe—. ¢Ti ka nu lka
kujwi ne' 'in, ndukwin kityi re a? —
ndukwin yu kan'—. ¢Ta ngwa'an ra
ayman Isaias cha' re cha' 'in yu, ti
ykwi' ti yu a? ¢O ta cha' 'in xka yu
ngwa'an ayman cha' re a?

35Lo'o mxkwen Lpe 'in yu kula
kan'; ngwa'u yu 'in yu sa fia'an
lka cha' nu ndukwa lo kityi kan',
ngwa'u yu nchga cha' 'in Jesucristo
bra kan'. 36Laja nu ndyaa ne' tuwiin
kan', mdiyan ne' ska se'en ndi'in
ylaa tyi'a. Ykwi' yu kula kan' lo'o
Lpe bra kan":

—Nde ndiya tyi'a —ndukwin
yu kan'—. ¢Ja ku'nii cha' su'we
tukwatyaa 'iadn ni a?

37 _Su'we —ndukwin Lpe 'in
yu—. Su'we si chaifii cha' tyukwi ti
tiyee msfiii cha' 'in Jesucristo.

—Chaiii cha' wa msiiiin cha' kan'
—ndukwin yu kula kan'—. Ndyaa
fia'an tidn' cha' ska ti Jesucristo lka
Siii' Ndiose ykwi'.

38L0'o ykwi' yu kula kan' lo'o
msu 'in yu cha' tyaa tuun ne' lo'o
carreta 'in yu bra kan', cha' ki'ya
yu kula kan' lyuu lo'o Lpe. Ndyaa
ne' lo tyi'a, mdukwatya Lpe 'in yu
kula kan' bra kan'. 3°Bra wa mdyii
ndyukwatya yu, mdo'o ne' lo tyi'a
bra kan'. Bra ti ndyaa Lpe, ndyaa
lo'o Tyi'i Ndiose 'in yu cha' tsaa yu
xka se'en; ja na'an 'a yu kula kan'
'in Lpe bra kan'. Ndyaa yu kula
Etiopia kan', ndyaa yu la lo yuu 'in
kichen tyi yu bra kan'; lo'o su'we
'a ngwa tiye yu kula kan' bra kan'.
40Bra nu mgii ti' Lpe kan' xiya', wa
ndiya yu kichen Azoto. Ti ndyaa
la yu tyun kichen cha' kwa'u la

yu cha' 'in Jesucristo 'in nten kan'.
Chun' ndi'in la, ngala Lpe kichen
Cesarea.

Mxa'an Ndiose kasiya 'in Saulo
Na'an ti msin' 'a ti' Saulo 'in
nchga nten nu msiii cha' 'in

X'naan. Ngwa 'a ti' Saulo ta yu

nu ti'{ 'in ne' kan!, sa fia'an ya' nu
kujwi yu 'in ne', ngwa ti' yu; kan'
cha' ndyaa yu se'en ndi'in x'nan sti
jo'o 'in ne' judio, 2cha' ngwa ti' yu
kulo yu kityi chabiya' 'in, cha' tsaa
skan' yu 'in nten nu msiii cha' 'in
Jesucristo nde kichen Damasco.
Ngwa ti' yu kwa'u yu kityi chabiya'
kan' 'in ne' nu nka ndloo ni' lyaa
'in ne' judio la kan'. Lo'o ngwa ti'
yu skan' yu 'in nten 'in Jesucristo
kichen kan' bra kan', cha' xitukwi
yu tyaan lo'o yu 'in ne' nde
Jerusalén; ni siya nu ki'yu, ni siya
nu kuna'an, ta'a nten kan' xiii su'wa
yu 'in ne', ngwa ti' yu. 3Msi yu
tuwiin ndyaa yu kichen Damasco
bra kan'. Wa kala ti yu kichen kan',
bra kan' siya' ti msti ska xaa tlyu
'in Ndiose se'en ndyaa yu; fa'aan
se'en nduun Saulo ngu'ni xaa kan'
lo yuu. 4Mlyuu yu lyuu bra nu ynan
yu cha' nu ykwi' Ni lo'o yu:

—Saulo, Saulo —ndukwin Ni—,
¢éni cha' lye 'a nxuun lo'otin a?

5—(Ti ka lka nu'win a?, yu kula
—ndukwin Saulo.

—Jests lkaan —ndukwin Ni—.
Nan nxuun lo'olin lka cha'—
ndukwin Ni—. Ti ykwii' ti ngi'nii
ti' lo'0o. Na'an ti' ska toro, kwi'
ngwafa'an lka nu'win; njyi'in kiya'
toro ti kwi' se'en nu ndyojo' ne'
yka cha 'in i', kan' cha' lo'o kiya' i'
ngi'ni fiu'un i' 'in i', ti ykwi' ti i".

6Lye 'a mchkwan Saulo cha' ytsen
yu bra kan'.

—¢Ni sa fia'an nchka tii' cha'
ku'niin a?, X'nadan —ndukwin Saulo
bra kan'.

—Tyituun ni —ndukwin Jests
'in yu— cha' ti tsaa la nde kichen
Damasco kwa. Nde kwa ndi'in ska
nten nu kwa'u 'iin sa fia'an tiian nu
ku'nii chabiya' 'fiadn.

TYtsen 'a ta'a nda'an Saulo, ja
ngwa 'a chkwi' ne' bra kan'. Wa
ynan ne' cha' nu ykwi' Jests lo'o
Saulo, ni siya ja na'an ne' ti lka
nu nchkwi'. 8Bra kan' mdyituun
Saulo, mslaa yu kiloo yu; ja ngwa 'a
fia'an yu, siya' ti ngwa tla xaa kiloo
yu. Lo'o msiii xka nten ya' yu bra
kan', chun' ja nchkan' tuwiin 'in
yu, ndyaa lo'o ne' 'in yu nde kichen
Damasco. ?Snan tsan ngunun yu
ska ni' fa'an ti; ja ska nan yku yu
chun' snan tsan bra kan', ni siya
chin' ti nan. Ja ska nan yi'o yu, lo'o
xkwi' tla xaa kiloo yu.

10Ti kwi' kichen Damasco ndi'in
ska yu ki'yu nu msfii cha' 'in
Jesucristo, Ananias naan yu. Na'an
ti' nchkwi' slaan, ngwafa'an ykwi'
X'maan lo'o Ananias kan":

—iAnanias! —ndukwin Ni.

—Nde ti ndi'iin, X'naan —
ndukwin Ananfas.

M _Yaa lyaa tu' na'an tyi Juda
nu ndukwa tu'wa tuwiin fii kan' —
ndukwin X'naan 'in Ananias—, yaa
kunichaa' 'in ne' kan' si ndi'in Saulo
nu lka ne' kichen Tarso nde kwa.
Nchka tian' cha' tsaa se'en ndi'in
yu kan', chun' ndi'in yu nchkwi' yu
lo'o Ndiose Stian ni. 12Lo'o wa y'ni
Ndiose cha' ykwi' sla yu; laja sla yu
na'an yu cha' nu'win ndyaa se'en

ndi'in yu cha' ku'nii jo'6 'in kiloo
yu, cha' xtyaa yaa' chun' yu cha'
chkaa kiloo yu xiya".

13_X'nain —ndukwin Ananias
'in Ni—, tyun ya' wa ynen cha' 'in
Saulo kan', cha' tl4 'a ngi'ni yu
'in nten nu wa yten cha' 'iin nde
kichen Jerusalén. 14Lo'o ni, wa
mdiyan yu kichen re, ndi'ya yu
kityi chabiya' nu mda x'nan sti jo'o
cha' skan' yu 'wa, ta'a ba nu msii
ba cha' 'iin, chun' ngi'ni tnun ba
'iin.

15Mxkwen X'naan 'in Ananias bra
kan":

—Ndji'in cha' tsaa se'en ndi'in
Saulo kan' —ndukwin Ni 'in yu—.
Wa ngulotin suwiin 'in yu cha' ku'ni
yu tiian 'fadn —ndukwin Ni—.
Tsaa yu se'en ndi'in ne' xka la'a tsu',
tsaa yu tloo nu nka x'nan ne' tijyu'
kan', lo'o tsaa yu se'en ndi'in ta'a
wan, ne' Israel. Kan' chkwi' yu cha'
'fiadn lo'o nchga nten se'en tsaa yu,
kan' than ndi'in cha' ku'ni yu cha'
'"fladn. 1®Kwa'utin 'in yu sa fia'an nu
ti'f nu tyijin yu laja nu chkwi' yu
cha' 'fiadn lo'o nten.

17Bra kan' ndyaa Ananias se'en
ndi'in Saulo tu' na'an tyi Juda kan'.
Yten Ananias ni' ia'an, mstya ya' yu
chun' Saulo, ykwi' yu lo'o bra kan":

—Saulo, ta'adn —ndukwin yu—.
Ti kwi' Jesucristo nu nka X'naan
wa ngwa'u tloo 'iin tuwiin se'en
ndijyaan kichen re. Lo'o ni, wa
ngulo X'naan tfian 'Hadn cha' kadn
se'en ndi'iin re, cha' ku'niin jo'6
kiloo, cha' ka fia'aan xiya'; kan' cha'
ndijyadn se'en ndi'iin ni, cha' lo'o
kanun Tyi'i Ndiose ni' kasiya 'iin.

18Bra nu ngala xaa kiloo Saulo
xiya', mske' ti' yu cha' wa mdo'o

ska nan kiloo yu; fia'an ti' ska
yu'we kijin, ngwafia'an ngwa nan,
mske' ti' yu. Bra ti nchkaa kiloo

yu bra kan', na'an su'we yu xiya'.
Mdukwatya Ananias 'in yu bra kan'".
19Lo'o yku Saulo chin' cha' ka ngula
ti' yu xiya' bra kan'; ngwafia'an
tyukwi fia'aan yu ngwa su'we yu.
Bra kan' nganun yu xi'i, mdi'in yu
lo'o nten 'in Jesucristo nde kichen
Damasco kan'.

Ykwi' Saulo cha' 'in Jesucristo
lo'o ne' kichen Damasco

20Bra ti mdyisnan Saulo nda'an
yu nchga ni' lyaa 'in ne' judio
kichen kan', ngwa'u yu 'in ne' cha'
chafi lka Jests ska ti nu lka Siii'
Ndiose. 2'Ka'an 'a cha' mda'an tiye
ne' xa nu ynan ne' cha' kan'.

—¢Ta si'i ti kwi' Saulo kwa nu lye
'a y'ni nu ti'f 'in nten 'in Jesucristo
nde kichen Jerusalén a? —ndukwin
ne' 'in ta'a ne'—. ¢Ta si'i yu kwa nu
wa mdiyan kichen re cha' skan' 'in
nten kan', cha' ka biya' 'in ne' tloo
x'nan sti jo'o a?

221,0'0 ni, lye la ngwa'u Saulo
cha' 'in ne' cha' chafii lka Jesus ti
kwi' Krixtu nu wa msu'wa Ndiose
'in cha' nu mdiyan yu lo chalyuu.
Ja mjwi cha' nu xkwen ne' judio
'in Saulo bra kan', ta'a ne' judio nu
ndi'in kichen Damasco kan'.

Mdo'o Saulo laja ne' judio

23Wa mdijin tyun tsan, xa nu
mskan' ne' judio cha' lo'o ta'a ne'
cha' kujwi ne' 'in Saulo. 24Lo'o mgii
ti' Saulo cha' ngwa ti' ne' kujwi ne'
'in yu. Wa ndiya ska lo'oo tlyu ti
tyi'iin tu'wa kichen kan'; xkwi' kee
ndya' lo'oo kan', lo'o kwan 'a lo'oo

kan'. Nchga tu'wa lo'oo kan' mdi'in
ne' kwan tsan lo'o tla cha' xiii ne'
'in Saulo. 25Ngwa ska tla, ndyaa
chin' nten nu ndyaa fia'an ti' 'in
Jesucristo; mskwen ne' ke lo'oo kan',
cha' kulo ne' 'in Saulo chun' lo'oo
bra kan'. Yten Saulo ni' ska xkuwi
tnun, bra kan' mdi'ya ne' 'in Saulo
ni' xkuwi xka chun' lo'oo lo'o ti su
bra kan'; mdo'o yu ni' xkuwi bra
kan', msiii yu tuwiin ndyaa yu bra
kan'.

Ngala Saulo nde kichen Jerusalén

261,0'0 mdiyan Saulo nde kichen
Jerusalén bra kan', ngala yu se'en
ndi'in nten 'in Jesucristo kichen
kan'. Lo'o ytsen 'a ne' kan' 'in Saulo,
cha' ja ya tsaa fia'an ti' ne' kan!,
cha' chaiii cha' wa yten yu cha' 'in
Jests. 27Lo'o ndyaa lo'o Bernabé 'in
yu se'en ndi'in ne' nu y'ni xa'an cha'
'in Jesucristo ti kulo.

—Wa na'an Saulo re 'in ti kwi' nu
nka X'naan —ndukwin Bernabé 'in
ne'—. Wa na'an yu 'in Jestis xa nu
yaa yu nde kichen Damasco, ykwi'
Ni lo'o yu bra kan' —ndukwin—.
Lo'o ni, ja ntsen Saulo ni, ndu'u
yu nchga cha' 'in Jesucristo 'in ne'
kichen kan'".

28Ndyaa fia'an su'we ti' ne' cha'
nu ykwi' Bernabé cha' 'in Saulo bra
kan', kan' cha' nganun Saulo lo'o
ne' Jerusalén cha' ta'a nda'an ne'
tiian lka yu ni. 22Lo'o ja ntsen yu,
ykwi' yu nchga cha' 'in Jests lo'o
ne' kichen kan'. Lo'o ndi'in chin' ne'
judio nu nchkwi' cha' griego, ykwi'
ne' kan' lo'o Saulo bra kan'; lye 'a
msuun ne' lo'o yu bra kan', lo'o
ngwa ti' ne' kan' kujwi ne' 'in yu.
30Mgii ti' Saulo lo'o ta'a nda'an yu

Chatino de la zona alta © La Liga Biblica 1992, 2009



327

cha' nchka ti' ne' kan' kujwi ne' 'in
yu, kan' cha' mdo'o ne' ndyaa lo'o
ne' 'in yu nde kichen Cesarea. Ykwi'
ne' lo'o yu cha' su'we la si tyaa yu
nde kichen Tarso, se'en lka kichen
tyi yu.

3110'0 ndyaa ti'in tiin ti nten 'in
Jesucristo bra kan', ni siya nde lo yuu
nu kwenta 'in Judea, ni siya lo yuu
'in Galilea, ni siya lo yuu 'in Samaria;
nchga tsan ngi'ni xa'an la ne' cha' 'in
Jesucristo. Ngi'ni tnun ne' 'in Jess,
lo'o ngi'ni ne' nchga than nu nchka
ti' Ndiose nu nka X'naan cha' ku'ni
ne'. Kwi' Tyi'i Ndiose nda jwersa 'in ne'
kan', lo'o ti ka'an la nten msii cha' 'in
Jests bra kan'.

Y'ni Tyu jo'é 'in Eneas

321,0'0 Tyu kan', mda'an yu se'en
ndi'in nchga nten nu wa yten cha' 'in
Jesucristo, mda'an yu kichen se'en
ndi'in ne' kan'. Mdiyan yu se'en ndi'in
nten 'in Jesucristo kan' kichen Lida bra
kan'. 33Kwi' kichen kan' ndi'in ska yu
ki'yu ti'i, Eneas naan yu; wa nchkun'
tyukwin yu, wa snu' yijan nskwa yu lo
ki'yan. 34Ykwi' Tyu lo'o yu ti' bra kan":

—Eneas —ndukwin—, wa
y'ni Jesucristo cha' nchkaa —
ndukwin—. Kan' cha' tyituun ni,
tyukwaan ki'yan kwa 'iin.

Bra ti mdyituun Eneas bra kan'.
35Nchga nten na'an 'a ne' 'in Eneas,
cha' nchkaa yu; na'an ne' ta'a kichen
tyi yu, lo'o ne' kichen Sarén na'an ne'
'in yu. Lo'o msfii ne' cha' 'in X'naan
Jests, ngulo chun' ne' cha' xa'an nu
ndi'in ni' kasiya 'in ne' bra kan'.

Ndyu'u Dorcas xiya'

36Nde kichen Jope ndiya ska
nu kuna'an nu naan Tabita, kwi'

nten 'in Jesucristo lka kan'. Dorcas
nchkwi' ne' griego 'in nu kuna'an
kan'. Su'we 'a tiye nu kuna'an kan',
su'we 'a mdaya' 'in nchga ne' ti'i.
37Kwi' bra nu ndi'in Tyu kichen
Lida, msiii ska kicha 'in nu kuna'an
kan', ngujwi bra kan'. Bra wa mdyii
mxta ne' chku 'in ayman kan', bra
kan' ndyaa lo'o ne' 'in mstya ne' 'in
xka ni' fia'an kwan. 3Wa ynan ne'
cha' ndi'in Tyu kichen Lida, kan'
cha' ngunin nten 'in Jesucristo 'in
tukwa nten cha' tsaa ne' chkwi' ne'
lo'o Tyu si ka kan yu bra ti, cha'
kwi' se'en ti kichen Jope ndi'in
kichen Lida kan'. Mdiyan ne' se'en
ndi'in Tyu bra kan', ykwi' ne' lo'o
yu:

—Ku'nii cha' su'we kaan kichen
Jope lo'o ba bra ti —ndukwin ne'
'in Tyu bra kan'.

39Bra ti mdo'o Tyu ndyaa yu lo'o
ne' bra kan'. Bra nu mdiyan ne' tu'wa
na'an kan', ngwa'u ne' 'in Tyu la se'en
nskwa ayman kan'. Ndi'in nchga
nu kuna'an nu nganun ska ti se'en
nskwa ayman, nnan 'a ne' ndi'in ne'
cha' wa ngujwi ayman kan'. Ytsa' ne'
'in Tyu cha' ka'an 'a cha' su'we wa
y'ni ayman kan' lo'o ne', lo'o ngwa'u
ne' 'in yu nchga te' nu wa mxkwan
ayman kan', cha' mda xu'we 'in ne'
ti'i. 40Ykwi' Tyu lo'o ne' bra kan":

—Tyo'o wan chin' nde chun' na'an
—ndukwin yu 'in ne'.

Xa nu mdyii mdo'o ne' chun'
na'an, bra kan' mduun xtyin' Tyu
ykwi' yu lo'o Ndiose. Mdyii ykwi'
yu lo'o Ndiose, bra kan' ndyaa yu
se'en nskwa ayman kan', ykwi' yu
lo'o ayman kan' bra kan":

—Tabita —ndukwin yu—, tyituun
ni.

Lo'o siya' ti mslaa Tabita kiloo,
na'an 'in Tyu, bra ti mdyitukwa bra
kan'. 4 Msni Tyu ya', mxituun yu
'in, kan' msi'ya yu 'in ne' nu ndi'in
chun' na'an. Bra ti ndyaan nten
'in Jesucristo kan' ni' ia'an, lo'o
nchga nu kuna'an ti'i kan', na'an
ne' 'in Tabita cha' wa ndyu'u xiya'.
42Nchga ne' kichen Jope, nduwe
'a ti' ne' bra nu ynan ne' sa fia'an
ngwa cha' 'in nu kuna'an kan'".
Ka'an 'a ne' kan' msiii ne' cha' 'in
X'naan Jests bra kan'. 43Nganun
Tyu tyun tsan kichen Jope bra kan';
tu' na'an tyi Simén nu nka kwityi
kijin, la kan' nganun yu.

Ykwi' Tyu lo'o Cornelio

1 Kichen Cesarea ndi'in ska
yu ki'yu nu naan Cornelio.

Nka yu capitén 'in ska ta sndaru nu
nchkwi' nten cha' ne' Italiano lka
ne'. 2Ngi'ni tnun Cornelio kan' 'in
Ndiose nu tlyu la ti lo'o nchga ta'a
ndi'in yu, ni siya ne' xka la'a tsu'
lka yu. Su'we 'a tiye yu, ndaya' 'a
yu 'in ne' judio nu ti'i. Nchga tsan
ndi'in yu nchkwi' yu lo'o Ndiose.
3Lo'o mdiya ska tsan mdiyan ska
angajle se'en ndi'in yu, bra wa snan
siin mdiyan angajle kan'. Na'an ti'
nchkwi' sla ti yu, ngwafia'an ngwa
cha' kan'. Ykwi' angajle kan' lo'o yu
bra kan":

—iCornelio! —ndukwin angajle
'in yu.

4Ytsen 'a Cornelio cha' na'an yu
'in angajle kan'.

—X'madn —ndukwin yu—, ¢ni sa
fia'an tfian nchka tii' cha' ku'niin a?

—Wa ynan Ndiose cha' nu wa
ykwii' lo'o Ni —ndukwin angajle
kan'—. Kwi' ngwafa'an, wa na'an

Ni cha' su'we 'a ngi'nii lo'o ne' ti'i,
kan' cha' ndyu'wi ti' Ndiose 'iin.
5Lo'o ni, kuloo tfian 'in nten 'iin
cha' tsaa ne' kichen Jope. Kichen
kan' ndi'in ska yu ki'yu nu naan
Simén, Tyu lka nin yu. Wa ngala
yu tu' na'an tyi xka Simén nu nka
kwityi kijin, nu ndukwa na'an
tyi kwi' se'en ti tu'wa tyi'a tujo'o.
Katsa' Tyu Simén kan' ska cha' 'iin,
ni sa fia'an tfan ndi'in cha' ku'nii.

"Mdo'o angajle kan', ndyaa bra
kan'. Lo'o kan' msi'ya Cornelio 'in
tukwa msu 'in yu, lo'o ska sndaru
nu ngi'ni tfian 'in yu; lo'o sndaru
kan' ngi'ni tnun 'in Ndiose. 8Kan'
ytsa' Cornelio 'in ta'a snan ne' kan'
nchga cha' nu ngwa 'in yu ti tsan
la; lo'o ngulo yu tfian 'in ne' cha'
tsaa ti'in ne' 'in Tyu nde kichen
Jope bra kan'.

9Ngwi'ya xaa xka tsan, ti mda'an
ne' tuwiin nde kichen Jope. Xa wa
mdiya ndi'ya kwan, wa ndla ti kala
ne' kichen kan'. Ti kwi' bra kan'
mxkwen Tyu ndyaa yu ke na'an
cha' chkwi' yu lo'o Ndiose. Ykwa 'a
ke na'an kan'. 1°Lo'o ndukwa Tyu
ngite' 'a ti' yu ku yu tyija bra kan';
wa mdyisnan ndikee' ne' skwa, ti
chin' ti lyiji kee' ran. Kwi' bra kan'
ngwi'ya sla yu, ykwi' sla yu bra nu
ndukwa yu ke na'an kan'. 1" Nde
fia'an ngwa cha' nu ykwi' sla yu.
Na'an yu ni' kwan, na'an yu cha'
wa mslaa Ndiose ni' kwan; nde kwa
ndukwi fia'an ti' ska te' tnun 'a.
Ta'a jakwa nskan te' kan' nchkan' ti
su cha' ndukwi ran, ngwi'ya te' kan'
lyuu. Ngwafia'an ykwi' sla yu, mske'
ti' yu. 2Tyun 'a 'ni kuxi nsu'wi
ni' te' nu ngwi'ya lyuu kan'. Ndiya
'ni nu ndukwa kiya', ndiya 'ni nu

ndukwa jlu'we, ndiya kunan. 3Lo'o
ynan Tyu cha' nchkwi' Tyi'i Ndiose
lo'o yu bra kan', mske' ti' yu:

—Tyu —ndukwin Ni 'in yu—,
kujwii lyaa 'ni kwa cha' kuu 'in i".

14_Ja nchka 'adn, X'nadn —
mxkwen Tyu 'in Ndiose—. Ja ya
siya' kutin kuna' 'ni kwa, 'ni chen
fia'an kwa, nu ja luwi cha' 'ware.

15Xiya' ykwi' Ndiose lo'o yu bra
kan":

—Ja su'we chkwii' cha' 'ni chen
fia'an lka kwa, xa wa ndukwin
Ndiose cha' luwi i".

16Snan ya' ykwi' Ndiose lo'o Tyu
ngwafia'an, bra kan' mdo'o te' kan'
ndyaa ni' kwan xiya', fia'an ti ndukwi
ran lo ti su kan'. 17 Laja nu nduwe 'a
ti' Tyu, cha' ja ngwa biya' ti' yu ni
cha' lka ykwi' sla yu ngwafa'an, bra
kan' mdiyan ne' kan' tu' na'an; ti kwi'
ta'a snan nten nu wa ngulo Cornelio
tflan 'in ne' cha' tsaa ne'. Mnicha'
ne' 'in ne' kichen la nde ya' ndukwa
na'an tyi Simén nu nka kwityi kijin,
kan' cha' mjwi tuwiin 'in ne' mdiyan
ne' tu' na'an tyi yu. 8Lo'o kwen
msi'ya ne' 'in nu nka na'an tyi se'en
ndi'in Tyu Simén. ®Laja bra nu ka'an
'a cha' nda'an tiye Tyu ni cha' ykwi'
sla yu ngwafia'an, ykwi' Tyi'i Ndiose
lo'o yu bra kan":

—Wa mdiyan snan nten nda'an
naan ne' 'iin —ndukwin Ni 'in Tyu
se'en ndukwa yu ke na'an kan'—.
20Kj'yaa lyaa lyuu re, cha' tsaa lo'o
ne' re 'iin ska se'en. Ja kuwe tii' cha'
'in ne', na' nguloun tfian 'in ne' cha'
kan ne' nde re.

21Bra ti ngwi'ya Tyu lyuu cha'
chkwi' lo'o ne' kan' bra kan":

—Ti kwiin' lkadn nu nda'an naan
wan 'fladn —ndukwin Tyu 'in ne'—.

¢Ni sa fia'an tilan nchka ti' wan cha'
ku'niin a?

22__Ngulo yu kula Cornelio tiian
'wa cha' kan ba nde re —ndukwin ne'
'in Tyu—. Su'we 'a tiye Cornelio kan',
ngi'ni tnun yu 'in Ndiose nu tlyu la
ti, lo'o su'we 'a nchkwi' nchga ne'
judio ta'a wan cha' 'in yu kula kan'.
Wa ykwi' angajle lo'o Cornelio cha'
su'wa yu 'wa kan ba nde re, kan y'ya
ba 'wan cha' tsaan la se'en ndi'in
yu kula kan', nde kichen Cesarea.
Ndi'in cha' kunan Cornelio kan'
nchga cha' nu chkwi' wan lo'o yu.

23__Tyan wan fia'an —ndukwin
Tyu 'in ne'—. Ndiya se'en kaja' wan
nde re. La tyaa tsaan nde kwa.

Ngwi'ya xaa xka tsan, bra kan'
mdo'o ne' kichen Jope ndyaa ne'
bra kan'. Lo'o tukwa snan nten 'in
Jesucristo nu ta'a kichen tyi Simén
ndyaa lo'o ne' kan'.

241,a mda'a tukwa tsan ngala ne'
kichen Cesarea. Mdi'in ta Cornelio
'in ne'; wa lka ndyo' ti'in nten na'an
tyi yu, nchga nten ta'a yu kula lo'o
ta'a nda'an ti ne'. 25Bra nu mdiyan
Tyu tu' na'an tyi Cornelio, bra kan'
mdo'o yu kula kan' ndyaa yu nde
chun' na'an, mduun xtyin' yu tloo
Tyu cha' ku'ni tnun yu 'in yu, ngwa
ti' Cornelio, sa fia'an ngi'niin tnuan
'in Ndiose. 26Bra ti msiii Tyu ya'
Cornelio, mxituun yu 'in yu kula
kan' bra kan'".

—Tyaa tuun lyaa, yu kula —
ndukwin Tyu 'in yu—, chun' ta'a
tyukwaan lkaan nten chalyuu ti.

27Ti nchkwi' la Tyu lo'o ne' xa nu
ndyaa ne' ni' fia'an kan'. Lo'o na'an
Tyu cha' wa ka'an nten ndyo' ti'in
ni' Aa'an kan'. 22Ykwi' yu lo'o ne'
kan' bra kan":

—Jlyo ti' wan cha' lka ba ne' judio,
lo'o ja nsu'wi chabiya' 'wa, cha'
tyo' ti'in ba lo'o wan, ne' xka la'a
tsu' —ndukwin Tyu 'in ne'—. Ja
nsu'wi chabiya' sten ba ni' fia'an
'in ne' xka la'a tsu' —ndukwin—.
Lo'o ni, wa ngwa'u Ndiose 'fiadn
cha' ja su'we chkwiin' cha' 'in xka
la nten kan', cha' nten xa'an lka
ne', cha' si'i nten luwi lka ne', ni
siya ne' xka la'a tsu' lka ne'. 22Kan'
cha' ndijyadn nde re ni. Bra nu
mdiyan msu 'iin se'en ndi'iin, bra ti
mdo'olin ndijyadn lo'o ne' nde re; ja
ykwiin' 'adn lo'o msu kan'. Kan' cha'
ni, ¢ni sa na'an than nchka ti' wan
cha' ku'niin a?

30Mxkwen Cornelio 'in Tyu bra
kan":

—Wa ngwa jakwa tsan ykwiin'
lo'o Ndiose ni' fia'an re —ndukwin
'in Tyu—, lo'o bra ti mdiyan ska
nten se'en ndi'iin. Lku' yu te'
ngaten, luwi 'a xaa lo te' kan'.

Bra wa snan siin mdiyan yu kan',
bra nu ja ya kutin tyija bra kan'.
31Ykwi' yu kan' lo'otin: “Cornelio”
ndukwin yu, “wa ynan Ndiose cha'
nu ykwii' lo'o Ni, wa na'an Ni cha'
su'we 'a ngi'nii lo'o ne' ti'i; kan'
cha' ndyu'wi ti' Ndiose 'iin. 32Lo'o
ni, kuloo tian 'in nten 'iin cha' tsaa
ne' kichen Jope. Kichen kan' ndi'in
ska yu ki'yu nu naan Simén. Tyu
lka nin yu. Tsaa ytsa' ne' 'in yu
cha' kan yu nde re. Ndi'in yu na'an
tyi xka Simén nu nka kwityi kijin
nu ndukwa na'an tyi kwi' se'en ti
tu'wa tyi'a tujo'o. Xa nu tiyan yu
nde re, kwa'u yu ska cha' nu su'we
'a 'iin.” 33Ngwana'an ndukwin nten
kan' 'hadn —ndukwin Cornelio—.
Kan' cha' bra ti ngulotin than 'in

msu 'fiadn cha' tsaa ne' nde se'en
ndi'in wan. Lo'o su'we 'a nka tiyeén
ni, cha' wa mdiyan wan se'en
ndi'iin; kan' cha' wa ndyo' ti'in ta'a
ba ska se'en ti chabiya' 'in Ndiose,
cha' kunan ba nchga cha' nu wa
ytsa' Ndiose 'wan cha' chkwi' wan
lo'o ba.

Cha' nu ykwi' Tyu lo'o ne'
se'en ndi'in Cornelio
34Kan' mdyisnan Tyu ngwa'u yu
'in ne' kan":

—Wa nchka biya' tidn' ni, cha'
su'wa 'a ngi'ni Ndiose lo'o nchga
nten chalyuu —ndukwin—.
35Su'we 'a nka tiye Ndiose fia'an Ni
'in nchga nten chalyuu nu tyukwi
ti tiye ngi'ni tnun 'in Ni, nten nu
ngi'ni nchga cha' nu ndiya ti' Ni.
36Wa ytsa' Ndiose 'wa nu lka ba
ne' Israel, cha' ka tyi'in tiin ti
nten chalyuu chun' tfian nu y'ni
Jesucristo, nu lka X'nan nchga nten.
37 Jlyo su'we ti' wan nchga cha'
nu mdijin nu ngwa s'ni lo yuu re,
kichen tyi ne' judio. Ti kulo ykwi'
Xuwa cha' kan' lo'o nten xa nu
mdukwatya yu 'in ne', kan' ngwa'u
Jests cha' kan' 'in ne' judio ta'a
ba nde Galilea. Nde loo la ngwa'u
Jesus cha' kan' 'in nchga ne' Israel
ta'a ba nde kichen tyi ba. 38Jlyo
ti' wan sa fia'an mdi'in Jesus lo
chalyuu, ti kwi' Jests Nazaret. Wa
ngulo suwi Ndiose Sti yu 'in yu,
lo'o ti mda la Ni jwersa 'in Jests
bra nu mdiyan Tyi'i Ndiose fia'aan
chun' yu. Nchga se'en mda'an yu
y'ni yu cha' su'we lo'o nten; kwi'
ngwafa'an, y'ni yu cha' nchkaa
ne' nu ti'f 'a, ni siya nten nu msfii
kwi'in kuxi 'in. Ngwafia'an y'ni

Jests tfian, cha' mdaya' 'a Ndiose
'in yu. 3¥Wa na'an ba nchga tfian
nu y'ni Jestis nde kichen Jerusalén,
lo'o than nu y'ni yu nde kichen tyi
ne' judio ta'a ba. Wa mda'an ba lo'o
yu, kan' cha' chafii cha' nu nchkwi'
ba lo'o wan. Chun' ndi'in la msiii
nten 'in Jests, mji'in ka'an ne' 'in
yu lo wsi; ngwafa'an ngujwi yu bra
kan'. 49Xa wa mda'a snan tsan, bra
kan' y'ni Ndiose cha' ndyu'u Jests
xiya'. 4'Nde loo la mdo'o tukwa yu
nde se'en ndi'in ba; ja na'an nchga
nten kichen kan' 'in yu, wa ka ti
nten ta'a ba na'an ba 'in yu. Kwi'
ngwafa'an, wa ngulo suwi Ndiose
'wa cha' kwa'u ba cha' 'in Ni 'in
nten, chun' na'an ba 'in Jests cha'
ndyu'u yu xiya'. Su'wa ti yku ba
lo'o yu bra kan'. 42Ti bra kan' ngulo
Jesus thian 'wa cha' katsa' ba cha'
nu fi 'in Ni 'in nten, cha' wa ngulo
Ndiose Sti yu tiian 'in Jests, cha'
ku'ni biya' 'in nchga nten chalyuu,
ni siya wa ngujwi ne', ni siya ti lu'u
ne'. 43 Wa ngwa'an ayman kula 'wa
cha' 'in Ndiose lo kityi nu ngwa
s'ni; nchga kityi kan' nchkwi' cha'
ndi'in cha' kan ska nten nu tnun
nchka lo chalyuu nde loo la; kan'
lka nu ku'ni tyii ki'ya nu ndi'in 'in
nchga nten, bra nu xiii ne' cha' 'in
yu, nchkwi' cha' nu ndukwa lo kityi
kan'. Nan wa yan yu nu tnun nchka
kan' lo yuu re ni, Jesis naan yu
kan'.

Nganun Tyi'i Ndiose ni'
kasiya 'in ne' xka la'a tsu'
44Ti nduun Tyu nchkwi' lo'o ne'
bra kan', mdiyan Tyi'i Ndiose ni'
kasiya 'in nchga nten nu ynan cha'
nu ykwi' Tyu lo'o ne'. 45Nduwe 'a

ti' nten 'in Jesucristo ta'a nda'an
Tyu. Ne' judio lka ne' kan', kan' cha'
nduwe 'a ti' ne' cha' lo'o nten xka
la'a tsu', mda Ndiose Tyi'i Ni cha'
kanun ni' kasiya 'in ne'. 46 Jlyo ti'
ne' judio kan', cha' chafi cha' mda
Ndiose Tyi'i Ni 'in Cornelio lo'o
ta'a yu, cha' ynan ne' cha' nchkwi'
ne' kan' cha' nu nchkwi' ne' xka
kichen tijyu', ni siya ja ya chkwi' ne'
ngwafia'an nu ngwa xkan'. Lo'o lye
'a ngi'ni tnun ne' kan' 'in Ndiose bra
kan'. Ykwi' Tyu lo'o ta'a nda'an yu:

47__Sa fia'an ngwa bra nu nganun
Tyi'i Ndiose ni' kasiya 'fiaan, kwi'
ngwafia'an nganun Tyi'i Ndiose ni'
kasiya 'in ne' re ni —ndukwin Tyu
'in ta'a nda'an yu—, kan' cha' su'we
la si tukwatyaan 'in ne' re.

481,0'0 ykwi' Tyu lo'o Cornelio lo'o
ta'a yu bra kan":

—Su'we la si tukwatya ba 'wan
ni, chabiya' 'in Jesucristo, cha' ka
biya' ti' nten kichen re cha' nten 'in
Jesucristo lka wan.

Xa wa ngwa cha' kan', lye ngunin
ne' 'in Tyu cha' ti kanun la yu
tukwa snan la tsan lo'o ne'.

Ykwi' Tyu lo'o nten 'in
Jesucristo nde Jerusalén

1 Wa ynan ka'an nten nde lo

yuu 'in Judea, cha' lo'o ne'
xka la'a tsu' wa msiii ne' cha' 'in Jests
bra kan'; wa ynan ne' nu y'ni xa'an
cha''in Jesucristo ti kulo, lo'o wa ynan
nchga nten 'in Jesucristo nu ndi'in la
kan'. 2Kan' cha' bra nu mxitukwi Tyu
ndyaan yu kichen Jerusalén, ndyukwa
ta'a yu lo'o chin' ne' judio nu msii cha'
'in Jests, ni siya ti ndukwa 'a ne' cha'
kula 'in ne' ta'a judio. 2Lo'o mnicha'
ne' 'in Tyu bra kan":

—¢Ni cha' lka ndyaa se'en ndi'in
ne' xka la'a tsu' a? —ndukwin ne'
'in Tyu—. ¢Ni cha' lka ykuu su'wa ti
lo'o ne' kan' a?

4Lo'o ytsa' Tyu 'in ne' sa fia'an
ngwa cha' xa nu ndyaa yu se'en
ndi'in ne' kan":

5_—Ngwa ska tsan mdi'iin kichen
Jope —ndukwin Tyu—. Bra nu
nchkwiin' lo'o Ndiose, bra kan'
ykwi' sladn. Laja nu ykwi' sladn,
bra kan' na'adn kwi'yadn nde ni'
kwan; fia'an ti' ndukwi ska te' tnun,
ngwafia'an fia'an nan nu ndijyan ni'
kwan ngwi'ya lyuu re. Ta'a jakwa
nskan te' kan' mchkan' tukwi ti
su. Ngwafia'an fii mdiyan te' kan'
ndyaa ti'in lyuu nde se'en ndi'iin.
6Kan' na'ain nchga nan nu nsu'wi
ni' te' kan', na'adn cha' nsu'wi tyun
lo 'ni: nsu'wi 'ni nu ndukwa kiya',
nsu'wi 'ni tla, nsu'wi kunan lo'o
nsu'wi 'ni ndukwa jlu'we. 7Bra kan'
ykwi' Ndiose lo'otin: “Tyu” ndukwin
Ni, “kujwii lyaa 'in 'ni kwa cha' kuu
'in i'.” 8Bra ti mxkweén 'in Ni: “Ja
nchka 'fadn kutin 'ni nu ngwafia'an,
X'maan” ndukwiin 'in Ndiose. “Ja
ya siya' kutin 'ni chen fia'an kwa,
kwi' nu nchkwi' bare cha' ja su'we
ku ba 'ni nu ja luwi, nu ngwafia'an.’
9Xiya' ynen ykwi' Ni nde ni' kwan:
“Ja su'we chkwii' cha' 'ni chen
na'an lka i' kan', xa wa ndukwin
Ndiose cha' 'ni luwi lka i'.” 1%Snan
ya' mdijin cha' kan' se'en mdi'iin,
bra kan' mxitukwi te' kan' ndyaa
ni' kwan xiya'. " Bra ti mdiyan snan
nten tu' na'an se'en mdi'iin bra kan'".
Wa ngulo ska ne' kichen Cesarea
tian 'in ne' kan', cha' tsaa ne' se'en
mdi'iin. 2Ykwi' Tyi'i Ndiose lo'otin
bra kan', cha' ja kuwe 'a tidn', cha'

i

su'we tsa'adn lo'o ne' kan'. Ta'a
skwa nten re ndyaa ne' lo'olin se'en
ndi'in nten kan' nde kichen Cesarea.
13Xa wa mdiyan ba ni' fia'an kan',
ykwi' yu kula kan' lo'o ba sa fia'an
ngwa cha' kan'. Wa na'an yu ska
angajle nu yten ni' fia'an 'in yu
cha' katsa' ska cha' 'in yu: “Kuloo
than 'in msu 'iin” ndukwin angajle
'in yu kula kan', “cha' tsaa msu
kichen Jope, cha' tsaa ti'in ne' 'in
Tyu Simén cha' kan yu nde re. "Ti
kwi' Simén kan' katsa' ska cha'
'wan, lo'o nchga ta'a wan, sa fia'an
ka kulaa Ndiose 'wan 'in nchga cha'
kuxi.” Ngwafia'an ndukwin angajle
kan' 'in yu kula kan'. 'SLo'o ngala
ba tu' na'an tyi ne' kan', mdyisnadn
ngwa'ulin cha' kan' 'in ne', lo'o bra
ti ngwi'ya Tyi'i Ndiose ni' kasiya 'in
ne'. Kwi' sa fia'an nu nganun Tyi'i
Ndiose ni' kasiya 'fiaan nu ngwa
ti kulo, kwi' ngwafia'an nganun
Tyi'i Ndiose ni' kasiya 'in ne' kan'
bra kan'. " Ndyu'wi tidn' bra kan',
cha' ti ngwa s'ni la ykwi' X'naan
cha' re lo'otin: “Nu ngwa s'ni la
mdukwatya Xuwa 'in nten lo'o tyi'a
ti” ndukwin Ni, “lo'o ni, xka fia'an
ku'ni Ndiose. Ku'ni Ni cha' ka luwi
ni' kasiya 'wan bra nu kanun Tyi'i
Ndiose ni' kasiya 'wan.” 17 Sa fia'an
mda Ndiose Tyi'i Ni 'fiaan, kwi'
ngwafia'an nda Ndiose Tyi'i Ni 'in
ne' xka la'a tsu' xa wa msfii ne' cha'
'in Jesucristo nu nka X'naan; kan'
cha' ja su'we si chkwian' cha' ja
su'we tfian nu wa y'ni Ndiose sikwa.
18Bra nu ynan ne' cha' nu ykwi'
Tyu lo'o ne', ja ngwa 'a xkwen ne'
'in Tyu. Bra kan' y'ni tnun ne' kan'
'in Ndiose, ykwi' ne' lo'o Ni bra
kan":

—iNdiose Sti ba, su'we 'a y'nii
lo'o ne' xka la'a tsu', ni siya ja lka
ne' kan' judio —ndukwin ne' 'in
Ndiose—. Nu'win y'nii cha' ka jyu'u
ti' ne' 'in nchga cha' kuxi nu ndi'in
'in ne', cha' kaja chalyuu nu ja tsaa
tii 'a 'in ne' kan"!

Nten 'in Jesucristo nu ndi'in
kichen Antioquia

19Chun' ndi'in la chin' xa wa yjwi
nten 'in Steba, kan' ngwa ti' ne'
judio ta ne' nu ti'{ 'in nchga nten
nu ndi'in cha' 'in lo'o Jests; kan'
cha' tyun 'a nten 'in Jestis mdo'o
ne' ndyaa ne' tijyu'. Ndyaa ne' nde
lo yuu nu kwenta 'in Fenicia, xka
ta ta'a ne' ndyaa lo yuu 'in Chipre,
lo'o mdiya ne' nu ndyaa ne' kichen
Antioquia. Nchga se'en mdiyan ne'
ngwa'u ne' cha' su'we 'in Jesucristo
'in ne' judio ta'a ne', lo'o ja ngwa'u
ne' cha' kan' 'in xka la nten nu lka
ne' nu ngwa tyi kichen kan'. 2Nde
loo la ndyaa xka ta nten 'in Jests
kichen Antioquia, ne' nu mdo'o lo
yuu 'in Chipre lo'o ne' nu mdo'o lo
yuu 'in Cirene lka ne' kan'. Ngwa'u
ne' kan' cha' su'we 'in Jesucristo 'in
nchga nten kichen kan', ni siya ne'
judio, ni siya xka nten. 2'Tnun 'a
chabiya' nsu'wi 'in ne' kan' chabiya'
'in Jestis nu nka X'naan, kan' cha'
yten ka'an nten cha' 'in Ndiose,
ngulaa ya' ne' cha' kuxi nu lye 'a
nsu'wi tiye ne' nu ngwa xkan' bra
kan'.

221,0'0 ynan ta'a nten 'in
Jesucristo nu ndi'in nde Jerusalén
cha' kan', kan' cha' msu'wa ne' 'in
Bernabé cha' tsaa yu nde kichen
Antioquia kan'. 22Lo'o mdo'o
Bernabé ndyaa yu, mdiya yu kichen

kan', na'an yu sa fia'an cha' su'we
nu wa y'ni Ndiose lo'o ne' kan'.
Su'we 'a ngwa tiye Bernabé bra
kan'. Ykwi' yu lo'o nchga nten 'in
Jesucristo la kan', cha' tyukwi
ti tiye ne' ku'ni ne' tfian nchga
tsan, nchga tfian nu nchka ti' ti
kwi' X'naan cha' ku'nian. 24Su'we
'a ngwa tiye Bernabé; wa nganun
Tyi'i Ndiose ni' kasiya 'in yu, kwi'
ngwafia'an su'we 'a ndyaa fia'an ti'
yu 'in Jesucristo. Kan' cha' ka'an la
nten msiii ne' cha' 'in X'naan chun'
cha' nu ykwi' Bernabé bra kan'.
25Chun' ndi'in la mdo'o Bernabé
ndyaa yu kichen Tarso, mda'an
naan yu 'in Saulo. Xa nu ndyija lyo
Saulo 'in yu, mdo'o yu ndyaan lo'o
yu 'in Saulo nde kichen Antioquia
xiya'. 26La kan' mdi'in ne' ska yijan
lo'o ta'a nten 'in Jesucristo, ngwa'u
ne' 'in ka'an nten bra kan'. Kichen
Antioquia kan' mdukwa suun cha'
nchkwi' ne' cha' ne' cristiano lka
nten nu yten cha' 'in Jesucristo.
27Chun' ndi'in la mdiyan tukwa
snan la nten nu nchkwi' cha' 'in
Ndiose lo'o nten. Mdo'o ne'
kichen Jerusalén ngala ne' kichen
Antioquia bra kan'. 22 Agabo naan
ska nten kan'. Wa ytsa' Tyi'i Ndiose
'in Agabo, cha' chkwi' yu lo'o ne'.
Kan' ykwi' Agabo lo'o ne' cha' wa
kan ti ska jwi'fian tlyu 'a fia'aan
chalyuu. Lo'o chaiii cha' kan',
ngwafia'an ngwa cha' nu ykwi'
Agabo kan'; nde loo la ngwa cha'
kan', xa nu ngwa Claudio ree nu
nka ndloo la ti. 29Lo'o mskan' nten
'in Jesus cha' lo'o ta'a ne' cha' ta
ne' lomstan 'in ta'a ti'i ti ne', ne' nu
ndi'in kichen nde lo yuu 'in Judea.
30Ngwana'an y'ni ne' bra kan'; mda

ne' lomstan kan' 'in Bernabé lo'o
Saulo cha' tsaa lo'o ne' 'in ran, cha'
ta ne' tfii kan' 'in yu kula la kan'.
Bra kan' kutsaa yu kula tiii kan!,
cha' kaja chin' ran 'in ta'a ti'i ne'.

Yjwi ne' 'in Santiago lo'o msu'wa
ne' 'in Tyu ni' fia'an chkwan
1 Nu ngwa bra kan', ree nu
ngwa naan Herodes ni,
lye 'a mda yu nu ti'f 'in nten 'in
Jesucristo. 2Ngulo ree kan' tfian
'in msu 'in yu cha' kujwi ne' 'in
Santiago lo'o xtyi. (Santiago kan'
ngwa ta'a ngula Xuwa). 3Su'we 'a
ti' ne' judio xa'an cha' yjwi ree 'in
Santiago, kan' cha' lo'o Tyu msiii
ree bra kan'. Kwi' tsan ta'a 'in ne'
judio msfiii ree 'in yu, ta'a nu nchku
ne' jaxlya nu ja lo'o skwan tiye'
ndya'. 4Msii ne' 'in Tyu, msu'wa
ne' 'in yu ni' fia'an chkwan bra
kan'. Kan' nganun jakwa ta sndaru
kwan 'in yu, jakwa sndaru nsu'wi
ska ta; nduun ne' kwan tuna'an
chkwan se'en nsu'wi Tyu. Xa nu tyii
tsan ta'a pascua, bra kan' tyo' ti'in
nchga nten kichen tloo yu, ngwa ti'
ree kan', bra nu ku'ni biya' yu 'in
Tyu. 5Kan' cha' mdi'in cha' su'we
ti tyi'in sndaru kwan 'in yu bra nu
nsu'wi yu ni' fia'an chkwan. Laja
bra kan' lye 'a ykwi' ta'a nten 'in
Jesucristo lo'o Ndiose cha' kulaa Ni
'in Tyu.

Ngulo Ndiose 'in Tyu
ni' fia'an chkwan
6La xka tsan wa kulo ti Herodes
'in Tyu cha' ka biya' 'in yu se'en
nduun ne' kichen kan'. Wa mskan'
ne' 'in Tyu lo'o tukwa karenan, ska
karenan ndukwi ya' ska sndaru.

Kwi' ngwafia'an, nduun xka sndaru
kwan tuna'an chkwan nde chun'
na'an kan'. Xa wa tla ngwi'ya sla
Tyu. 7Laja nu laja' yu, mdo'o tukwa
ska angajle yten se'en ysu yu. Su'we
'a fia'an xaa msti ni' fia'an chkwan
bra kan'. Mxkwi angajle kan' 'in
Tyu, ykwi' lo'o yu bra kan":

—Tyituun lyaa —ndukwin angajle
kan' 'in yu.

Bra ti ngati' karenan chkwan nu
nchkan' ya' yu. 8Xiya' ykwi' angajle
lo'o yu bra kan":

—Skaan' sii' —ndukwin—. Su'waa
snaan kiyaa'.

Xa wa y'ni Tyu ngwafa'an, ykwi'
angajle lo'o yu xiya":

—XKuxiin te' kichan' chuun'. Bra
ti tyo'o fia'aan 'fiadn —ngwana'an
ykwi' angajle kan' lo'o yu.

9L0'o mdo'o fia'an Tyu 'in angajle
bra kan', ja mgii ti' yu si chafii
cha' wa mdiyan angajle se'en ysu
yu nu ngwa tsan ti; mske' ti' yu
cha' nu ykwi' sla ti yu. 1Mdijin ne'
se'en nduun sndaru kwan tuna'an
chkwan, lo'o mdijin ne' se'en
ndi'in xka ta sndaru kwan. Mdiyan
ne' tuna'an chkwan tlyu bra kan!,
xkwi' chkwan lka tuna'an kan'.
Lo'o ngalaa tuna'an kan', ti ykwi'
ran; ngwafia'an ngwa cha' mdo'o
ne' tu'wa tuwiin ndyaa lo kichen.
Mdo'o angajle kan' ndyaa bra kan!,
xka ti Tyu nganun tu'wa tuwiin
kan'. "Bra kan' ngwa biya' ti' yu:

—Lo'o ni, nchka biya' tidn' cha'
wa ngulo X'naan tfian 'in angajle
kan' 'in Ni, cha' mdiyan angajle
ngulo 'Madn ni' fia'an chkwan kwa

—ndukwin yu—. Ngwa ti' Herodes
ta yu nu ti'f '"hadn, cha' xa'an 'a nka
tiye ne' judio kan' fia'an ne' 'hadn;

lo'o ja ngwa 'in ne' ku'ni ne' tfian
kuxi kan'.

12Ka'an 'a cha' mda'an tiye Tyu
se'en mduun yu tu'wa tuwiin. Bra
nu ngwa biya' ti' yu cha' kan',
ndyaa yu se'en ndi'in Liya jya'an
Xuwa Marku bra kan'. Ni' ia'an
kan' ndyo' ti'in tyun nten 'in
Jests, nchkwi' ne' lo'o Ndiose.
18Wa mchkun' tuna'an kan', kan'
cha' ndyaa ska nu kuna'an kune'
nu naan Rode, ndyaa na'an chin'
tuna'an bra kan'. Nduun ti nu
kuna'an kan' tuna'an nde ni' fia'an
ti. Bra ti yu'wi lyo nu kuna'an
kan' tyi'i Tyu bra nu ykwi' yu lo'o.
Lo'o su'we 'a ngwa tiye nu kuna'an
bra kan', msnan ndyaa ytsa' 'in ta'a
ndi'in ni' fia'an kan'. Lo'o fia'an ti
nduun Tyu chun' na'an cha' ja ya
slaa ne' tuna'an.

15__iWa mna' cha' tiya "iin! —
ndukwin ne' 'in Rode bra kan'.

Lye la ykwi' nu kuna'an kan' lo'o
ne' bra kan', cha' chafii cha' Tyu lka
nu nduun chun' na'an kan'.

—Si'i —ndukwin ne' bra kan'—.
Kwi' angajle nu fia'ansiin 'in Tyu
lka nu kwa —ndukwin ne' 'in nu
kuna'an kan'.

160'0 fia'an ti mduun Tyu chun'
na'an mji'in ndukun' yu tuna'an.
Kan' ndyaa ne' mslaa ne' tuna'an.
Bra nu na'an ne' cha' kwi' Tyu lka,
nduwe 'a ti' ne' cha' ngulaa yu.
17Y'ni ya' yu 'in ne' bra kan', cha'
tiin ti tyuun ne'. Ytsa' yu 'in ne'
sa fia'an ngwa cha' ngulo X'naan
Ndiose 'in yu ni' fia'an chkwan bra
kan'.

—Chkwi' wan lo'o Santiago lo'o
nchga ne' ta'a nda'aan —ndukwin
Tyu 'in ne'—, katsa' wan 'in ne' ni

fia'an tilan y'ni Ndiose lo'otin cha'
ngulo Ni 'hadn ni' fia'an chkwan.

Mdo'o yu ndyaa yu xka se'en bra
kan'.

18Bra nu ngwi'ya xaa xka tsan
ka'an 'a cha' mda'an tiye sndaru
kan', cha' ja jlyo 'a ti' ne' la nde
ya' ndyaa Tyu. "®Kan' ngulo ree
Herodes tfian 'in sndaru cha' tsaa
naan ne' 'in Tyu. Ndyaa ne' bra
kan', lo'o ja ndyija yu 'in sndaru
bra kan'. Kan' mnicha' Herodes
'in sndaru nu mdi'in kwan 'in Tyu
tuna'an chkwan; lo'o ja ngwa 'a 'in
sndaru xkwen 'in ree, cha' ja jlyo
'a ti' ne' nan lka ngwa 'in Tyu. Kan'
cha' ngulo Herodes tfian 'in xka
ta sndaru cha' kujwi ne' 'in ta'a
sndaru nu mdi'in kwan se'en yu'wi
Tyu kan'. Lo'o mdo'o ree kan' nde lo
yuu 'in Judea, ndyaa yu nde kichen
Cesarea bra kan!, cha' tyi'in yu chin'
la kan', nka tiye yu.

Ngujwi Herodes

20Ngwa ska tsan msin' 'a ti'
Herodes kan' 'in ne' kichen Tiro
lo'o ne' kichen Sidén. Kulo ndukwa
la, wa mda ree Herodes nan ku
ne' kichen kan', lo'o chun' ndi'in
la ja mda 'a ree nan ku ne', cha'
msin' 'a ti' ree 'in ne' bra kan'. Kan'
cha' ngwa su'wa cha' 'in nchga ne'
kichen kan' lo'o ta'a ne', cha' tsaa
ne' tloo ree cha' chkwi' ne' lo'o.
Bra kan' su'we 'a ykwi' ne' kichen
lo'o yu kula Blasto nu nka tfian 'in
ree kan'; lo'o ngwafia'an, su'we 'a
ykwi' Blasto kan' lo'o ree cha' 'in ne'
kichen kan', cha' ka tla' tiye ree lo'o
ne' kan'. 2'Chun' ndi'in la mstya
Herodes ska tsan cha' tyo' ti'in ne'
ska se'en ti. Yku' Herodes xkwi!

te' nu su'we fia'an cha' lka yu ree,
ndyaa tukwa yu lo yka xlya tnun
se'en ndukwa ska ti ree, cha' ta yu
ska cha' lo'o nten kichen kan'. Kan'
mdyisnan ree, kwen 'a ykwi' lo'o
ne' kan'. 22Kwen msi'ya lo'o nten
kichen 'in ree bra kan":

—iTi kwi' Ndiose lka nu ykwi' lo'o
bare ni!

23Bra ti ndyaa ska angajle se'en
ndukwa ree cha' ta ska nu ti'i tlyu
'in Herodes kan'. Wa nsu'wi xlya
ni' ree kan', lo'o ti'{ 'a ni' yu bra
kan', cha' mdyii ni' yu yku xlya.
Ngujwi ree bra kan', cha' wa mda
yu chabiya' 'in nten kichen cha' y'ni
tnun nten 'in yu ngwafia'an, kwi' sa
fia'an nu ngi'ni tnuan 'in Ndiose.

241,0'0 nchga tsan ka'an la nten
ynan cha' 'in X'naan, lo'o yten ne'
cha' 'in Jesucristo bra kan'.

25Xa nu wa mdyii tiian 'in
Bernabé lo'o Saulo nde kichen
Jerusalén, bra kan' mxitukwi ne'
ndyaan ne' kichen Antioquia xiya'.
Ndyaan lo'o ne' 'in Xuwa, ti kwi'
Xuwa Marku naan yu.

Mdyisnan Bernabé lo'o Saulo
y'ni ne' tilan 'in Ndiose
1 Nten 'in Jesucristo nu
ndi'in kichen Antioquia
kan', mdiya chin' nten nu ykwi'
cha' 'in Ndiose laja ne' kan'. Kwi'
ngwafia'an, ti ndiya la xka ta ne'
nu su'we 'a ndu'u cha' 'in Ndiose
'in ta'a ne'. Ne' nu ndu'u 'in ta'a
ne', kan' ngwa Bernabé, lo'o Simén
ngata, lo'o Lucio Cirene, lo'o
Saulo, lo'o Manaén. (Manaén kan'
ngwa ta'a na'an Herodes nu ngwa
gobernador nde lo yuu 'in Galilea.)
2Wa mdiya ska tsan nu tyukwi

tsan ja yku ne' kan' tyija, chun' cha'
ngi'ni tnun ne' 'in X'naan Ndiose.
Lo'o ykwi' Tyi'i Ndiose lo'o ne' bra
kan":

—Ta wan chabiya' 'in Bernabé lo'o
Saulo, cha' tsaa ne' kichen xka la'a
tsu' cha' ku'ni ne' tian nu tadn 'in
ne' cha' ku'ni ne' —ndukwin Ndiose
'in ne'.

3Tyun bra ja yku ne' bra kan', cha'
sa tlyu ti chkwi' ne' lo'o Ndiose.
Bra kan' mstya ya' ta'a nten 'in
Jesucristo kan' ke Bernabé lo'o ke
Saulo, cha' su'we ti tsaa ne' nde
se'en ku'ni ne' than nu ndlo Ndiose.

Ngwa'u ne' cha' 'in Ndiose 'in
nten nde lo yuu Chipre
4Bra kan' ndyaa Bernabé lo'o

Saulo nde kichen Seleucia. Yten ne'
ska ni' yka na'an nde kwa cha' tsaa
ne' xka la'a tsu' tujo'o nde lo yuu nu
kwenta 'in Chipre. La kan' y'ni ne'
tfian nu ngulo Tyi'i Ndiose 'in ne'.
5Bra kan' ndyaa ne' ni' yka na'an
nde kichen Salamina. Bra wa ngala
ne' nde xka la'a tsu' kan', kan' ndyaa
ne' ni' lyaa 'in ne' judio nde kichen
kan', cha' kwa'u ne' cha' 'in Ndiose
'in nten nu ndi'in ni' lyaa kan'. Nu
ngwa bra kan' ti mda'an Xuwa lo'o
ne' cha' taya' yu 'in ne'. éKan' mdo'o
ne' ndyaa ne' tyun kichen nde
Chipre kan'. Mdiyan ne' kichen Pafos
bra kan'. Kichen kan' ndyukwa ta'a
ne' lo'o ska yu ta'd nu naan Barjests.
Ne' judio lka yu ki'yu kan'; lo'o cha'
kwifi ti ndukwin yu cha' nchkwi'
yu cha' 'in Ndiose lo'o nten. ?Mdi'in
yu ta'4 kan' se'en ndi'in gobernador
nu naan Sergio Paulo. Tiya 'a yu
gobernador kan', lo'o nchka 'a ti' yu
kunan yu cha' 'in Ndiose; kan' cha'

msi'ya yu 'in Bernabé lo'o Saulo cha'
kan se'en ndi'in yu, cha' kwa'u ne'
cha' kan' 'in yu. 8Lo'o ja ndiya ti' yu
ta'd kan', cha' ynan gobernador cha'
'in Ndiose. (Elimas naan yu ta'd kan'
cha' nu nchkwi' ne' kichen Pafos
kan') Lye 'a nxuun yu lo'o Saulo lo'o
Bernabé, cha' ngwa ti' yu tukun' yu
cha' 'in gobernador cha' ja xfii yu
kula kan' cha' 'in Ndiose nu ykwi'
ta'a tyukwaa ne' kan' lo'o yu. ®Na'an
kwi'ya 'a Palyu 'in yu ta'd kan'. (Nu
naan Palyu ni, ti kwi' kan' Ika nu
ngwa naan Saulo ti kulo la.) Tyi'i
Ndiose lka nu y'ni cha' ngula tiye
Palyu kan', 1%an' cha' ykwi' yu lo'o
yu ta'd kan":

—iLye 'a nfiilyo'oo 'in nten! —
ndukwin Palyu 'in yu ta'4d kan'—. iKwi'
ngwafia'an liye' 'a tii' 'ware; nu'win
ndukwiin cha' msu 'in kune' xa'an lka
ba —ndukwin Palyu 'in yu—, lo'o ja
ndaa 'a chabiya' 'in nten cha' ku'ni ne'
cha' su'we! Kan' cha' ni, kulotin tiian
'iin cha' ja ska cha' kuxi ku'ni lyo'oo 'in
nten nu nchka ti' sten cha' 'in Ndiose
nu nka X'nan ba. 1" Ta X'nan ba nu
ti'{ 'iin ni, cha' ja fia'aan 'aa xaa kwan;
tyun tsan kanuun kwityiin' bra kan'.

Bra ti ngwa kwityiin' yu ta'd bra
kan', ja ngwa 'a fia'an yu siya' ti.
Ndyaa naan yu ska nten nu xfii ya' yu
cha' tsaa lo'o 'in yu tuwiin. 12Bra nu
na'an gobernador cha' ngwa kwityiin'
yu ta'd kan', bra ti msfi yu kula kan'
cha' 'in Jesucristo chun' nduwe 'a ti'
yu kula kan' 'in cha' nu ngwa'u ne' 'in
yu cha' 'in X'naan.

Ndyaa Palyu lo'o Bernabé
kichen Antioquia nde Pisidia
13Kan' mdo'o Palyu lo'o ta'a
nda'an yu, mdo'o ne' kichen Pafos

ndyaa ne'. Yten ne' ni' yka na'an
ndyaa ne' xka la'a tsu' tujo'o, ngala
ne' kichen Perge nde lo yuu nu
kwenta 'in Panfilia bra kan'. Ja
mda'an 'a Xuwa lo'o ne' bra kan',
cha' wa ndyaa yu kichen tyi yu.
14Mdo'o ne' kichen Perge ndyaa

ne' xka kichen Antioquia nde lo
yuu 'in Pisidia. Nu ngwa tsan ta'a
nu nxitfia' ne' judio, bra kan' ndyaa
Palyu lo'o Bernabé ni' lyaa 'in ne'
kan'. La kan' ndyaa tukwa ne' chin'.
15Chun' ndi'in la ykwi' ska yu kula
lo kityi 'in Ndiose cha' kunan nchga
nten nu ndi'in ni' lyaa kan'; ykwi'
yu lo kityi se'en ngwa'an Moisés ni
fia'an tfian ngulo Ndiose 'in nten,
lo'o ykwi' yu kula kan' cha' nu
ngwa'an ayman nu ykwi' lo'o nten
cha' 'in Ndiose nu ngwa s'ni. Lo'o
kan' mnicha' yu kula nu nka ndloo
ni' lyaa kan' 'in Palyu lo'o Bernabé:

—¢Ta ndiya ska cha' nu chkwi'
wan lo'o ba ni a? —ndukwin yu
kula 'in ne'.

16Kan' cha' mdyituun Palyu, y'ni
ya' yu 'in ne' cha' kunan su'we ne'
cha' nu chkwi' yu lo'o ne":

—Ku'ni wan cha' tlyu ti' 'fiadn,
kunan su'we wan cha' nu chkwiin'
lo'o wan ni —ndukwin Palyu 'in
ne'—. Ne' Israel lkaan, ngi'niin
tnuan 'in Ndiose nu tlyu la ti. "7 Ti
kwi' Ndiose nu ngi'niin tnuan 'in,
ti kwi' Ni lka nu ngulo suwi 'in
ayman kula 'fiaan cha' ka ne'
ka'an la nten nde loo la. Ti mdi'in
ayman 'fiaan lo yuu Egipto lo'o
ka'an 'a nten ngwa ne', ni siya ja
lka kichen kan' kichen tyi ne'. Bra
kan' tlyu 'a tfian y'ni Ndiose, cha'
ngulaa 'in ayman kula 'fiaan lo yuu
Egipto kan'. Ngwafia'an ngwa biya'

ti' xka ta nten chalyuu cha' tnun

'a cha' ngi'ni Ndiose lo chalyuu.
18Xa nu mda'an yu'wi ne' kan' lo
yuu wtyi xa tu'wa yijan, mdalo 'a
Ndiose 'in ayman kula 'fiaan bra
kan', ni siya ka'an 'a cha' kuxi y'ni
ne' kan'. 1Y'ni tyii Ndiose cha' 'in
kati nasiyun nten nu mdi'in nde

lo yuu 'in Canadn, ti kwi' nten nu
mdi'in lo yuu kan' ti kulo la; mda
Ndiose yuu kan' cha' kaja se'en
tyi'in ayman kula 'aan bra kan'.
201,0'0 ngulo suwi Ndiose nten nu
mduun loo la 'in ayman kula 'haan
chabiya' 'in Ni. Bra kan' wa mdiya
jakwa siyentu jlu'we yijan, ti bra
nu ngala ne' lo yuu Canadn kan', sa
fia'an bra nu mdi'in ayman Samuel
nu ykwi' lo'o nten chabiya' 'in
Ndiose. 2! Chun' ndi'in la mjfian
ne' 'in Ndiose cha' ta Ni ska ree
cha' tyuun loo la 'in ne', kan' cha'
ngulo suwi Ndiose ayman Satl

sfii' Cis cha' ka ndloo 'in ne'; ngwa
yu kan' ndloo tu'wa yijan bra

kan'. Ayman Sadl kan' ngwa ta'a
nten 'in ne' Benjamin. 22Bra wa
mda'a tu'wa yijan, bra kan' ngulaa
ya' Ndiose 'in yu kan', ngulo suwi
Ni 'in xka yu nu ka ndloo la 'in ne'
than loo Sadl. Kan' nu naan David.
Wa ykwi' Ndiose cha' 'in ayman
David kan'": “Su'we 'a nka tiyeén
na'adn 'in David sfi' Isai” ndukwin
Ndiose. “Jlyo tidn' cha' lIka yu kan'
ska nten nu xlyaa ku'ni nchga tfian
nu nchka tidn' cha' ku'ni yu.” 2Nu
ngwa s'ni ytsa' Ndiose 'fiaan cha'
nde loo la kan ska nten ta'a ayman
David kan', nu kulaa 'in ta'aan nu
lkaan ne' Israel 'in cha' kuxi; ti kwi'
Jests lka yu kan'. 24Bra nu ja ya
tyisnan Jests kwa'u cha' 'in Ndiose

Sti yu 'in ne' ta'a kichen tyian, ti
bra kan' ykwi' 'a ayman Xuwa lo'o
nchga ne' ta'aan, cha' kulo chun'
ne' ta'aan ki'ya nu ndi'in 'in ne' lo'o
Ndiose. Mdukwatya ayman Xuwa
kan' 'in ne' nu msiii cha' kan' bra
kan'. 25Bra wa tyii ti tiian nu y'ni
ayman Xuwa kan', bra kan' ykwi'
yu cha' re lo'o ne' ta'a kichen
tyian: “Xka nten lka nu ndi'in ta
wan 'in” ndukwin Xuwa 'in ne'; “si'i
na' lkadn” ndukwin yu. “Nde loo
la kan ska nten nu tlyu la chabiya'
nsu'wi 'in. Lo'olin, ku'niin tnutin 'in
nten kan'; su'we 'a ka tiyeén ni siya
xtiin' tidn ti kanan nu nsu'wi kiya'
nten kan'”. Ngwafa'an ykwi' ayman
Xuwa cha' 'in Jests.

26°Ta'aan nu lkaan ti kwi' ta'a
nten 'in ayman Abraham, lo'o
ta'a wan nu ndukwa wan cha' 'in
Ndiose, cha' 'in ta'aan lka cha'
su'we nu ykwi' Ndiose lo'oan, cha'
su'we nu nchkwi' sa fia'an nka tiye
Ndiose kulaa Ni 'in nten chalyuu
'in cha' kuxi. 27Lo'o ja ngwa biya'
ti' ne' nu nka ndloo la kichen
Jerusalén ti ka nu lka Jests, lo'o
ne' kichen kan' ja ngwa biya' ti'
ne' ti ka nu lka yu. Ja ngwi'ya ne'
kwenta ni sa fia'an ndyo'o cha' nu
ngwa'an ayman kula nu ykwi' lo'o
nten chabiya' 'in Ndiose nu ngwa
s'ni; ni siya ynan ne' bra nu ykwi'
ne' lo kityi kan' ni' lyaa nchga tsan
nu nxitiia' ne' judio, ja ngwi'ya
ne' kwenta cha' nchkwi' kityi kan'
cha' 'in Jesus. Kan' cha' kuxi 'a y'ni
ne' lo'o Jesis xa nu mstya ne' ki'ya
'in yu. Ti kwi' cha' kuxi nu ykwi'
ayman nu ngwa'an kityi kan', cha'
ku'ni nten lo'o yu, kwi' ngwafia'an
y'ni ne' kan' bra kan'. 28Ni siya ja

mdi'in 'a ki'ya 'in Jests, mjfian ne'
'in gobernador Pilato kan', cha' kulo
yu tiian cha' kaja Jests. 29Bra wa
mdyii y'ni ne' nchga cha' kuxi nu
ykwi' kityi kan', nchga cha' kuxi
nu mdi'in cha' ka 'in Jests, bra kan'
mbi'ya ne' 'in ayman kan' se'en
ndukwi lo wsi, mtsi' ne' 'in ayman
kan' bra kan'. 3°Lo'o y'ni Ndiose
cha' ndyu'u yu xiya' bra kan'.
31Tyun tsan mdo'o tukwa ti kwi'
Jests se'en mdi'in ne' ta'a mda'an
yu. Ti kwi' ne' kan' lka nu mda'an
lo'o yu ti la mdo'o ne' nde Galilea
mdiyan ne' kichen Jerusalén; kan'
lka nu nchkwi' cha' nu ii 'in Jesus
lo'o nten ni.

32°Lo'o ni, wa mdiyan ba nde re
cha' kwa'u ba cha' su'we 'in Ndiose
kan' 'wan. Ti s'ni wa mskan' Ndiose
cha' lo'o ayman kula 'fiaan, cha'
su'wa Ni ska nu kan cha' kulaa
'faan, 3310'o sa bra ni ndyaa to'o
cha' kan' nu mskan' Ndiose lo'o
ayman 'fiaan, xa wa ndyu'u Jests
xiya'. Nde lka cha' nu nchkwi'
kityi Salmos se'en nka tukwa cha'
'in Jesus: “Shién' lkaa” ndukwin
Ndiose 'in Jests. “Chabiya' 'fiadn
ngulaa lo chalyuu re.” 3Ndiya xka
se'en nu nchkwi' kityi kula, cha'
tyu'u Jests xiya' xa wa yjwi ne' 'in
yu; kwi' ngwafia'an nchkwi' kityi
kan', cha' ja ka fiu'un kuna' Jestis
ni' kwaa: “Tadn nchga cha' su'we
'iin, fia'aan cha' su'we nu ykwiin'
lo'o David cha' kaja 'iin” ndukwin
Ndiose. 35Lo'o ndiya xka Salmo,
xka kantu 'in Ndiose, nu nchkwi'
sa fia'an nu ndukwin Jests 'in
Ndiose Sti yu: “Jlyo tian' cha' ja
taa chabiya' ka fiu'un kunadn', cha'
na' lkaan Shii' ykwii'"” ndukwin

Jesus. 36Y'ni ayman David nchga
tfian nu ngwa ti' Ndiose cha' ku'ni
yu, tyukwi bra nu mdi'in yu kula
kan' lo chalyuu. Bra nu ngujwi yu
kula kan', bra kan' mtsi' ne' 'in yu
ska se'en ti lo'o xka ta ayman kula
'laan; kwi' ngwafia'an, mdyii kuna'
yu mtsu' bra kan'. 37Lo'o Jests, ja
mnu'un kuna' Jestis xa nu mtsi' yu,
chun' Ndiose y'ni Ni cha' ndyu'u yu
xiya'. 38Kan' cha' ndi'in cha' ka biya'
ti' nchga wan, chun' tfian nu y'ni
Jesus, cha' ku'ni Ndiose cha' tlyu
ti' 'wan 'in nchga cha' kuxi nu y'ni
wan. 39Lo'o ni, ka tyo'o laa wan
'in ki'ya nu ndi'in 'wan si sten wan
cha' 'in Jesas. Ja n'ni cha' ni siya
su'we 'a ndukwa wan nchga cha'
nu ngwa'an ayman Moisés s'ni, ja
nchka 'in cha' kan' ku'ni tyii ki'ya
nu ndi'in 'wan. 40Ki'ya su'we wan
kwenta cha' ja tyukwa wan cha'
kuxi, ti kwi' cha' kuxi nu ndukwin
ayman kula cha' ka 'wan. Nde
ndiya cha' nu nchkwi' lo kityi kan":
41 Kuwe 'a ti' wan, nchga wan nu
xtyi lyo'o wan 'in Ndiose ni;
tya'an chin' cha' tiye wan, lo'o
mnan ti kanun wan.

Ndiose lkadn, lo'o tlyu 'a cha'
tnun ku'niin xa ndi'in wan lo
chalyuu, ndukwin Ni.

Ja chan ja tsaa fa'an ti' wan
siya' ti cha' na' ngi'niin cha'
kan', ni siya su'we 'a kwa'u
nten 'wan sa fia'an lka cha'
kan'.

Mdyii ykwi' Palyu lo'o ne' bra kan'".

42Wa tyo'o ti Palyu lo'o Bernabé
ni' lyaa cha' tyaa ne', bra kan'
mjfian 'a ne' kula 'in ta'a tyukwaa
ne' cha' kwa'u la ne' cha' 'in Jests
'in ne' xiya' la xnu' tsan. 43Lo'o

xa wa mdo'o nchga nten ni' lyaa
kan', bra kan' ndyaa tyun nten lo'o
Palyu lo'o Bernabé. Tyun ne' judio
lo'o xka ta nten nu ngi'ni tnun 'in
Ndiose su'wa ti lo'o ne' judio kan',
ndyaa ne' lo'o ne' kan' bra kan'.
Ngwa'u la ta'a tyukwaa ne' kan' 'in
nchga ne' kan' bra kan', cha' su'we
ti kanun cha' 'in Jests tiye ne', cha'
ka biya' ti' ne' cha' su'we 'a nka
tiye Ndiose fia'an Ni 'in nchga nten
chalyuu.

44L,a mda'a snu' tsan, bra kan'
ndyo' ti'in nchga nten kichen ni'
lyaa kan', cha' kunan ne' cha' 'in
Ndiose xiya'. 4Lo'o msin' 'a ti' ne'
judio nu xa'an tiye xa wa na'an yu
'in ne', cha' wa lka ne' ka'an 'a nten
bra kan'. Xa'an 'a ykwi' ne' judio
kan' lo'o Palyu bra kan', ndukwin
ne' cha' kwifii 'a lka cha' nu ndu'u
yu kan'. 46 Ja ytsen Palyu lo'o
Bernabé, mxkwen ne' 'in ne' judio
kan"

—XKulo ndukwa la, ndi'in cha'
chkwi' ba cha' 'in Ndiose lo'o wan,
cha' ne' judio ta'a kichen tyian lka
wan. Lo'o ni, tsaa ba kwa'u ba cha'
kan' 'in ne' xka la'a tsu', chun' ja
mslyaa wan kunan wan cha' nu
nchkwi' ba. Wa mskan' wan cha' lo'o
ta'a wan, cha' ja nchka ti' wan kaja
chalyuu su'we nu ja tsaa tii 'a 'wan.
47Nde lka tfian nu ngulo X'naan 'wa,
sa fia'an nu nchkwi' kityi kula re:

Na'an ti' ska xaa luwi nu nxtyi
tijyu', kwi' ngwafa'an ndi'in
cha' chkwi' wan cha' 'fiadn
lo'o ne' xka la'a tsu', ndukwin
Ndiose,

cha' ka biya' ti' nchga nten
chalyuu ti ka nu kulaa 'in ne'
'in cha' kuxi.

48ynan ne' xka la'a tsu' cha' kan',
lo'o su'we 'a ngwa tiye ne' kan'.
Su'we 'a lka cha' 'in Ndiose nu
nka X'nmaan, mda'an cha' tiye ne'
kan'; msini ne' cha' kan' bra kan'.
Lo'o nchga nten kan' nu wa ngulo
suwi Ndiose, ndyaa fia'an ti' ne'
kan' cha' 'in Jests; mjwi chalyuu
nu ja tsaa tii 'a 'in ne' kan' bra
kan'. 499Lo'o ngwana'an ngwa cha'
ndyaa nten, ndyaa ykwi' ne' cha' 'in
X'maan lo'o nten nchga kichen lo
yuu kan'. 59Bra ti ykwi' ne' judio
nu xa'an tiye kan' lo'o ne' nu nka
ndloo kichen, lo'o ne' kuna'an kula
cha' kasin' ti' ne' kula kan' bra nu
fia'an ne' 'in Palyu lo'o Bernabé.
Ti'{ 'a ti' ne' kula 'in ne' kan' bra
kan!, lo'o ngulo ne' 'in ne' kan',
cha' tyaa Palyu lo'o Bernabé la xka
se'en. 51Lo'o Palyu lo'o Bernabé
ni, mslu ne' yuu kata nu yu'wi kiya'
ne' xa wa mdiyan ne' tu'wa kichen.
Ngwafia'an y'ni ne' cha' ka biya'
ti' ne' kichen kan', cha' ja su'we
y'ni ne', bra nu ngulo ne' kichen
'in ta'a tyukwaa ne' kan'. Mdo'o
ne' ndyaa ne' nde kichen Iconio
bra kan'. 52Lo'o nten 'in Jesucristo
nu nganun kichen Antioquia kan',
su'we 'a tiye ne' nganun ne' kichen
tyi ne' cha' wa nganun Tyi'i Ndiose
ni' kasiya 'in ne'.

Mdi'in Palyu lo'o Bernabé
nde kichen Iconio

1 Xa wa mdiyan Palyu lo'o
Bernabé nde kichen Iconio,
ndyaa ne' ni' lyaa 'in ne' judio nde
kwa. Ngwa'u ne' cha' 'in Jests 'in
ne' nu ndi'in kwa; kan' cha' ka'an 'a
nten kwa msiii ne' cha' kan!, ni siya
ne' judio, ni siya ne' xka la'a tsu'.

2Bra ti msin' ti' xka ta ne' judio, ti
kwi' nu ja ndyaa fia'an ti' cha' 'in
Jests. Mskwen tikee' ne' 'in nten
kichen, ngwa ti' ne'. Kan' cha' miii
lyo'o ne' 'in ne' kichen, cha' ka ti'{
ti' ne' fia'an ne' 'in nchga nten nu
wa msiii cha' kan'. 3X'ni nganun
Palyu lo'o Bernabé kichen kan',
cha' ja ytsen ne' kwa'u ne' cha' 'in
X'maan 'in ne' kichen kan'. Kwi'
ngwafa'an y'ni Palyu lo'o Bernabé
cha' tnun chabiya' 'in Ndiose, kan'
cha' ngwa biya' ti' ne' kichen cha'
xkwi' cha' nu fii ngwa'u ne' kan'
'in ne'. 4Lo'o ja su'wa cha' 'in ne'
kichen lo'o ta'a kichen tyi ne' bra
kan'. Mdiya ne' nu ynan cha' nu
nchkwi' ne' judio nu xa'an tiye
kan', lo'o mdiya ne' nu wa yten
cha' nu nchkwi' Palyu lo'o Bernabé,
cha' 'in Jesucristo kan'. 5Bra kan'
mskan' ne' judio kan' ska cha' lo'o
xka ta nten kichen, lo'o nu nka
ndloo kichen, cha' ku'ni ne' cha'
kuxi lo'o Palyu lo'o ta'a nda'an yu;
ngwa ti' ne' kujwi ne' 'in ne' kan'
lo'o kee ti. ®Lo'o mgii ti' Palyu lo'o
ta'a nda'an yu cha' kan', kan' cha'
msnan ne' ndyaa ne' la xka kichen
nde lo yuu nu kwenta 'in Licaonia
bra kan', ngala ne' kichen Listra
bra kan'. Lo'o ndiya nu ndyaa tijyu’'
la nde kichen Derbe lo'o nchga
kichen xuwe ti kwi' se'en ti kwa.
"Ti ngwa'u la ne' cha' su'we kan' 'in
nten nchga kichen, cha' lyaa ne' 'in
nchga ki'ya nu ndukwi ne' chun'
tflan nu y'ni Jesas.

Ngwa ti' ne' kujwi ne' 'in Palyu
lo'o kee nde kichen Listra

8Wa ndiya ska yu kichen Listra

kan' nu ja ngwa tya'an yu siya' ti,

cha' ti'i kiya' yu. Ja siya' ngwa 'in
yu ki'yu kan' tyuun fii yu, chun' ti'{
kiya' yu ti bra nu ngula yu; xkwi'
nchkun' ti ndukwa yu ti'f kan'".
9Su'we 'a ynan yu ti'{ kan' bra nu
ngwa'u Palyu 'in nten; bra nu na'an
Palyu 'in yu, ngwa biya' ti' yu cha'
ndyaa fia'an ti' yu ti'f kan' cha' ka
'in Ndiose ku'ni Ni cha' chkaa yu.
10Ykwi' Palyu lo'o yu ti'i bra kan":

—Tyuun fii ni —ndukwin Palyu 'in
yu.

Bra ti mduun i yu ti'f kan', ngwa
'in yu tya'an yu bra kan'. ""Ka'an 'a
nten na'an sa fia'an ngwa 'in yu ti'f
kan', kan' cha' nduwe 'a ti' ne' bra
kan'. Kwen 'a ykwi' ne' lo'o ta'a ne":

—iWa ngala tukwa jo'o nde se'en
ndi'ian re —ndukwin ne'—. Na'an
ti' nten, ngwafa'an fia'an jo'o re! —
ndukwin ne' 'in ta'a ne' lo'o cha' nu
nchkwi' ne' Licaonia kan'.

12Ykwi' ne' cha' jo'o Japiter lka
Bernabé, lo'o jo'o Mercurio lka Palyu,
chun' nu ka'an cha' nchkwi' Palyu
lo'o nten. ¥ Mdukwa ska laa 'in jo'o
Jupiter tu'wa kichen kan', lo'o mdi'in
ska sti jo'o nu nka tfian ni' lyaa kan'.
Bra ti mdiyan sti jo'o kan' lo'o toro
bra kan', mdi'in nchkan' kee ynin
toro kan'. Ngwa ti' nchga ne' kan'
kujwi ne' 'in toro kan' bra kan', cha'
ku'ni tnun ne' 'in ta'a tyukwaa jo'o
nu tka ngala ti se'en ndi'in ne'. *Nten
nu nda'an tijyu' nchkwi' cha' 'in
Jesucristo ngwa Palyu lo'o Bernabé,
kan' cha' xi'in 'a ti' ta'a tyukwaa ne'
bra nu ngwi'ya ne' kwenta ni sa fia'an
ngi'ni ne' kichen kan'. Kan' cha' msaa'
ne' ste' ne'. Lo'o bra ti msnan Palyu
lo'o Bernabé ndyaa laja se'en ndi'in
ka'an nten kan'; kwen 'a msi'ya ne'
lo'o ne' kichen kan":

15__j'"Wan, ne' kula! —ndukwin

Palyu lo'o Bernabé 'in ne' kichen—.

¢Ni cha' lka ngi'ni wan ngwafia'an
a? —ndukwin ta'a tyukwaa ne'—.
Nten chalyuu ti lka bare, fia'an ti'
wan; ja lka ba ndiose. Wa mdiyan
ba nde re cha' chkwi' ba lo'o wan,
cha' 'in Ndiose nu Iu'u. Ja su'we
ku'ni tnun wan 'in xka la jo'o, ska
ti Ndiose nu lu'u ndi'in cha' xu'wi
lyo wan 'in Ni; ti kwi' Ni lka nu
ngwifian Ni nchga nan nu nsu'wi lo
yuu, lo'o nchga nan nu nsu'wi nde
ni' kwan, lo'o nchga nan nu nsu'wi
tujo'o. ®Nu ngwa s'ni la mdalo 'a
Ndiose 'in nchga nten chalyuu, ni
siya y'ni ne' nchga lo cha' kuxi
nu nchka ti' ne' ku'ni ne'. 17 Kwi'
ngwafia'an, nda Ndiose nchga cha'
su'we nu ndyiji 'fiaan; nda Ni tyoo
ki'ya cha' kulu su'we nchga nan nu
ytaan, cha' ndyiji nan su'we kuan,
cha' su'we 'a ka tiyean bra kan'.
Ngwarfia'an lka nchga cha' nu ndu'u
Ndiose 'fiaan cha' ka biya' tian' ti
ka nu lka ykwi' Ni.

18Tyukwaa ne' kan', lye 'a ykwi'
ne' lo'o nten kichen, lo'o kee' 'a
ngwa biya' ti' ne' kichen cha' ja
su'we siya' ti si kujwi ne' 'in toro
cha' ku'ni tnun ne' 'in ne' kan'.

19Chun' ndi'in la mdiyan la chin'
ne' judio nu xa'an 'a tiye, ne' nu
mdo'o kichen Antioquia kan'; lo'o
xka ta ne' nu mdo'o kichen Iconio
mdiyan ne'. Ykwi' ne' kan' lo'o ne'
kichen cha' kasin' ti' ne' 'in Palyu.
Bra kan' nguun ne' kichen kee 'in
Palyu cha' ngwa ti' ne' kujwi ne'
'in yu kan'. Mske' ti' ne' kichen
cha' ngujwi yu, kan' mjwakii suwe'
ne' 'in yu ndyaa lo'o ne' 'in yu la
tu'wa kichen. 2°Lo'o ndyo' ti'in ne'

nu msiii cha' 'in Jesucristo se'en
nsu Palyu ti'{; bra kan' mdyitukwa
yu xiya', mdiyan yu lo kichen lo'o
ne'. La xka tsan mdo'o Palyu lo'o
Bernabé ndyaa ne' nde kichen
Derbe.

211,0'0 ykwi' ta'a tyukwaa ne' lo'o
ne' kichen sa fia'an ndlaa Jests 'in
nten chalyuu 'in cha' kuxi, kan'
cha' ka'an ne' kichen kan' mslyaa
ne' yten ne' cha' 'in Jesus bra kan'.
Kan' mxitukwi Palyu lo'o Bernabé
ndyaan ne' nde kichen Listra lo'o
kichen Iconio lo'o kichen Antioquia
kan' xiya'. 22Nchga kichen se'en
ndyaa ne' kan', ykwi' ne' lo'o nten
'in Jesucristo, cha' ka sten su'we la
ne' cha' 'in Jests, cha' ku'ni tnun
tiye ne', cha' ja kutsen ne' siya' ti.

—Chafii cha' ka ti'{ ti' ne' 'haan
—ndukwin Palyu lo'o Bernabé 'in
ne'—, kwi' ngwafia'an ta ne' nu ti'{
'fiaan; lo'o xa wa mdijin cha' kan',
tsaan tyi'ian se'en nka Ndiose ndloo
la ti bra kan'.

231,0'0 ngulo suwi Palyu lo'o
Bernabé 'in nten nu ka ndloo 'in
nchga ta nten 'in Jesucristo nu ndi'in
ska kichen tyi ne'; y'ni Palyu lo'o
Bernabé than kan' nchga kichen se'en
ndyaa ne'. Tyun bra ja yku ne' tyija
tsan nu ykwi' ne' lo'o Ndiose cha'
kulo suwi ne' 'in nten nu ka ndloo
'in ska ta nten 'in Jesucristo. Mjfian
ne' 'in X'naan cha' fia'ansiin Ni 'in
ne' kan', cha' ja ka kuxi 'in ne', cha'
su'we 'a msfii ne' kan' cha' 'in Ndiose.

Mxitukwi Palyu lo'o Bernabé
ndyaa ne' nde kichen
Antioquia lo yuu 'in Siria
24Mdo'o Palyu lo'o Bernabé kan',
ndyaa ne' bra kan'. Mdijin ne' lo

yuu nu kwenta 'in Pisidia, ngala ne'
lo yuu 'in Panfilia bra kan', 25ti kwi'
kichen Perge. Ngwa'u ne' 'in ne'
kichen Perge sa fia'an lka cha' 'in
Jesucristo. Chun' ndi'in la mdo'o ne'
ndyaa ne' nde kichen Atalia. 26Nde
Atalia kan' yten ne' ni' yka na'an
ndyaan ne' xka la'a tsu' tujo'o kan'
nde kichen Antioquia se'en mdo'o
ne' ndyaa ne' kulo ndukwa la. Kwi'
kichen kan' mdi'in ne' bra nu mstya
ya' ta'a ne' chun' ne' chabiya' 'in
Jesucristo, cha' tsaa chkwi' ne'

cha' 'in Ndiose tijyu'. Wa mdyii
tilan nu yaa ykwi' ne' cha' 'in Jesus
tijyu', 27kan' cha' ngala ne' kichen
Antioquia xiya'. Bra kan' ndyo' ti'in
nchga nten 'in Jesucristo se'en
ndi'in ne'; ytsa' Palyu lo'o Bernabé
'in ta'a ne', nchga cha' nu wa y'ni
Ndiose lo'o ne' laja nu yaa ne' tijyu',
cha' mda Ndiose chabiya' sten ne'
xka la'a tsu' cha' 'in Jesucristo.
28X'ni 'a nganun Palyu lo'o Bernabé
kichen kan', su'wa ti mdi'in ne' lo'o
ta'a nten 'in Jesucristo kichen kan'.

Yaa Palyu lo'o Bernabé se'en ndyo’
ti'in ne' kula nde kichen Jerusalén

1 Wa mdiya ska tsan mdiyan
chin' nten nu wa mdo'o nde
lo yuu 'in Judea, mdiyan ne' kichen
Antioquia kan'. Mdyisnan ne' kan'
ngwa'u ne' 'in nten 'in Jesucristo
nde kwa, cha' ja kulaa Ndiose 'in
nten 'in cha' kuxi, si ja ya si'yu ne'
kijin yu ki'yu ta'a ne', cha' lkwan
ne'. Kan' lka thian nu ngulo ayman
Moisés 'in ne' s'ni cha' ku'ni ne',
ndukwin ne' kan'. 2Mdyisnan Palyu
lo'o Bernabé mxkwen ne' 'in ne'
kan' bra kan'. Cha' ja ngwa su'wa
cha' 'in ne' siya' ti, kan' cha' ngulo

suwi nten 'in Jesucristo nde kwa 'in
Palyu lo'o Bernabé lo'o ti chin' la
nten, cha' tsaa ne' kichen Jerusalén.
Tsaa ne' se'en ndi'in ne' nu y'ni
xa'an cha' 'in Jesucristo ti kulo,
se'en ndi'in ne' kula nu ta'a msiii ne'
cha' kan', cha' chkwi' luwe ne' sa
fia'an ndi'in cha' ku'ni ne', si si'yu
ne' kijin ne', o ta ja si'yu ne' kijin
kan'.

3Bra kan' mslaa' ta'a ne', nchga
nten 'in Jesucristo kichen Antioquia
mslaa' ne' 'in Palyu lo'o Bernabé
lo'o ta'a nda'an ne'. Mdo'o ne'
ndyaa ne' tuwiin nu ndyaa nde
Jerusalén bra kan'. Mdjijin ne' lo
yuu 'in Fenicia, mdijin ne' lo yuu
'in Samaria, ykwi' ne' lo'o nchga ta
nten 'in Jesucristo nu mdi'in kichen
tu'wa tuwiin se'en mdijin ne'. Ytsa'
ne' sa fia'an ngi'ni Ndiose, cha'
nxa'an kasiya 'in ne' xka la'a tsu'.
Bra wa ynan nten 'in Jesucristo
cha' kan', su'we 'a ngwa tiye ne' bra
kan', cha' lo'o ne' xka la'a tsu' yten
ne' cha' 'in Jesucristo; si'i ne' judio
ti nu yten cha' kan'.

4Ngala Palyu lo'o Bernabé lo'o ta'a
nda'an ne' nde Jerusalén bra kan'.
Su'we 'a ykwi' nten 'in Jesucristo nde
kwa lo'o ne' bra kan'; lo'o mdi'in ne'
nu y'ni xa'an cha' 'in Jests ti kulo,
mdi'in ne' nu lka ndloo 'in nchga
ta nten nu ndi'in ska kichen kan'".
Kan' mdyisnan Palyu lo'o Bernabé
ytsa' yu 'in ne' kan' sa fia'an nu y'ni
Ndiose lo'o nten xka la'a tsu' nde
se'en yaa yu. 5Lo'o chin' ne' fariseo
nu msiii cha' 'in Jesucristo ndyo' ti'in
lo'o ne' kan'. Lo'o kan' mdyituun ne'
fariseo kan' cha' chkwi' lo'o ne":

—Ndji'in cha' xi'yu kijin yu ki'yu
ne' xka la'a tsu' xa wa yten yu

cha' 'in Jesas, cha' ka lkwan yu —
ndukwin ne' fariseo kan'—. Ndi'in
cha' tukwa ne' kan' nchga cha'
nu ngwa'an ayman Moisés s'ni —
ndukwin ne'.

6Kan' cha' ndyo' ti'in nchga ne'
nu wa y'ni xa'an cha' 'in Jesucristo
ti kulo lo'o nchga ne' nu nka ndloo
'in ta'a ne' kan'; ykwi' ne' lo'o
ta'a ne', si su'we cha' lkwan ne'
ngwafa'an, o ta ja su'we cha' lkwan
ne'. "Lye 'a ykwi' luwe ne' cha' kan';
chun' ndi'in la mdyituun Tyu, ykwi'
yu lo'o ne' bra kan"

—'Wan, ta'a msiian cha' 'in
Jesucristo —ndukwin Tyu—. Jlyo ti'
wan ti ka nu lkadn. Ti kulo ngulo
suwi Ndiose 'fadn xa nu ti mdi'iin
lo'o wan, cha' tsa'aan kwa'utin 'in
ne' xka la'a tsu' sa fia'an ndlaa
Jests 'in nten chalyuu 'in cha' kuxi.
Lo'o mdiya ne' kan' nu msfii ne' cha'
'in Jests bra kan'. 8Na'an Ndiose
nchga cha' nu ndi'in tiye nten,
lo'o mda Ni Tyi'i Ni cha' kanun ni'
kasiya 'in ne' kan', ni siya ne' xka
la'a tsu' Ika ne'. Sa fia'an nu y'ni
Ndiose lo'oan, ti kwi' ngwafia'an
y'ni Ni lo'o ne' xka la'a tsu' kan';
9su'wa ti y'ni Ndiose, ni siya lo'oan,
ni siya lo'o ne' xka la'a tsu' kan'.
Bra nu msiii ne' cha' 'in Ni, bra
kan' y'ni luwi Ni kasiya 'in ne' kan'.
10L0'0 ni, ja ndiya ti' wan tiian nu
y'ni Ndiose lo'o ne' kan'; nchka la ti'
wan cha' ku'ni ne' kan' nchga tfian
nu ytsa' ayman Moisés 'fiaan cha'
ku'nian. Lo'o tukwi 'a tfian kan!, ja
nchka 'fiaan siya' ti ku'nian nchga
than kan', lo'o ayman kula 'haan,
ja siya' ngwa 'in ne' ku'ni ne' than
tukwi kan'. "Ja su'we chkwi' wan
ngwafia'an. Wa ndyaa fia'an tian'

cha' 'in Jests, cha' ngulaa Jests
'naan 'in cha' kuxi nu mdi'in 'naan,
cha' su'we ti nka tiye Ni fia'an Ni
'faan; kwi' ngwafia'an ngi'ni Jesus
ni lo'o ne' xka la'a tsu' nu msiii cha'
'in Ni.

12Xa wa mdyii ykwi' Tyu, mnan ti
mdi'in ta'a ne' bra kan'. Lo'o su'we
ti ynan ne' cha' nu ykwi' Bernabé
lo'o Palyu lo'o ne', nchga cha' tnun
nu y'ni Ndiose bra nu yaa ne' xka
la'a tsu'. 13Bra wa mdyii ykwi'
Bernabé lo'o Palyu lo'o ne', bra kan'
mdyisnan Santiago ykwi' yu lo'o
nchga ne' bra kan":

—'Wan, ta'a msnian cha' 'in
Jesucristo —ndukwin Santiago 'in
ne'—, kunan su'we wan chin' cha'
nu chkwiin' lo'o wan ni. ¥Wa ytsa'
Tyu Simén 'fiaan sa fia'an nu y'ni
Ndiose ti kulo, xa nu mdyisnan
nganan ne' xka la'a tsu' cha' 'in Ni.
Bra kan' ngulo suwi Ni 'in tyun nten
kan', cha' lo'o ne' kan' ka ne' nten 'in
Ndiose. 15Ti' kwi' ta'a cha' ngwa'an
ayman nu ykwi' lo'o nten chabiya'
'in Ndiose nu ngwa s'ni; nde lka cha'
nu nchkwi' kityi 'in Ndiose kan":

16 Ti kaan xiya', ndukwin Ndiose.

Na'an ti' ska na'an la'a, ngwafia'an
lka wan, cha' wa ngulaa ti'in
wan 'flaan, ndukwin Ni.

Sa fia'an nu chka su'we ska
na'an la'a, kwi' ngwafia'an
ku'niin lo'o wan cha' tukwa
wan cha' 'fiadn xiya'.

Kan' xlyaa wan tukwa wan
cha' '"fiadn sa fia'an mdukwa
ayman kula David cha' 'fiadn,
xa nu ti lu'u.

17 Ngwaiia'an ku'niin lo'o wan,

cha' tyaa naan nchga ne' xka
la'a tsu' 'naan,

Chatino de la zona alta © La Liga Biblica 1992, 2009



345

chun' ti s'ni wa ngulo suwiin
'in nten kan', cha' ka ne' nten
'fadn.

18 Ngwaria'an ndukwin Ndiose, ti
kwi' Ndiose nu ngi'ni cha'
tnun re,

cha' ti s'ni jlyo ti' Ni nchga tfian
nu ku'ni Ni nde loo la.

19’Kan' cha' nxke' tiin' cha' ja

su'we cha' tatsaan 'in ne' xka
la'a tsu' nu wa yten cha' 'in Jests
cha' tukwa ne' nchga cha' kula
'in ne' judio ta'aan ni, xa nu tka
mdyisnan ti Ni xa'an Ni kasiya 'in
ne' kan', cha' ka ne' nten 'in Ndiose
—ndukwin Santiago—. 29Sa kan' ti
cha' ku'nian, nxke' tian'; kwa'aan
ska kityi cha' tsaa se'en ndi'in ne'
kan'. Nde ka cha' nu chkwi' kityi
kan': Ja su'we ku ne' lomstan nu
wa mskwa tloo jo'o; ku'ni fiu'un
lomstan kan' 'in kasiya 'fiaan bra
nu kuan 'in ran. Lo'o ja su'we tyi'in
cha' 'in ne' lo'o kwilyo'o xka nten
siya' ti; kwi' ja su'we ku ne' 'ni nu
ja mdyii ngalu tnen 'in i' xa wa yjwi
ne' 'in i'; kwi' ja su'we ku ne' tnen.
21Nu nchkwian' 'in cha' nu ngwa'an
ayman Moisés nu ngwa s'ni, sa
kwa ti cha' kwa'aan cha' tsaa se'en
ndi'in ne' xka la'a tsu', cha' ndiya
kityi nu ngwa'an ayman kan' ni'
lyaa 'in ne' judio nchga kichen se'en
ndi'in ne'. Bra nu nda'an ne' ni' lyaa
tsan nu nxitfia' ne', nchga smnan,
ka fia'an ne' lo kityi kan'".
Yaa tii ykwi' Santiago bra kan'.
22Ngwa su'wa cha' 'in ne' 1o'o
ta'a ne' bra kan', nchga nten 'in
Jesucristo nu mdi'in Jerusalén,
lo'o ne' nu wa y'ni xa'an cha' 'in
Jesucristo ti kulo, lo'o ne' nu lka
ndloo 'in nchga ta ta'a ne' kan'.

Ngulo suwi ne' 'in nten nu tsaa
lo'o Palyu lo'o Bernabé nde kichen
Antioquia; kan' mdo'o tuun Juda
nu lka nin Barsabas, lo'o Sila, chun'
nu nnan 'a ta'a ne' cha' nu nchkwi'
tyukwaa ne' kan'. 22Mbi'ya ne' kityi
nu ngwa'an ne' Jerusalén kan'.
“Nda ba kasiya 'wan” ndukwin
kityi kan', “ta'a wan nu lka wan
nten 'in Jesucristo ta'aan, ni siya
ne' xka la'a tsu' lka wan, ni siya
ndi'in wan nde kichen Antioquia,
ni siya ndi'in wan kichen lo yuu
'in Siria, ni siya ndi'in wan kichen
lo yuu 'in Cilicia. Bare nu mda'an
ba lo'o Jesucristo ti kulo, 1o'o ne'
kula 'in ne' ta'aan re, lo'o nchga
nten 'in Jesucristo nde re, su'wa
ti nda'an ba kityi re cha' tsaa nde
se'en ndi'in wan. 2Wa ynan ba cha'
wa yaa chin' ne' ta'a ba se'en ndi'in
wan, cha' ngwa'u ne' kan' 'wan
cha' ndi'in cha' si'yu wan kijin yu
ki'yu ta'a wan, ndukwin ne'; kwi'
ndi'in cha' ku'ni wan nchga tfian
nu ngwa'an ayman Moisés lo kityi
nu ngwa s'ni, ndukwin ne'. Lo'o
ja siya' ngulo ba tfian 'in ne' kan',
cha' tsaa ne' se'en ndi'in wan; jlyo
ti' ba cha' xi'in chin' ti' wan ndi'in
wan, cha' ja nchka biya' ti' wan si
chaiii lka cha' kan'. 2°Kan' cha' ni,
ngwa su'wa cha' 'wa lo'o ta'a ba
re; wa ngulo suwi ba tukwa nten
ta'a ba, ti kwi' nten 'in Jesucristo
ta'aan lka yu. Ngulo ba tfian 'in
yu cha' tsaa yu se'en ndi'in wan
lo'o Bernabé lo'o Palyu ta'aan.
Su'we 'a nka tiyeen fia'aan 'in yu
ta'aan kan', 26ni siya wa mdiya
tyun nten nu ngwa ti' kujwi 'in yu
ta'aan kan', chun' ngi'ni yu tfian
nu ngulo X'maan Jesucristo 'in yu.

27 Juda lo'o Sila naan yu nu ngulo
ba tfian cha' tsaa yu se'en ndi'in
wan, cha' katsa' yu cha' nu fi 'wan.
28Wa mdaya' Tyi'i Ndiose 'ware xa
nu ykwi' ba lo'o ta'a ba, kan' cha'
chkwi' ba cha' re ti lo'o wan ni, cha'
ja su'we si ti kulo la ba xka tfian
nu tukwi la 'wan: 29 Ja su'we ku
wan kuna' 'ni nu lka lomstan, nu
wa mstya ne' tloo jo'o; ja su'we ku
wan tnen; ja su'we ku wan 'ni nu ja
mdyii tnen ngalu xa wa yjwi ne' 'in
i'; lo'o ja su'we si tyi'in cha' 'wan
lo'o kwilyo'o xka nten. Sa kan' ti
cha' chkwi' ba. Si kunan wan cha'
nu ngwa'an ba lo kityi re, su'we ti
tyi'in wan bra kan'. Sa kwa ti cha'
nda'an ba.”

30Mdo'o ne' ndyaa ne' lo'o kityi
bra kan', ndyaan ne' nde kichen
Antioquia xiya'. Mxo' ti'in ne' 'in
nchga nten 'in Jesucristo kichen
kan!, cha' ta ne' kityi kan' 'in ne'.
31Xa wa ykwi' nchga ne' kan' lo
kityi, su'we 'a ngwa tiye ne' cha'
nu ykwi' kityi lo'o ne' ngwafia'an
bra kan'. 32Lo'o ngwa 'a 'in Juda
lo'o Sila kan' nchkwi' lo'o nten
chabiya' 'in Ndiose, kan' cha' lye
'a ngwa'u yu cha' 'in Ni 'in nten
kichen kan'. Lo'o ngwa tnun la tiye
nchga nten 'in Jesucristo nde kwa
bra kan', xa wa ngwa'u yu cha' kan'
'in ne'". 33Tyun tsan mdi'in yu kan'
kichen Antioquia, bra kan' mslaa’
nten 'in Jesucristo 'in yu kan'. Ta'a
ne' mjhan ne' 'in Ndiose cha' taya'
Ni 'in ne' tuwiin ndyaan ne' se'en
ndi'in ta'a ne'. 3 Kan' ndukwin
Sila cha' ja tyaa 'a yu, ti kanun
la yu lo'o ne'. 35Kwi' ngwaiia'an
nganun Palyu lo'o Bernabé kichen
Antioquia kan'; ngwa'u la yu 'in ne'

kwa, ykwi' la yu cha' 'in X'naan
lo'o ne'. Lo'o nde kichen kwa mdi'in
tyun la nten nu ykwi' cha' 'in
X'naan lo'o ta'a ne' kan'.

Ndyaa Palyu xiya' cha' chkwi' cha'

'in Jesucristo nde xka la kichen tijyu'
36Ngwa ska tsan ykwi' Palyu lo'o
Bernabé:

—Tyaan ni —ndukwin—, tsaan
se'en ndi'in nten ta'a ndi'in cha'
'fiaan lo'o Jesucristo xiya', nu ndi'in
kichen tijyu' —ndukwin Palyu
'in Bernabé—. Xiya' tsaan nchga
kichen se'en ngwa'uan cha' 'in
Jesucristo nu ngwa xkan', tsaa
na'aan si su'we ti ndi'in ne' ta'aan
kan'".

37Ngwa ti' Bernabé cha' lo'o
Xuwa tsaa lo'o ne!, ti kwi' Xuwa
Marku kan'. 38Lo'o ja nka tiye
Palyu cha' tsaa lo'o 'in Xuwa, cha'
ja mdalo Xuwa kan' ku'ni tfian lo'o
yu nu ngwa xkan'; xa wa mdiyan
ne' nde lo yuu 'in Panfilia ti kulo,
mdo'o Xuwa ndyaa bra kan'. 3¥Kan'
cha' ja su'wa nka tiye Palyu lo'o
Bernabé bra kan', ja mda'an 'a ne'
su'wa, kan' cha' ndyaa Bernabé
yten yu ni' yka na'an cha' tsaa yu
nde lo yuu Chipre xiya'. Lo'o Marku
kan' ndyaa yu lo'o Bernabé bra kan'.

40L0'0 ngulo suwi Palyu 'in
Sila cha' ka yu ta'a tsaa yu bra
kan'. Mdo'o yu ndyaa yu bra kan',
cha' wa ykwi' ta'a ne' lo'o X'naan
Ndiose cha' taya' Ni 'in yu tuwiin.
4Ndyaa yu nde lo yuu 'in Siria, lo'o
ti ndyaa la yu lo yuu 'in Cilicia bra
kan'; ykwi' yu lo'o nchga nten 'in
Jesucristo nu ndyo' ti'in sa tlyu ti la
kan', cha' ku'ni tnun tiye ne', cha'
sten su'we la ne' cha' 'in Jests.

Ndyaa Timu lo'o Palyu lo'o Sila

1 6 Mdiyan Palyu lo'o Sila nde
kichen Derbe bra kan', kan'

mdiyan yu kichen Listra. Kichen
kan' mdi'in ska yu kune' ta'a msni
yu cha' 'in Jesucristo nu naan Timu.
Jya'an yu lka ska nu kuna'an judio
nu ndi'in cha' 'in lo'o Jesucristo, ne'
griego ngwa sti yu. 2Nchga nten 'in
Jesucristo nu ndi'in kichen Listra
lo'o kichen Iconio, su'we 'a ykwi'
ne' cha' 'in Timu kan'. 3Ngwa ti'
Palyu cha' tsaa Timu lo'o, kan' cha'
msi'yu Palyu kijin Timu cha' lkwan
yu. Y'ni Palyu ngwafia'an cha' mske'
ti' yu cha' ja kasin' ti' ne' judio nu
ndi'in kichen se'en tya'an yu lo'o ne'
bra kan', ni siya jlyo ti' nchga nten
cha' ne' griego ngwa sti yu. 4Ykwi'
ne' lo'o ta'a nten 'in Jesucristo
nchga kichen se'en nda'an ne', cha'
ka biya' ti' ne' kan' nchga cha' nu
ngwa'an ne' nu y'ni xa'an cha' 'in
Jests ti kulo lo'o ne' kula nde
Jerusalén, cha' ka biya' ti' ne' xka
la'a tsu' nchga tiian nu ndi'in cha'
ku'ni nten 'in Jesucristo. 5Bra wa
ynan ne' cha' kan', bra kan' ngwa
ngula la tiye ne' cha' 'in Jesucristo;
ja ytsen 'a ne' bra kan'. Ngwafia'an
ngwa cha' nchga tsan ka'an la nten
yten cha' 'in Jesucristo.

Ykwi' ska ne' Macedonia
lo'o Palyu laja sla yu

6Lo'o ja mda 'a Tyi'i Ndiose
chabiya' 'in ne' cha' kwa'u ne' cha'
'in Jesucristo nde kichen lo yuu nu
kwenta 'in Asia, kan' cha' mdijin
ne' lo yuu 'in Frigia, lo'o lo yuu 'in
Galacia, “mdiyan ne' tuwiin nu tsaa
nde lo yuu 'in Misia bra kan'. Ngwa

ti' ne' cha' ti tsaa la ne' nde lo yuu
'in Bitinia, lo'o ja mda 'a Tyi'i Jesus
chabiya' cha' tsaa ne' nde kwa;
8kan' cha' mdijin ne' lo yuu 'in
Misia mdiyan ne' kichen Troas nu
ndi'in tu'wa tujo'o bra kan'. °Nu
ngwa tla xa nu mdi'in Palyu kichen
kan', ykwi' sla Palyu bra kan'. Na'an
yu ska ne' Macedonia nu ykwi' lo'o
yu: “Tyijin wan xka la'a tsu' tujo'o,
kan wan nde Macedonia re, nde
se'en ndi'in kichen tyiin” ndukwin
yu ki'yu bra kan', “cha' taya' wan
'wa” ndukwin yu 'in Palyu laja sla
yu. 1%Kan' cha' msiii ba tuwiin cha'
tsaa ba xka la'a tsu' tujo'o kan', la
lo yuu 'in Macedonia bra kan', sa
fia'an nu ykwi' sla Palyu. (Lo'olin
nda'aan lo'o ne'. Luka naan, na' nu
nda'adn kityi re.) Jlyo ti' ba cha'
Ndiose lka nu ngulo tfian 'wa cha'
tsaa ba nde kwa, cha' chkwi' ba cha'
'in Jesucristo lo'o nten nu ndi'in nde
kwa.

Ndi'in Palyu lo'o Sila kichen Filipos

" Bra ti yten ba ni' yka na'an
cha' tsaa ba xka la'a tsu' tujo'o,
mdo'o ba ndyaa ba bra kan'. Ni
tuwiin yaa ba ska se'en naan
Samotracia, yuu nu ndi'in jlu'we
tujo'o lka kan'. La xka tsan mdiya
ba kichen Nedpolis, nu ndi'in xka
la'a tsu' tujo'o kan'. 12La kan' msii
ba tuwiin ndyaa ba nde kichen
Filipos, kwi' kichen nu ndlo than
lo yuu 'in Macedonia. (Ne' romano
ngwifian kichen kan' ti kulo.) Lo'o
nganun ba tyun tsan kichen kan'
bra kan'. 1¥La wa mdiya tsan nu
nxitfia' ne' judio, mdo'o ba kichen
ndyaa ba tu'wa chku se'en ndyo'
ti'in ne' judio cha' chkwi' ne' lo'o

Ndiose tsan nu nxitfia' ne'; ykwi' ba
lo'o nu kuna'an nu ndyo' ti'in nde
kwa. "Lidia naan ska nu kuna'an
kan'; ne' Tiatira lka Lidia kan', lo'o
ndujwi' te' lo kichen Filipos, ska lo
te' nu kolo kwaa, te' jwfiun lka kan'.
Ngi'ni tnun ne' kula kan' 'in Ndiose
nu tlyu la ti, lo'o su'we 'a ynan cha'
'in Ndiose nu lka X'naan nu ngwa'u
Palyu 'in ne'; kan' mdaya' Ndiose
'in cha' ka biya' ti' cha' nu nchkwi'
Palyu, lo'o msii cha' kan'. "*Kan'
cha' mdukwatya ne' 'in Lidia lo'o
nchga ta'a ndi'in ti ne'.

—Si chafii cha' lkadn nten 'in
Jesucristo, nka tiye wan —ndukwin
nu kuna'an kan' 'wa—, kan wan tu'
na'an tyiin, cha' kanun wan chin'
se'en ndi'in bare sikwa.

Tyun ya' ykwi' nu kuna'an kan'
lo'o ba cha' ja tyaa 'a ba, kan' cha'
ndyaa ba lo'o nde na'an tyi ne'.

16Wa mdiya ska tsan yaa ba se'en
ndyo' ti'in ne' cha' chkwi' ne' lo'o
Ndiose, lo'o bra kan' ndyukwa ta'a
ba lo'o ska nu kuna'an kune' tuwiin.
Ti'f nu kuna'an kan', cha' wa s'ni 'a
msiii kwi'in xa'an 'in. Chabiya' 'in
kwi'in kan' ndii ti' nu kuna'an sa
fia'an cha' nu ka 'in nten nde loo
la, kan' lka cha' tiya nu nda kwi'in
xa'an kan' 'in nu kuna'an kan'. Msu
nu msi'i ti ne' lka nu kuna'an kan', ja
nda 'a x'nan siya'. Lo'o y'ni 'a x'nan
kanan lo'o nu kuna'an kan', cha' nda
ne' kichen ka'an 'a tfi 'in yu, liya'
nchkwi' ne' lo'o nu kuna'an kan', cha'
ka biya' ti' ne' sa fia'an nu ka 'in ne'
nde loo la. 7”Mdo'o na'an nu kuna'an
ti'f kan' 'ware lo'o Palyu. Kwen 'a
msi'ya lo'o 'wa xa ndijyan ba:

—Msu 'in Ndiose nu ndloo la ti
lka ne' re —ndukwin nu ti'{ kan'—.

Kwa'u ne' 'wan sa fia'an nu kulaa
Ndiose 'wan 'in cha' kuxi.

18Tyun tsan mda'an fia'an nu
kuna'an kan' 'wa, msi'ya lo'o 'a 'wa.
Lo'o ja ndiya 'a ti' Palyu cha' msi'ya
'a ne' bra kan'. Kan' cha' mxitukwi
yu tuwiin se'en ndyaa yu, ykwi' yu
lo'o nu kuna'an ti'f cha' 'in kwi'in
nu msiii 'in, cha' tyo'o kwi'in kan'
tyaa bra kan"

—Chabiya' 'in Jesucristo chkwiin'
—ndukwin Palyu 'in nu kuna'an
kan'—. Tyo'o kwi'in nu nsu'wi 'iin
ni, tyaa ran siya' ti.

Bra ti mdo'o kwi'in kan' ndyaa
bra kan'. Nchkaa nu kuna'an kan'
bra kan'.

19Lo'o tl4 'a ne' nu nka x'nan nu
kuna'an kan'. Bra ti msiii ne' 'in
Palyu lo'o Sila, ndyaa lo'o ne' 'in yu
se'en ndi'in nu nka ndloo 'in kichen,
cha' jlyo ti' x'nan nu kuna'an kan',
cha' ja ka 'a ku'ni ne' kanan lo'o nu
kuna'an kan' si ja nsu'wi 'a kwi'in
xa'an 'in. 2Kan' cha' mstya ne'
ki'ya 'in Palyu lo'o Sila tloo wse bra
kan":

—Ne' judio lka yu re —ndukwin
ne' 'in wse—. Kuxi 'a ngi'ni yu re,
kan' cha' msin' 'a ti' ne' kichen re
ni. 2'Xka fia'an ndu'u yu re 'fiaan
cha' ku'nian, lo'o ja nsu'wi chabiya'
'fiaan cha' ku'nian ngwafia'an, cha'
lkaan ne' romano.

22Msin' 'a ti' nchga ne' kichen
bra kan'. Ngulo wse tfian cha' tyo'o
ste' Palyu lo'o Sila, cha' jwi'in ne'
'in yu lo'o yka. 22Tyun 'a ya' mji'in
yka ne' 'in yu bra kan', lo'o msu'wa
ne' 'in yu ni' ia'an chkwan bra kan'.
Ngulo ne' tiian 'in ne' nu ndi'in
kwan tuna'an chkwan cha' su'we
'a ku'ni ne' kwenta 'in yu bra kan'.

24Kan' cha' bra ti msu'wa nchkun'
nu nka ndloo 'in na'an chkwan
kan' 'in Palyu lo'o Sila ska se'en nu
ndukwa jlu'we na'an chkwan kan',
lo'o mskan' tsaa ne' kiya' yu si' yka
bra kan'.

25Wa mdiya jlu'we tla mdi'in
Palyu lo'o Sila ni' fia'an chkwan
kan'; nchkwi' yu lo'o Ndiose, ndla
tu'wa yu kantu 'in Ndiose. Lo'o
nchga presu ta'a ndi'in yu ni' ia'an
chkwan ynan ne' cha' nu ykwi'
yu kan!, xa nu yla tu'wa yu kan'.
261ye 'a mnan bra kan', ngwa cha'
katen na'an chkwan, nchga se'en
ndiya tuna'an ngalaa bra kan'. Lo'o
ngutsaa karenan se'en nchkan' ta'a
presu kan', chun' lye 'a mnan. 27 Bra
ti mxaa ti' nu nka ndloo 'in na'an
chkwan kan', na'an yu cha' ndukwa
laa tuna'an chkwan. Ytsen 'a yu
bra kan', cha' mske' ti' yu cha' wa
msnan nchga presu 'in yu. Bra ti
msii yu xtyi 'in yu cha' kujwi yu
'in yu, ti ykwi' ti yu. 28Kwen 'a ykwi'
Palyu lo'o yu bra kan":

—Ja ku'nii ngwafia'an —ndukwin
Palyu 'in yu—. Nde ti ndi'in ta'a ba
re.

29Msi'ya nu nka ndloo kan' cha'
kan lo'o ne' kii'. Bra kan' yaa
na'an yu ni' fa'an chkwan, lye 'a
mchkwan yu mdi'in yu bra kan', cha'
ytsen 'a yu. Mduun xtyin' yu tloo
Palyu lo'o Sila bra kan'. 3°Lo'o ngulo
yu 'in ne' ni' fia'an chkwan bra kan'".

—'Wan, ne' kula —ndukwin yu 'in
Palyu lo'o Sila—, ne' xa'an 'a lkaan.
¢Ni sa fia'an ku'niin cha' lyadn 'in
cha' kuxi a? —ndukwin nu nka
ndloo kan'.

31_Steen cha' 'in Jesucristo nu
nka X'naan —ndukwin Palyu 'in

yu—, kan' nu ka kulaa 'in ta'a wan,
lo'o 'in nu'win, lo'o siiii', lo'o nchga
ne' ta'a ndi'ian.

32palyu lo'o Sila ni, ngwa'u yu cha'
'in Jests 'in nchga nten ta'a ndi'in nu
nka ndloo 'in na'an chkwan kan' bra
kan'. 33Wa mdijin jlu'we tla, bra kan'
mjya'an nu nka ndloo kan' se'en
ti'f Palyu lo'o Sila, se'en m'ni yka
'in yu. Kan' mdukwatya yu 'in nu
nka ndloo kan', lo'o nchga nten ta'a
ndi'in yu. 34Ndyaa lo'o yu 'in Palyu
lo'o Sila na'an tyi yu, cha' ta yu nan
ku ne'. Su'we 'a ngwa tiye nu nka
ndloo kan' ni, cha' wa yten yu cha'
'in Ndiose; kwi' ngwafia'an su'we
ngwa tiye nchga ne' ta'a ndi'in yu.

35Ngwi'ya xaa xka tsan, ngulo
wse tiian 'in policia cha' tsaa ne'
chkwi' ne' lo'o nu lka ndloo 'in
na'an chkwan bra kan', cha' kulaa
'in Palyu lo'o Sila. 3¢Bra kan' ykwi'
nu nka ndloo kan' lo'o Palyu:

—Wa ngulo wse tfian 'wa cha'
kulaa ba 'wan —ndukwin yu 'in
yu—, kan' cha' su'we ti tyaa wan
sikwa.

37 __Ja su'we —ndukwin Palyu
'in policia—. Wa na'an nchga
nten kichen xa nu mji'in ne' yka
'wa, ni siya ne' romano lka bare.
Lo'o ja ya ka biya' 'wa ti bra nu
msu'wa ne' 'wa ni' fia'an chkwan
re —ndukwin—. Lo'o ni, nchka
ti' ne' kulaa ne' 'wa mnan ti. Si'i
ngwafia'an ndi'in cha' ka. Su'we la
kan ti kwi' wse cha' kulaa 'wa.

38Ndyaa ytsa' policia 'in wse
nchga cha' nu ykwi' Palyu lo'o ne'.
Xa nu ngwa biya' ti' wse cha' ne'
romano lka Palyu lo'o Sila, ytsen 'a
wse kan' bra kan'. 3¥Bra ti ndyaa
wse tu' na'an chkwan bra kan":

—'Wan, yu kula —ndukwin wse
kan' 'in Palyu lo'o Sila—, ku'ni wan
cha' tlyu ti' 'wa —ndukwin.

Ngulaa ne' 'in Palyu lo'o Sila bra
kan'".

—Ku'ni wan cha' su'we tyaa wan
xka kichen —ndukwin ne' 'in Palyu
lo'o Sila.

40L0'0 mdo'o Palyu lo'o Sila
ni' ia'an chkwan, ndyaa yu se'en
ndi'in Lidia xiya' bra kan'. Xiya'
ykwi' yu lo'o nten 'in Jesucristo
la kan!, cha' ka tnun tiye ne' chun'
ndyaa fia'an ti' ne' 'in Jesis. Mdo'o
yu ndyaa yu bra kan'".

Msin' 'a ti' ne' Tesal6nica
1 Ndyaa Palyu lo'o Sila
tuwiin nu tsaa kichen

Tesalénica. Ti kulo mdijin ne'
kichen Anfipolis, bra kan' mdijin ne'
kichen Apolonia, lo'o kan' mdiyan
ne' kichen Tesal6nica. Ndukwa ska
laa 'in ne' judio kichen kan', 2kan'
cha' yaa Palyu ni' lyaa kan', kwi' sa
fia'an nu ndya'an yu ni' lyaa 'in ne'
judio nchga kichen. Tsan nu nxitia'
ne' judio ndyo' ti'in ne' kichen ni'
lyaa, lo'o Palyu yaa yu ni' lyaa tsan
kan'. Wa mdiya snan smnan ykwi'
yu lo'o ne' kan' la kwa. 3Ngwa'u yu
cha' 'in Ndiose 'in ne' se'en nchkwi'
kityi kula sa fia'an cha' nu ka 'in nu
lka Krixtu, sa na'an nu ndi'in cha'
ta ne' nu ti'{ 'in yu, lo'o bra kan'
tyu'u Krixtu kan' xiya' xa nu wa
yjwi ne' 'in yu.

—Nchkwiin' lo'o wan cha' 'in Jesis
—ndukwin Palyu 'in ne' bra kan'—.
Sa fia'an nu nchkwi' kityi kula cha'
'in nu ka Krixtu kan', kwi' ngwafa'an
ngwa 'in Jestis —ndukwin—. Ti kwi'
Krixtu lka Jests kan'.

4Msiii tukwa snan ti ne' judio
cha' kan', kan' cha' mda'an ne' kan'
lo'o Palyu lo'o Sila; kwi' ngwafia'an
msfii tyun ne' griego cha' kan', nten
nu ngi'ni tnun 'in Ndiose lka ne';
lo'o tyun nu kuna'an nu tnun nchka
nu ndi'in kichen kan', msii ne' cha’
kan'. SMsin' 'a ti' ne' judio nu ja
ndyaa fia'an ti' cha' kan'; tl4 'a ne'
bra kan'. Ykwi' ne' lo'o nten xa'an
nu xkwi' nda'an cha' laja ti 'in,
cha' ku'ni ne' cha' xa'an lo'o Palyu.
Kuxi 'a y'ni ne' xa'an bra kan', kan'
cha' mskwen tikee' ne' 'in nchga
nten kichen. Ndyaa ne' se'en ndi'in
Jasén bra kan', yten ne' ni' fia'an tyi
Jasén kan', cha' nda'an naan ne' 'in
Palyu lo'o Sila. Xiii ne' 'in ne' kan',
ngwa ti' ne', cha' tsaa lo'o ne' 'in
ne' nde se'en ndyo' ti'in nten kichen.
6Lo'o ja ndyija Palyu lo'o Sila 'in
ne', kan' cha' msii ne' 'in ti kwi'
Jasén lo'o ta'a nda'an yu, ndyaa lo'o
ne' 'in ne' kan' tloo ne' wsiya. Kwen
ykwi' ne' lo'o ne' wsiya bra kan',
mstya ne' ki'ya 'in Jasén lo'o ta'a
nda'an yu:

—Xa'an 'a ngi'ni ne' kan' —
ndukwin ne' xa'an kan'—. Nchga
kichen se'en nda'an ne' kan', ja la
ndi'in tiin ti nten kichen kan' si'ya
cha' kuxi nu nchkwi' ne' kan' —
ndukwin ne' xa'an kan'—. Lo'o ni,
wa mdiyan ne' kan' kichen tyian,
"ndi'in ne' se'en ndi'in Jasén re.

Ja ndukwa ne' kan' tian nu ndlo
ree tlyu '"haan, nan nu lkaan ne'
romano, cha' nu nchkwi' ne' cha'
ndiya xka ree nu tlyu la ti nu naan
Jests; kan' lka nu ka kulo thian
'naan, ndukwin ne' kan'.

8Xa nu ngwa biya' ti' ne' wsiya
ni ki'ya nu mstya ne' 'in ne' kan',

msin' 'a ti' ne' bra kan', lo'o msin'
ti' nchga nten kichen; kan' cha'
mjiian ne' wsiya tfii 'in Jasén lo'o
ta'a nda'an yu cha' 'in Palyu lo'o
Sila kan'. Mda ne' tiii, lo'o bra ti
ngulaa ne' 'in ne' bra kan', Jasén
lo'o ta'a nda'an yu.

Ngala Palyu lo'o Sila
nde kichen Berea

10Nchga nten nu mdi'in cha' 'in
lo'o Jests la kan!, bra ti mdaya' ne'
'in Palyu lo'o Sila cha' tyaa ne'; ti
kwi' tla kan' mdo'o ne' ndyaa ne'
nde kichen Berea. Xa wa mdiyan
ne' kichen kan', ndyaa ne' ni' lyaa
'in ne' judio. " Su'we la tiye ne'
kichen Berea kan'; ja xa'an tiye ne'
kan' sa fia'an y'ni ne' Tesalénica.
Ngwa 'a ti' ne' kunan ne' nchga
cha' nu ykwi' Palyu lo'o Sila lo'o
ne'. Nchga tsan mda'an naan ne' lo
kityi 'in Ndiose si chaii lka cha' nu
nchkwi' yu kan'; 12kan’' cha' tyun
nten kichen msni ne' cha' kan', lo'o
ne' judio, lo'o ne' griego. Ni siya nu
ki'yu, ni siya nu kuna'an nu tnun
nchka, msiii ne' cha' kan'. 1¥Lo'o
ynan ne' judio nu mdi'in nde kichen
Tesalénica cha' lo'o ndu'u Palyu
cha' 'in Ndiose 'in ne' Berea. Msin'
'a ti' ne' bra kan!, bra ti ne' ndyaa
ne' nde Berea bra kan'. Bra wa
mdiyan ne' msu'wa ne' cha' kwihi
'in ne' kichen kan', cha' xuun ne'
lo'o Palyu. Bra nu mgii ti' nten 'in
Jesucristo cha' ngwafia'an ngwa ti'
ne' judio cha' ku'ni ne', bra ti mslaa'
ne' lo'o Palyu cha' tyaa yu tuwiin
tu'wa tujo'o; nganun Sila lo'o Timu
kichen kan'. 15Lo'o chin' ne' Berea
ndyaa ne' lo'o Palyu sa fia'an ya'
nu mdiyan ne' kichen Atenas. Bra

ti ndyaan ne' Berea kichen tyi ne'
xiya' bra kan', cha' chkwi' ne' lo'o
Sila lo'o Timu. Ngwa ti' Palyu cha'
lo'o ne' kan' tsaa ne' nde Atenas
ndla ti, cha' tyukwa ta'a ne' lo'o yu
nde kwa.

Nde kichen Atenas

16Bra nu mdi'in ta Palyu 'in Sila
lo'o Timu sa fia'an bra tiyan ne' nde
kichen Atenas, xi'in 'a ti' yu cha' nu
na'an yu cha' ka'an 'a jo'o ndiya 'in
nten kichen kan'. 17Kan' cha' ykwi'
yu lo'o ne' ni' lyaa 'in ne' judio kan',
ni siya lo'o ne' judio, ni siya lo'o ne'
xka la'a tsu' nu ngi'ni tnun 'in Ndiose
nde kwa. Kwi' ngwafa'an, ykwi' yu
lo'o nchga nten nu ndi'in lo kiya',
nchga tsan ndu'u yu 'in ne' kichen
kan'. 1®Wa ndiya ska ta nten kichen
kan', nu ngi'ni xa'an cha' nu ndu'u ne'
epictireo, lo'o ndiya xka ta nten nu
ngi'ni xa'an cha' nu ndu'u ne' estoico.
Ta'a tyukwaa ta ne' kan' mdiyan ne'
se'en ndi'in Palyu bra kan'. Ykwi' 'a
ne' lo'o ta'a ne' cha' 'in yu:

—¢Ni sa fia'an lka cha' nu ndu'u
yu ki'yu re?, cha' ka'an 'a cha'
tukwi nchkwi' yu lo'oan —ndukwin
ne' 'in ta'a ne'.

—¢Ta si'i cha' 'in xka jo'o nchkwi'
yu a? —ndukwin ta'a ne' bra kan'.

Wa ynan ne' cha' nchkwi' Palyu
cha' 'in nchga cha' su'we nu ngi'ni
Ndiose lo chalyuu chun' nu wa
mdiyan Jesus, cha' nchkwi' yu sa
fia'an ngwa cha' ndyu'u Jests xiya'.
19Kan' msiii ne' ya' Palyu cha' tsaa
lo'o ne' 'in yu nde se'en ndyo' ti'in
ne' kula kichen kan!, ska lo kiya'
se'en naan Aredpago.

—Nchka ti' ba cha' ka biya' ti' ba,
¢éni sa fa'an lka cha' nu ndu'uu 'wa

a? —ndukwin ne' 'in Palyu—. 20Ska
cha' nu ja ya kunan ba lka cha' nu
ndu'uu ni, ti ji ki'ya ba kwenta —
ndukwin ne'—. Kan' cha' ni, katsaa'
'wa, ¢ni sa fia'an lka cha' kan' a?

211,0'0 ne' kichen Atenas, lye
ndiya ti' ne' kunan ne' ya fia'an ti
cha' kwi nu ka chkwi' yuwe ne',
ska cha' nu ja ya kunan ne'. Kwi'
ngwafia'an y'ni nchga ne' xka la'a
tsu' nu mdi'in kichen kan', xkwi'
mdiya ti' ne' chkwi' tuwe ne' ska
cha' nu ja ya kunan ne'.

22Kan' cha' mdyituun Palyu tloo
ne' kula kichen nde Areépago kan',
ykwi' yu lo'o ne' kula bra kan":

—'Wan, ne' Atenas —ndukwin
Palyu 'in ne'—. Wa na'adn cha'
ndyaa fia'an 'a ti' wan 'in jo'o nu
ndi'in 'wan —ndukwin yu—. 23Wa
yi'adn na'adn chin' lo kichen re,
lo'o na'adn nchga jo'o nu 'wan bra
kan'. Lo'o kan' na'adn ska msaa laja
lo, lo'o ndiya ska cha' nu nga'an si'
msaa, kan' nu nchkwi': “Nde lka
msaa 'in jo'o nu ja ya xu'wi lyo ba
'in.” Cha' 'in Ndiose nu ja ya xu'wi
lyo wan, kan' lka cha' nu chkwiin'
lo'o wan ni —ndukwin yu—.

24°Ska ti Ndiose ykwi' ngwifian
Ni fia'aan chalyuu lo'o nchga nan
nu ndi'in lo chalyuu; ti kwi' Ndiose
nka ndloo la ti, ni siya nde ni' kwan,
ni siya lo chalyuu —ndukwin Palyu
'in ne'—. Ja ndi'in Ndiose ska ni'
lyaa nu ngwifian nten ti. 25Ja ska
cha' lyiji 'in Ndiose ykwi', ja ndi'in
cha' xiii Ni ska nan nu nda nten
chalyuu 'in Ni. Nan ngi'ni ku'u
Ni 'in nchga nten, nda Ni tyi'i nu
ndyu'wi ni' kasiya 'in skaa nten,
nda Ni nchga cha' nu ndi'in 'in nten
chalyuu.

26’Wa ngwifian Ndiose ykwi' 'in
nchga nten chalyuu lo'o ska ti tnen
ne'. Wa ndukwin Ndiose ni fia'an
bra kala skaa nten, wa ndukwin
Ni la nde ya' ndi'in nchga kichen
tyi ne'. 27Kan' cha' mda Ndiose
chabiya' ndijyan nten lo chalyuu
cha' xu'wi lyo ne' 'in Ndiose, cha'
tyija lyo Ni 'in ne'. Lo'o ja tijyu'
ndi'in Ndiose 'naan, kwi' se'en
ti se'en ndi'ian ta'aan ndi'in Ni.
28Chabiya' 'in Ndiose ykwi' lu'uan,
chabiya' 'in Ni nda'aan, chabiya' 'in
Ni ngi'nian nchga tfian. Lo'o ayman
ne' tiya ta'a wan, ngwa'an ne' cha'
re lo kityi s'ni: “Ta'a Ndiose lkaan.”
Ngwafa'an ykwi' ayman kan' 'wan.
291,0'0 si chaii cha' Ndiose lka
ta'aan —ndukwin Palyu 'in ne'—,
ja ka chkwian' cha' lka Ndiose ska
nkwin, ni siya nkwin oro, ni siya
nkwin plata, ni siya nkwin kee
nduun. Ska nkwin nu ngwifian
nten chalyuu ti lka ran; sa fia'an
ngulo ke ne' cha', kwi' ngwafia'an
ngwifian ne' 'in ran. 3®Wa mdalo 'a
Ndiose 'in nten chalyuu ti nu ngwa
s'ni, xa nu ja ya ka jlyo ti' ne' cha'
'in Ni; lo'o ni, ndlo Ndiose tian 'in
nchga nten chalyuu cha' kulaa
ya' ne' nchga cha' kuxi nu ndi'in
'in ne', 3'chun' wa mstya Ni ska
tsan cha' ku'ni biya' Ni 'in nchga
nten chalyuu, lo'o ngwafia'an wa
ngulo suwi Ni 'in ska nu ka wse.
(Jesucristo lka nu kan'.) Su'we 'a
y'ni Ndiose cha' kanun tsaa cha'
kan' 'in nten chalyuu, cha' wa y'ni
Ni cha' ndyu'u Jesucristo kan' xiya'
xa wa yjwi ne' 'in yu.

32Bra wa ynan ne' kichen cha'
kan!, cha' wa ndyu'u ska nten xiya'
xa nu wa ngujwi, mstyi lyo'o 'a

ne' 'in Palyu bra kan'. Ni siya mstyi
lyo'o ne' 'in yu, wa mdiya chin'
nten nu ykwi' lo'o yu:
—Kwa'uu cha' kan' 'wa xiya' la
xka tsan —ndukwin ne' kan' 'in yu.
33L0'0 mdo'o Palyu se'en ndukwa
ne' kula nde Areépago kwa, ndyaa
yu bra kan'. 34Lo'o mdo'o na'an
chin' nten 'in yu, cha' ndyaa fia'an
ti' ne' cha' nu ykwi' yu lo'o ne'. Ska
yu ki'yu nu naan Dionisio msiii cha'
kan', ni siya lka yu ska yu kula nu
nda'an Areépago kan'; lo'o ska nu
kuna'an nu naan Dadmaris msii cha'
kan!, lo'o ti ndiya la chin' nten nu
msAi cha' kan'".
Mdi'in Palyu kichen Corinto
1 8 Lo'o mdo'o Palyu kichen
Atenas ndyaa yu nde kichen
Corinto bra kan'. 2Kichen kan'
ndyukwa ta'a yu lo'o ska yu judio
nu naan Aquila, ne' kichen Ponto
lka yu kula kan'. Mdi'in ne' nde
Italia nu ngwa s'ni la, lo'o Aquila
lo'o kwilyo'o yu nu naan Priscila.
Wa mdo'o tsu' ne' ngala ne' kichen
Corinto, bra nu ngulo ree Claudio
thian cha' kulo ne' 'in nchga ne' judio
nu ndi'in kichen Roma, kichen tnun
nu li'ya loo 'in lo yuu 'in Italia kan'.
Tu' na'an tyi Aquila kan' ngala Palyu
bra kan'. 3Nten nu nfian na'an te'
ngwa ne' kan', lo'o Palyu ngwa ku'ni
than kan', kan' cha' nganun yu se'en
ndi'in ne', cha' su'wa ti ku'ni yu
tiian lo'o ne'. 4Ndyaa Palyu ni' lyaa
'in ne' judio nchga tsan nu nxitfia'
ne', cha' kwa'u yu cha' 'in Jests 'in
ne' nu ndyo' ti'in bra kan', ni siya ne'
judio, ni siya ne' xka la'a tsu'.
5Lo'o mdo'o Sila lo'o Timu nde
Macedonia, ngala ne' se'en ndi'in

Palyu. Xa wa ngala ne' kan', bra
kan' ngwa'u Palyu cha' 'in Jests

'in ne' judio nchga tsan. Ngwa'u yu
cha' lka Jesus ti kwi' Krixtu, nu
ndi'in ta 'a ne' judio 'in cha' kan lo
chalyuu. Msin' 'a ti' ne' judio kan'
'in Palyu bra kan', chen 'a fia'an cha'
nchkwi' ne' lo'o; kan' cha' mskwin
yu ste' yu cha' tyo'o kata yuu tloo
ne', cha' ka biya' ti' ne' cha' kuxi 'a
ykwi' ne' lo'o yu. Lo'o ndyaa yu xka
se'en bra kan'.

—Cha' 'wan si kana' kasiya 'wan,
'wan ne' judio —ndukwin Palyu 'in
ne'—. Si'ya wan lka; ja ndi'in ki'ya
'naan, cha' xkwi' cha' nu ii lka cha'
nu ngwa'utin 'wan. Wa tya'adn tidn
ni sikwa. Tsa'adn kwa'utin 'in ne'
xka la'a tsu', chun' ja xlyaa wan
kunan wan cha' nu nchkwiin'.

"Mdo'o yu ni' lyaa kan', ndyaa
yu nde se'en ndi'in ska nten nu
naan Justo; kwi' se'en ti tu'wa laa
kan' ndukwa na'an tyi yu. Ska
nten nu chafi cha' ngi'ni tnun 'in
Ndiose ngwa Justo kan'. 8Lo'o
Crispo nu lka ska yu kula nu nka
ndloo ni' lyaa 'in ne' judio, lo'o
yu msiii yu cha' 'in Ndiose nu nka
X'naan. Ndyaa fia'an ti' Crispo kan'
'in Ndiose, kwi' ngwafia'an ndyaa
fia'an ti' nchga nten 'in yu. Ka'an 'a
ne' Corinto msii ne' cha' 'in Jests,
kan' cha' ngwatya ne' kan' bra kan'".
9Kan' na'an Palyu 'in Jests nu nka
X'maan, fia'an ti' nchkwi' sla yu
ngwa cha' kan'".

—Ja kutseen —ndukwin Jesus 'in
yu—. Ja ka ndaja tii' cha' kwa'uu
cha' 'hadn 'in nten —ndukwin Ni—.
10Na' ndi'iin lo'oo cha' tayaan' 'iin,
kan' cha' ja ka xfii ne' 'iin cha' ta
ne' nu ti'{ 'iin. Lo'o ti ndiya ka'an

'a nten kichen re nu xiii cha' 'fadn
nde loo la, xa nu kwa'uu 'in ne'.

"MKan' cha' nganun Palyu ska
yijan jlu'we nde kichen Corinto kan'.
Xkwi' cha' 'in Jesis ngwa'u yu 'in
nten kichen kan'.

128ka nten nu naan Galién ngwa
gobernador lo yuu nu kwenta 'in
Acaya kan'; lo'o ndyo' ti'in tyun ne'
judio ska se'en ti cha' xuun ne' lo'o
Palyu bra kan', ni siya ta'a ne' judio
lka yu. Msiii ne' kan' 'in yu cha'
tsaa lo'o ne' 'in yu tloo ne' wsiya
bra kan'; ¥ mstya ne' ki'ya 'in yu
tloo gobernador kan' bra kan':

—Nda'an yu re kichen tyian, lo'o
ja su'we cha' nu ndu'u yu 'in nten
—ndukwin ne' 'in nu nka ndloo
kan'—. Xka fia'an ku'ni tnun ne' 'in
Ndiose ndu'u yu 'in ne', ni siya ja
nda gobierno chabiya' cha' ku'ni ne'
ngwana'an.

14Ngwa ti' Palyu xkwen yu 'in
ne' bra kan!, lo'o ja ngwa 'in yu,
cha' kulo ndukwa la ykwi' yu kula
Galién kan":

—Si ndi'in ska cha' nu kuxi 'a 'in yu,
bra ti kunaan' cha' nu nchkwi' wan
lo'olin, 'wan ne' judio —ndukwin
Galioén kan' 'in ne'—. Lo'o ni, si'i ska
cha' kuxi lka cha' re —ndukwin—.
15Wa msin' ti' wan chun' ndu'u yu re
xka lo cha' 'in nten. Ska cha' 'in jo'o
'wan lka cha' re, cha' ja su'wa cha'
nu nchkwi' yu lo'o cha' nu nchkwi'
wan lo cha' kula nu ndyaa fia'an 'a
ti' wan; kan' cha' ja ndiya ti' wan
cha' ndu'u yu cha' kan' 'in ne'. Ykwi'
ti wan ku'ni biya' wan cha' 'in yu re
sikwa. Ja ndi'in cha' kan lo'o wan 'in
yu re se'en ndi'iin —ndukwin Galién.

16Lo'o ngulo gobernador than
cha' kulo ne' 'in ne' judio kan' nde

chun' na'an bra kan'. 7 Bra ti msii
nchga nten kichen kan' 'in yu kula
Séstenes, cha' nka yu kula kan'
ndloo ni' lyaa 'in ne' judio. Ti'i 'a
mji'in ne' 'in yu kula kan' tloo
gobernador Galién. Lo'o Galién kan'
ni, ja nduwe ti' yu siya' ti.

Ngwa snan ya' ndyaa
Palyu la xka la'a tsu'

18Ti nganun Palyu kichen kan' ti
tyun tsan. Kan' mslaa' yu lo'o ta'a
nten 'in Jesucristo, mdo'o yu ndyaa
yu lo'o Aquila lo'o Priscila kan'.
Kan' ndyaa ne' ni' yka na'an nde
kichen Cencrea, cha' tsaa Palyu la
lo yuu 'in Siria. Nde kichen Cencrea
kan' msi'yu kiche' ne' ke Palyu cha'
ngwafia'an ka biya' ti' nten cha'
ndiya ska cha' nu wa mskan' yu lo'o
Ndiose ti ngwa xkan' la. 9Mdo'o
ne' ndyaa ne' ni' yka na'an bra kan',
ngala ne' kichen Efeso se'en nganun
Aquila lo'o Priscila. Kan' ndyaa
Palyu ni' lyaa cha' chkwi' yu lo'o
ta'a ne' judio nu ndyo' ti'in nde kwa.
20Ngwa 'a ti' ne' kichen kan', cha'
kanun Palyu kichen tyi ne', lo'o ja
mslyaa 'a yu. 2'Mslaa' yu lo'o ne'
kan' bra kan":

—Ndji'in cha' tsa'adn Jerusalén
cha' wa ndla ti ka ta'a nde kwa
—ndukwin Palyu 'in ne'—. Bra
kan' tyadn xiya' nde kichen re, si
ngwafia'an nka tiye Ndiose cha'
tyadn —ndukwin yu.

Mdo'o Palyu kichen Efeso yten
yu ni' yka na'an, ndyaa yu bra
kan'. 22Bra wa mdiyan yka na'an
kan' kichen Cesarea, mdo'o Palyu
ndyaa yu nde kichen Jerusalén.
Su'we ti ykwi' yu lo'o nchga nten
'in Jesucristo nde kwa. Lo'o bra ti

ndyaa yu nde kichen Antioquia

bra kan', 22nganun yu ska tukwa
ko' kichen kan'. Kan' mdo'o yu
ndyaa yu xiya' cha' tsaa yu se'en
ndi'in nchga ta nten 'in Jesucristo
nu ndi'in lo yuu 'in Galacia, lo'o lo
yuu 'in Frigia. Ykwi' yu lo'o ne' cha'
kanun su'we la cha' 'in Jesucristo
ni' kasiya 'in ne'.

Ngala Polo kichen Efeso

241,aja bra kan' ngala xka yu ki'yu
ne' judio kichen Efeso. Polo naan
yu kan!, Alejandria naan kichen
tyi yu. Jlyo 'a ti' yu nchga cha' 'in
Ndiose nu ngwa'an ne' lo kityi nu
ngwa s'ni la, lo'o su'we 'a ndu'u yu
cha' 'in Ndiose 'in nten. 25Ti ngwa
s'ni la ngwa'u su'we ta'a ne' 'in yu
cha' 'in Jests nu nka X'naan; kan'
cha' ndla ti yu, ja ngwa ndaja ti'
yu siya' ti cha' chkwi' yu cha' kan'.
Su'we 'a mdu'u yu cha' 'in Jests
'in nten bra kan'; sa kan' ti cha', ti
ndukwatya yu 'in ne' sa fia'an nu
mdukwatya ayman Xuwa 'in nten,
cha' ti ji ka biya' ti' yu nchga cha'
'in Jests. 26 Ja ntsen Polo cha' kwa'u
yu 'in ne' ni' lyaa 'in ne' judio; la
kan' ynan Priscila lo'o Aquila sa
fia'an cha' nu ngwa'u yu 'in nten
ni' lyaa, kan' cha' ykwi' ne' lo'o
yu bra kan'. Ni la ngwa'u ne' 'in
yu sa fia'an nu stean tuwiin 'in
Ndiose bra kan'. 27 Chun' ndi'in la
ngwa ti' Polo tsaa yu nde lo yuu 'in
Acaya. Su'we nka tiye nchga nten
'in Jesucristo nde Efeso cha' tsaa
yu nde kwa, kan' cha' ngwa'an ne'
ska kityi cha' tsaa se'en ndi'in nten
'in Jesucristo nde kwa, cha' su'we
ti chkwi' ne' lo'o yu xa nu kala yu
nde se'en ndi'in ne'. Ndyaa yu bra

kan', mdiyan yu lo yuu 'in Acaya
bra kan'. Lo'o mdaya' 'a yu 'in nten
nu ndi'in cha' 'in lo'o Jesucristo
nchga kichen se'en ndyaa yu. Cha'
su'we 'a nka tiye Ndiose fia'an Ni
'in nten, kan' cha' wa msii ne' kwa
cha' 'in Ni. 22Ykwi' Polo lo'o nchga
nten cha' ti ji kwa'u ne' judio kan'
nchga cha' nu fii 'in Krixtu, ni siya
nten ta'a yu ngwa ne'; lo'o ngwa'u
yu cha' 'in Ndiose nu ndukwa lo
kityi s'ni, se'en nu nchkwi' cha' 'in
Krixtu nu ndi'in ta 'a ne' judio 'in,
cha' kan lo chalyuu. Krixtu lka
Jests, ndukwin yu. Su'we 'a ykwi'
yu, kan' cha' ja tukwin ngwa 'in
tukun' cha' 'in yu.

Ngala Palyu kichen Efeso

1 Xa nu ti ndi'in Polo kichen
Corinto, ti kwi' bra ndyaa

Palyu nde lo ki'ya la, sa fia'an
ya' ngala yu kichen Efeso. La kan'
ndyukwa ta'a yu lo'o chin' ne'
kichen nu ngi'ni tnun 'in Ndiose
ykwi'.

2__¢Ta wa nganun Tyi'i Ndiose
ni' kasiya 'wan ti bra nu msfii wan
cha' 'in Ndiose a? —ndukwin Palyu
'in ne'.

—Ja nganun ran —ndukwin ne'
'in Palyu—. Ja jlyo ti' ba ni nan lka
Tyi'i Ndiose.

3__¢Ni cha' Ika mdukwatya ne'
'wan sikwa? —ndukwin Palyu 'in ne'
bra kan'.

—Sa fa'an cha' nu ngwa'u
ayman Xuwa 'in ne', ngwana'an
mdukwatya ne' 'wa —ndukwin ne'
kan' 'in yu.

4_Mdukwatya Xuwa 'in nten
cha' ka biya' ti' xka la nten cha' wa
ngulaa ya' ne' nchga cha' kuxi nu

ndi'in ni' kasiya 'in ne' —ndukwin
Palyu 'in ne'—. Ykwi' Xuwa lo'o ne'
cha' wa kan ti Krixtu, ti kwi' nu lka
Jests; lo'o ndi'in cha' xii ne' cha'
'in yu kan' bra kan'.

5Ynan ne' kan' cha' nu ngwa'u
Palyu 'in ne', kan' cha' xiya'
mdukwatya yu 'in ne' chabiya' 'in
Jesis nu nka X'naan. 8Mstya Palyu
ya' ke ne' kan' bra kan', lo'o nganun
Tyi'i Ndiose ni' kasiya 'in ne' bra
kan'; bra ti ykwi' ne' kan' cha' nu
nchkwi' nten xka kichen tijyu' la,
ngwa 'in ne' kan' chkwi' ne' nchga
cha' nu ytsa' Ndiose 'in ne' cha'
chkwi' ne' lo'o nten kichen kan'.
"Tii tyukwa yu ki'yu Efeso kan'
ngwatya yu bra kan'.

8L0'0 ndyaa Palyu ni' lyaa 'in
ne' judio la kwa, cha' chkwi' yu
cha' 'in Ndiose lo'o ne', cha' kwa'u
yu 'in ne' sa fia'an tfian nu ndlo
Ndiose 'fiaan. Mda'a snan ko' y'ni
yu ngwana'an. °Lo'o mdiya chin'
nten nu nchkwi' cha' xa'an 'in cha'
nu ngwa'u Palyu kan', cha' liye'
ti' ne'; ja siya' mslyaa ne' kan' xfii
ne' cha' 'in Jests. Bra kan' mdo'o
Palyu ndyaa lo'o yu 'in ne' nu wa
yten cha' kan', ndyaa ne' ni' fia'an

xla 'in ska yu kula nu naan Tiranno.

Lo'o ti ngwa'u la Palyu 'in ne'
nchga tsan. 19Tukwa yijan y'ni yu
ngwafia'an, sa fia'an bra nu ynan
nchga nten cha' 'in Jests tyukwi lo
yuu 'in Asia. Ykwi' yu lo'o nchga
ne' kan', ni siya lo'o ne' judio, ni
siya lo'o xka nten. " Lo'o mda
Ndiose chabiya' 'in Palyu cha' ku'ni
yu tyun cha' tnun nde se'en ndi'in
nten, cha' y'ni chkaa yu tyun nten
ti'i. 12Msiii nten nchga te' nu wa
yla' Palyu, ndyaa lo'o ne' 'in te' kan'

se'en ndi'in ne' ti'f ta'a ne'. Lo'o
nchga ne' ti'{ kan' nchkaa bra kan';
kwi' ngwafia'an, ne' ti'f nu msiii
kwi'in kuxi 'in ne', mdo'o kwi'in 'in
ne' kan' ndyaa bra kan'.

13Kichen kan' mdi'in chin' ne'
judio nu ja la nsu'wi kichen tyi
ne', xkwi' mda'an yu'wi ti ne' kan'.
Ykwi' ne' kan' cha' nchka 'in ne'
kulo ne' kwi'in kuxi nu msii 'in
nten. Lo'o ne' kan', ngwa ti' ne' cha'
kulo ne' kwi'in chabiya' 'in Jestis nu
nka X'naan, ni siya ja msii ne' cha'
'in Jests.

—Chabiya' 'in Jests tyo'o kwi'in
nu nsu'wi 'wan —ndukwin ne' 'in
ne' ti'i—, ti kwi' Jestis nu ndu'u
Palyu cha' 'in —ndukwin ne'.

14Ngwaiia'an y'ni ta'a kati siii'
Esceva; lo'o yu kula Esceva ni,
ngwa yu ska sti jo'o nu ngwa ndloo
'in ne' judio. ¥Lo'o ngwa ska ya',
ngwafa'an ykwi' sfii' Esceva kan'
lo'o ska ne' ti'{. Bra ti mxkwen nu
ti'f kan' 'in ne' kan!, si'ya kwi'in
kuxi nu nsu'wi 'in yu:

—Wa nsu'wi lyotin 'in Jestis —
ndukwin kwi'in kan'—, lo'o nsu'wi
lyotin 'in Palyu —ndukwin—. Lo'o
nu 'wan ni, ¢ni ne' ka lka wan a?

16Lo'o msii yu ti'i kan' 'in ta'a
siii' Esceva bra kan', y'ni ti'{ yu 'in
ne', mji'in 'a yu 'in ne', sa bra nu
msnan ne' mdo'o ne' kuna' ti ne',
cha' mdyii ste' ne' mdaa' ran. Ti'{
'a 'in ne' kan' bra kan'. 77Wa ynan
nchga ne' kichen Efeso cha' kan!', ni
siya ne' judio, ni siya xka ta nten.
Ytsen 'a ne' bra kan'. Y'ni tnun 'a ne'
'in Jesds nu nka X'maan chun' nu wa
na'an ne' cha' kan' bra kan'".

18L0'0 mdiyan tyun nten nu yten
cha' 'in Jesucristo bra kan', ytsa' ne'

tloo nten ka'an cha' wa ngwa jyu'u
'a ti' ne' 'in nchga cha' kuxi nu y'ni
ne'; ¥kwi' ngwafa'an, nten nu y'ni
cha' ta'4, mdiyan lo'o ne' 'in kityi
kuxi kan' 'in ne', mdikin ne' kityi
cha' ta'd kan' bra kan'. Mdukwa
ne' ni sa kwa nsu'wi lyo kityi nu
mdikin ne' kan'; lo'o tu'watyii
mi tfii plata, sa kwa nsu'wi lyo
kityi nu mdikin ne' kan' bra kan'".
20Ngwana'an ngwa cha' ka'an la
nten ngwa biya' ti' cha' 'in X'naan,
ngwa biya' ti' ne' cha' tnun 'a cha'
nchka ku'ni nu nka X'naan.
21Chun' ndi'in la ngwa ti' Palyu
tsaa la yu lo yuu 'in Macedonia,
lo'o lo yuu 'in Acaya, cha' tsaa
yu se'en ndi'in nchga ta nten 'in
Jesucristo nu ndi'in lo yuu kan'.
Chun' ndi'in la, bra kan' tsaa yu
nde Jerusalén xiya', ngwa ti' yu.
Kwi' ngwafia'an, ykwi' Palyu cha'
ndi'in cha' tsaa yu la kichen Roma
nde loo la. 22Kulo ndukwa ykwi'
yu lo'o tukwa yu ta'a nda'an yu nu
ngwa Timu lo'o Rastu, cha' tsaa ne'
nde Macedonia nde loo la 'in yu.
Ti kanun la chin' Palyu nde lo yuu
Asia, ngwa ti' yu.

Msin' 'a ti' ne' Efeso

23L,0'0 mdyisnan nten kichen
Efeso msin' 'a ti' ne' cha' 'in nten

nu wa yten cha' 'in X'naan bra kan'.

24Nde fia'an ngwa cha' msin' ti' ne'
kan'. Ska nten nu naan Demetrio
mskwen tikee' yu 'in ne' kichen
cha' msin' 'a ti' ne'; kwityi plata
lka yu, nfian yu nkwin laa 'in jo'o
Diana lo'o plata. Ndi'in 'a msu 'in
Demetrio kan', cha' ku'ni yu tfian
kan'. Lo'o ka'an 'a nten nda'an
cha' ku'ni tnun ne' 'in jo'o kan',

cha' x'nan kichen kan' lka jo'o
Diana. Lo'o ngwaiia'an, ndijyan 'a
kanan 'in kwityi plata lo'o tiian
kan'. 25Kan' ndyo' ti'in nchga nten
'in Demetrio kan', lo'o nchga kwityi
plata nu ndi'in kichen kan', ndyo'
ti'in ne' ska se'en ti bra kan'".
—'Wan, ta'a ngi'nian tian —
ndukwin Demetrio 'in ne'—, jlyo
ti' wan cha' ndijyan 'a kanan 'fiaan
lo'o tiian nu ndiya 'fiaan —ndukwin
yu—. 26L0'0 ni, wa na'an wan cha'
nda'an Palyu kan' kichen tyian re,
sa fia'an nu nda'an yu nchga kichen
lo yuu nu kwenta 'in Asia re. Wa
ynan wan cha' nu ndu'u yu kan'
'in nten, cha' ja su'we ku'ni thun
ne' 'in jo'o nu nfian nten chalyuu
ti. Nchkwi' Palyu kwa cha' si'i
Ndiose ykwi' lka jo'o kan'. Lo'o ni,
ndiya 'a nten kichen re nu wa yten
cha' nu ykwi' yu kan' —ndukwin
Demetrio—. 27Kuxi 'a ndyo'o cha'
kan' 'fiaan, si ja nchka 'a ti' nten
xi'i nkwin nu nfiaan; ja kaja 'a tfian
nu ku'nian bra kan'. Lo'o ja xlyaa
nten ku'ni tnun 'in jya'aan jo'o
Diana nu nka ndloo siya' ti ni' lyaa
kichen tyian re bra kan' —ndukwin
Demetrio—. Nchga nten lo yuu 'in
Asia re ngi'ni tnuan 'in jo'o kan',
lo'o nchga nten fia'aan chalyuu
ngi'ni tnun 'in jo'o kan'. Ja su'we
si ku'ni tyi ne' cha' 'in jo'o tnun nu
ndi'in '"haan —ndukwin Demetrio.
28Xa wa ynan nten nu niian nkwin
jo'o cha' kan', msin' 'a ti' ne' bra kan'.
Kwen msi'ya ne' lo'o ta'a ne' bra kan":
—iTnun 'a nchka jya'aan jo'o
Diana, kan' nu lka jo'o 'in nchga ne'
Efeso ta'aan! —ndukwin ne'.
29Ni siya ja jlyo ti' nten kichen
nan lka ngwa 'in ne' kan', ni cha'

msi'ya 'a ne' ngwafa'an, kan'
msnan ta'a ne' ndyaa ne' cha' fia'an
kwi'ya ne' chin' 'in ne'. Lo'o msiii
ne' 'in Gayu lo'o Aristarco ta'a
nda'an Palyu bra kan', ni siya yu
Macedonia lka yu kan', ndyaa lo'o
ne' 'in yu kan' nde se'en ndyo' ti'in
nten kichen. 39Lo'o Palyu, ngwa

ti' yu tsaa yu se'en ndyo' ti'in nten
ka'an bra kan', cha' chkwi' yu lo'o
nten kichen kan'. Lo'o ja mda 'a
ta'a nten 'in Jesus chabiya' 'in yu
cha' tsaa yu. ¥1Lo'o ndiya chin' ta'a
su'we nsu'wi Palyu la kan', kwi' nu
nka tfian nde lo yuu 'in Asia kan',
lo'o ne' kan' ykwi' ne' lo'o Palyu
cha' ja tsaa 'a yu siya' ti nde se'en
ndyo' ti'in nten kichen. 32Ka'an 'a
nten ndyo' ti'in ska se'en ti bra kan';
ska cha' nchkwi' ska ta nten, xka
cha' nchkwi' xka ta nten bra kan',
cha' ja jlyo ti' ne' kichen ni tiian lka
ndyo' ti'in ne' nde kwa. 33Bra kan'
mjwakii ne' judio 'in ska yu ki'yu
cha' tyituun yu tloo ne' kichen kan!,
Jantru naan yu. Lo'o y'ni ya' yu 'in
ne' cha' seen tyi'in ta'a ne' bra kan',
cha' ka chkwi' yu lo'o ne'. 34Bra nu
ndii ti' nten kichen cha' lo'o Jantru
lka yu ne' judio, lye la msi'ya ne'
kichen bra kan'. Mdyii tukwa bra
nu xkwi' msi'ya ti nten ka'an kan'
lo'o ta'a ne'":

—iTnun 'a nchka jya'aan jo'o
Diana, kan' nu lka jo'o 'in nchga ne'
Efeso ta'aan! —ndukwin ne' msi'ya
ne'.

35Lo'o kan' y'ni skaranu kichen
cha' ka tiin nten ka'an kan"

—'Wan, ne' Efeso —ndukwin
skaranu kan' 'in ne' kichen—, jlyo
ti' nten tyukwi fia'aan chalyuu cha'
ta'aan fia'ansian 'in laa 'in jya'aan

jo'o Diana —ndukwin skaranu—.
Lka cha' fa'ansian 'in ti kwi' jo'o
Diana nu mdo'o la ni' kwan mdiyuu
lo chalyuu re. 36Ja tukwin ka
chkwi' cha' si'i ngwafia'an ngwa
cha' kan'; kan' cha' mnan ti tyi'in
wan sikwa, kuwe chin' ti' wan nan
lka ku'ni wan tsan ni —ndukwin
skaranu—. 37 Wa yan lo'o wan 'in
nten re, ni siya ja ska cha' kuxi y'ni
ne' ni' lyaa 'wan, ja siya' ykwi' ne'
cha' chen fia'an cha' 'in jo'o 'wan.
38],0'0 Demetrio kwa, lo'o ta'a
ngi'ni yu tfian, si ndiya ki'ya cha'
xtya ne' 'in nten re, ndi'in cha' tsaa
ne' tu' na'an tfian; tloo wse xtya ne'
ki'ya 'in nten, cha' ka biya' cha' kan'
bra kan'. 39Si ndiya xka la cha' nu
nchka ti' wan chkwi' wan cha' 'in
nten re, chkwi' wan cha' kan' lo'o
yu kula kichen re bra nu tyo' ti'in
ne' —ndukwin skaranu—. 4%¢Ni sa
fia'an ka chkwiin' lo'o gobierno a?
Si kan ne' gobierno kan!, cha' xtya
ne' ki'ya 'in kichen re cha' lye 'a
msuan tsan ni, ja ka jlyo tidn' ni
cha' xkweén 'in ne' bra kan'. Ja
chan xke' ti' ne' kan', cha' nxuun
wan lo'o ti kwi' gobierno ni.
4“Ngwana'an ykwi' skaranu lo'o
nten ka'an. Lo'o ngulo yu tfian 'in
ne' cha' tyaa ne' na'an tyi ne' bra
kan'. Ngwafa'an ngwa cha' ngwa
tiin cha' kan', ndyaa ne' bra kan'.

Tsaa Palyu lo yuu nu kwenta

'in Macedonia lo'o Grecia

2 Bra wa mdyii cha' msin'
ti' nten kichen Efeso, bra

kan' msi'ya Palyu 'in nchga nten
'in Jesucristo nu ndi'in kichen
kan', cha' tiyan ne' se'en ndi'in
yu. Bra kan' ngwa'u la yu chin'

Chatino de la zona alta © La Liga Biblica 1992, 2009



359

'in ne'; ngwafa'an mslaa' yu lo'o
ne', mdo'o yu ndyaa yu la lo yuu
'in Macedonia bra kan'. 2Mda'an

yu se'en ndi'in nchga ta nten 'in
Jesucristo nu ndi'in lo yuu kan',
kan' cha' ngwa tnun tiye ne' chun'
nchga cha' nu ngwa'u yu 'in ne'
kan'. Lo'o ti mda'an la yu lo yuu nu
kwenta 'in Grecia bra kan'; 3lo yuu
kan' nganun yu snan ko'. Bra kan'
wa tyaa ti yu ni' yka na'an nde Siria
xiya', xa nu mgii ti' yu cha' nchka
ti' ne' judio nu kuxi tiye ku'ni ne'
cha' kuxi lo'o yu; kan' cha' ja yaa 'a
yu ni' yka na'an. Xka tuwiin ndyaa
yu bra kan'. Mxitukwi yu ndyaa

yu tuwiin ndyaa nde Macedonia
xiya'. 4Lo'o mda'an Sépater nu lka
ska ne' Berea lo'o ba, lo'o Aristarco
lo'o Segundo nu lka ne' Tesalénica,
lo'o Gayu nu lka ne' Derbe, lo'o
Timu kan', lo'o Tiquico lo'o Tréfimo
nu lka ne' Asia; ta'a ba mda'an ba
lo'o Palyu bra kan'. 5Lo'o nchga

ne' ta'a nda'an Palyu kan', ndyaa
ne' nde loo la 'wa nde kichen Troas;
6nganun Palyu lo'otlin bra kan' (ti
kwi' Luka lkadn nu nda'aan lo kityi
re). Nganun ba kichen Filipos cha'
tyijin ba ta'a nu nchku ne' jaxlya
nu ja lo'o skwan tiye' ndya'. Mdo'o
ba ndyaa ba bra kan', yten ba ni'
yka na'an cha' tsaa ba ta'a tyukwaa
ba lo'o ne' kan' nde kichen Troas.
Ki'yu tsan mdi'in ba ni' yka na'an
cha' kala ba xka la'a tsu' tujo'o
kan', lo'o xa kati tsan mdi'in ta'a ba
kichen kan' bra kan'.

Mdi'in Palyu kichen Troas
"Nu ngwa tsan timincu, ndyo'
ti'in nten nu ndi'in cha' 'in lo'o
Jests cha' su'wa ti ku siin ne' bra

kan'. Ngwa'u Palyu cha' 'in Ndiose
'in ne' sa bra nu mdiya jlu'we tla,
cha' wa tyaa ti ba la xka tsan bra
kan'. 8Ngwa ska na'an snan pisu,
lo'o ndyo' ti'in ba ska na'an nu
kwan la bra kan'. Ka'an kii' ndiya
cha' xu'wi xaa ni' fia'an kan'. *Wa
mdiya ska yu kune' nu naan Eutico
nde kwa, nu mdukwa tu' ventana.
Ndyu'wi 'a sla yu kune' kan', cha'
chan 'a ykwi' Palyu. Bra kan'
ngwi'ya sla yu, mdiyuu yu lyuu nde
chun' na'an. Ndyaa nten cha' xituun
'in yu, lo'o wa ngujwi yu. 1Bra ti
ngwi'ya Palyu lo yka slera, mdyisti
Palyu lo yu nu ngujwi kan', cha'
xfii 'in yu nu nsuu lyuu kan'. Bra
wa msiii Palyu 'in yu kan', ykwi' yu
lo'o ne' bra kan":

—Ja ka xi'in ti' wan, ti lu'u yu re
ni —ndukwin Palyu 'in ne' bra kan'.

MXiya' mxkwen Palyu lo yka
slera, yku siin yu lo'o ne' bra kan'.
Lo'o xiya' mdyisnan yu ngwa'u yu
'in ne' bra kan' sa fia'an bra ngwi'ya
xaa xka tsan. Mdo'o ba ndyaa ba
bra kan'. 2Lo'o yu kune' nu ngwa
su'we 'in ni, ndyaa lo'o ne' 'in yu tu'
na'an tyi yu. Su'we 'a ngwa tiye ne'
cha' wa ndyu'u yu xiya'.

Mdo'o ne' kichen Troas,
ndyaa ne' la Mileto

3Lo'o bra kan' bare mdo'o ba
ndyaa ba nde loo la, yten ba ni' yka
na'an cha' tsaa ba kichen Asoén;
ska ti Palyu nganun yu cha' tsaa
yu xka tuwiin lo yuu wtyi. 14Xiya'
ndyukwa ta'a ba lo'o yu nde
kichen Asén kan', yten yu ni' yka
na'an lo'o ba, ndyaa ba nde kichen
Mitilene bra kan'. ¥Xiya' mdo'o
ba ndyaa ba bra kan', mdijin ba

lo yuu nu kwenta 'in Quio; la xka
tsan mdiyan ba kichen Samos, lo'o
mxitfia' ba chin' kichen Trogilio
kwi' se'en ti bra kan'. La xka tsan
ngala ba kichen Mileto. 16Ja yaa
ba nde kichen Efeso, cha' ja mslyaa
Palyu kanun yu chan lo yuu 'in
Asia kan'; ngwa ti' yu cha' tyaa
lya yu nde Jerusalén cha' tyi'in

yu kichen kan' xa nu nchka ta'a
Pentecostés, si ka 'in yu.

Ngwa'u Palyu 'in ne' kula 'in nten
'in Jesucristo nde kichen Efeso

17Laja nu nganun ba kichen
Mileto kan', msu'wa Palyu ska cha'
ndyaa se'en ndi'in nchga ne' kula
'in nten 'in Jesucristo nde kichen
Efeso, cha' tiyan ne' se'en ndi'in yu.
18Bra wa mdiyan ne' kula kan', bra
kan' ngwa'u Palyu chin' 'in ne":

—Wa jlyo ti' wan nchga cha' sa
fia'an nu y'niin nchga tsan xa nu
mdji'iin lo'o wan lo yuu 'in Asia re
—ndukwin Palyu 'in ne'—. 19Jlyo
ti' wan cha' nchga tsan y'niin
tfian 'in Jests tyukwi ti tiyeén,
cha' ja y'niin siyeén' lo'o wan. Kwi'
ngwafia'an, xi'in 'a tidn' cha' 'in
nten nu ngi'ni cha' kuxi nde se'en
ndi'in wan. Lo'olin, ngwa ti'{ 'fiadn
xa nu ti'f ti' ne' judio nu xa'an tiye
'fadn. 20 Jlyo ti' wan cha' nchga
tsan ngwa'ulin nchga cha' su'we
kan' 'wan, cha' ka tyi'in su'we la
kasiya 'wan; ngwa'utin 'wan xa nu
ndyo' ti'in wan sa tlyu ti wan, lo'o
ngwa'ulin 'wan tu' na'an tyi wan,
ska wan. 21Ska ti biya' nchkwiin'
lo'o nchga nten ni siya ne' judio
ta'adn, ni siya nten xka la'a tsu'; ska
ti cha' ndu'ulin 'in nchga wan, cha'
ndi'in cha' kulaa ya' wan nchga

cha' kuxi nu ndi'in 'wan bra nu xii
wan cha' 'in Jesucristo cha' ka Ni
X'nman wan. 22Lo'o ni, tsa'adn nde
Jerusalén, cha' ngwafia'an nchkwi'
Tyi'i Ndiose lo'otin cha' ndi'in cha'
tsa'adn nde kwa, ni siya ja ya ka
biya' tidn' nan ka nu ka 'fladn bra
nu kaladn nde kwa. 23Sa kan' ti
cha' jlyo tidn', cha' nchga kichen
se'en nda'adn nchkwi' ne' cha' xiii
nten xa'an 'naan, cha' su'wa ne'
'naan ni' Na'an chkwan; nchkwi' ne'
cha' lye 'a tyijiin nu ti'f nde kichen
Jerusalén kan'. Sa kwa ti cha' jlyo
tidn', cha' ngwafia'an lka cha' nu
ytsa' Tyi'i Ndiose 'fiadn. 24Ja ntseén
'in cha' nu nchkwi' ne' kan', ja n'ni
cha' '"fiadn ni siya kujwi ne' 'fiaan.
Ska ti cha' nchka tian', cha' su'we
ti tyii than nu mda Ni Jesis 'fadn,
cha' chkwiin' cha' su'we 'in Ndiose
lo'o nten chalyuu, cha' su'we 'a nka
tiye Ndiose fia'an Ni 'in nchga nten
—ndukwin Palyu.
25'Wa mda'adn lo'o wan, wa

ngwa'ulin 'wan nchga cha' sa fia'an
nu ka Ndiose ndloo ni' kasiya 'wan;
lo'o ni, chani cha' nu nchkwiin' re,
cha' ja fia'an 'a wan 'fiadn xiya'.
26Kan' cha' nchkwiin' lo'o wan

ni, cha' ja ndukwiin ki'ya si kana'
kasiya 'in ska nten ta'a wan. 2’ Wa
ykwiin' lo'o wan nchga cha' nu
nchka ti' Ndiose ku'ni Ni lo'o wan;
ja ska cha' yu'wi kutsi' 'wan. 28Lo'o
ni, ndi'in cha' na'ansiin wan 'wan,
ti ykwi' ti wan; kwi' ngwafa'an,
fia'ansiin wan 'in nchga nten 'in
Jesucristo nde kichen tyi wan, cha'
wa nda Tyi'i Ndiose tiian 'wan cha'
ka wan ndloo 'in nchga ta nten
kan'. Tnun 'a tiian y'ni X'naan cha'
katin ki'ya nu ndi'in 'fiaan bra nu

ngujwi yu lo wsi, ngalu tnen ykwi'
yu. 29 Jlyo tidn' cha' nde loo la xa
wa ndya'adn ni, bra kan' kan nten
kwifii nu ku'ni iu'un 'in nchga
ta nten ta'a wan; sa fa'an ngi'ni
ska 'ni tl4, fia'an ti' ska ngwo'o nu
tl4 'a 'in ska ta slya', ngwafa'an
ku'ni fiu'un ne' kwini kan' 'in
nchga ta nten ta'a wan. 39Kwi'
ngwafa'an laja wan, nten ta'a wan,
tyo'o tukwa chin' ne' kwifii kan',
cha' kwiiii kwa'u ne', kan' cha'
tukun' ne' tuwiin 'in tyun nten 'in
Jesucristo, cha' ja tyaa yu'wi 'a
ti' ne' cha' nu fii nu wa ykwi' wan
lo'o ne'. 31Ki'ya wan kwenta sikwa.
Tyaa yu'wi ti' wan cha' snan yijan
mdi'iin lo'o wan. Ngwa'utlin 'wan
tsan lo'o tla; tyun 'a tsan ngwa xi'in
tidn' cha' 'wan, nganadn cha' 'wan
—ndukwin Palyu—.

32’Xnutin 'wan ya' Ndiose ni, cha'
su'wa ya' Ni 'wan. Kunan wan
nchga cha' nu wa ykwi' Ndiose lo'o
wan, ti kwi' ti cha' nu ngi'ni cha' ka
tnun la tiye wan, cha' tnun 'a lka
cha' 'in Ndiose. Ngwafia'an ka biya'
ti' wan cha' ka'an 'a cha' su'we
xu'wa Ni 'wan su'wa ti lo'o nchga
nten nu ngulo suwi Ndiose 'in. 33Ja
ngwa tidn' xiiin tiii 'in nten; kwi'
ngwafa'an, ja mslyadn xiiin ska te'
nu nda ne' 'Aadn. 34Jlyo ti' wan cha'
y'niin tfian lo'o yadn' tidn, cha' kaja
tfii nu tyijin yu'wi 'fadn chalyuu
lo'o nchga ta'a mda'aén. 3%Y'niin
ngwafa'an cha' ka biya' ti' wan sa
fia'an nu su'we ku'ni wan lo'o nten
nu ndi'in 'a cha' nu lyiji 'in. Ndi'in
cha' tyu'wi tian' ska cha' nu wa
ykwi' Jestis nu nka X'naan lo'oan:
“Ni siya su'we nka tiye wan bra nu
ta xu'we ti nten ska nan 'wan, tlyu

Chatino de la zona alta © La Liga Biblica 1992, 2009

LOS HECHOS 20, 21

la cha' su'we lka bra nu ta xu'we
ti wan ska nan 'in ta'a nten wan”
ndukwin Jests 'fiaan.

36Xa wa mdyii ykwi' Palyu lo'o ne'
kan', mduun xtyin' ba cha' chkwi'
ba lo'o Ndiose; su'wa ti ykwi' ta'a
ba lo'o Ndiose bra kan'. 37 Bra kan'
nganan 'a ne' kan' laja nu msiii ne'
si' Palyu, ykwicha' ne' 'in yu bra nu
mslaa' ne' lo'o yu. 38Xi'in 'a ti' ne'
cha' ykwi' Palyu cha' ja fia'an 'a ne'
kan' 'in yu siya' ti. Lo'o ndyaa lo'o
ta'a ne' kan' 'wa tuwiin, cha' tsaa
ba ni' yka na'an xiya' bra kan'".

Tsaa Palyu nde Jerusalén

2 1 Kan' nganun nten ta'a ba

kichen kan' bra kan'. Lo'o
bare, mdo'o ba ndyaa ba ni' yka
na'an la lo yuu nu kwenta 'in Cos
bra kan'. La xka tsan mdiyan ba
kichen Rodas, chun' ndi'in la ngala
ba kichen Péatara. 2Ti kwi' kichen
Patara mjwi xka yka na'an 'wa nu
tsaa lo yuu 'in Fenicia. Yten ba ni'
yka na'an kan', mdo'o ba ndyaa ba
bra kan'. 3Mdijin ba kwi' se'en ti lo
yuu Chipre, la'a se'en kaa nganun
yuu wtyi kan!, cha' tsaa fii ba la
lo yuu 'in Siria. Nde kichen Tiro
tsaa yka na'an kan' lo'o yu'wa 'in
ne' kwa. Bra nu ngala ba kichen
kan' mdo'o ba ni' yka na'an kan',
4ndyaa ba se'en ndi'in nchga nten
'in Jesucristo nu ndi'in kichen
kan'; kati tsan nganun ba lo'o ne'
kan' bra kan'. Ykwi' ne' kan' lo'o
Palyu cha' ja tsaa 'a yu kichen
Jerusalén, cha' Tyi'i Ndiose ytsa'
Ni 'in ne' sa fia'an cha' tnun nu ka
'in Palyu nde kichen kan'. Mda'a
kati tsan, mdo'o ba ndyaa ba bra
kan'. Mdaya' 'a ne' kan' 'wa tuwiin

se'en ndyaa ba tu'wa tujo'o; lo'o
nchga nu kuna'an, lo'o nu xuwe
siii' ne', ndyaa ne' lo'o ba. Bra kan'
mduun xtyin' ta'a ba tu'wa tujo'o
cha' su'wa ti chkwi' ba lo'o Ndiose.
6Mslaa' ne' lo'o ba, msiii si' ne' 'wa,
yten ba ni' yka na'an xiya' bra kan'".
Mxitukwi ne' yan ne' tu' na'an tyi
ne' bra kan'".
7Kan' mdo'o ba kichen Tiro ndyaa

ba kichen Tolemaida. Mdo'o ba
ni' yka na'an bra kan', ndyaa ba lo
kichen; kan' mda ba kasiya 'in nten
'in Jesucristo ta'aan nu ndi'in kichen
kan', lo'o nganun ba lo'o ne' kan' ska
tla ti bra kan'. 8La xka tsan mdo'o
ba ndyaa ba tuwiin nu tsaa kichen
Cesarea; ngala ba na'an tyi Lpe bra
kan', ti kwi' Lpe nu ykwi' cha' 'in
Jesucristo nu nka X'naan lo'o nten.
Lpe kan' 1ka ska nu kati nten nu
ngulo suwi ta'a nten 'in Jesucristo
nu ngwa s'ni, cha' ka tfian 'in ne'.
Nganun ba se'en ndi'in yu bra kan'.
9Ndiya jakwa siii' Lpe, xkwi' nu
kuna'an nu ja ya kaja kwilyo'o lka ne'
kan'. Wa nda Ndiose chabiya' 'in ne'
kuna'an kan', cha' chkwi' ne' nchga
cha' nu nchka ti' Ndiose chkwi' Ni
lo'o nten. 1°Mdi'in ba se'en ndi'in
ne' tyun tsan, lo'o kan' mdiyan ska
yu ki'yu nu naan Agabo; lo yuu nu
kwenta 'in Judea mdo'o yu kan'. Ska
nu nchkwi' lo'o nten chabiya' 'in
Ndiose lka yu kan', nchka 'a 'in yu
ndii ti' yu nan nu ka nde loo la. "1Xa
nu mdiyan yu se'en ndi'in ba, bra
kan' mxti' yu kijin nchkan' si' Palyu,
lo'o ti ykwi' ti yu mskan' yu ya' yu
lo'o kiya' yu lo'o kijin kan'. Kan' nu
ykwi' Agabo lo'o ba:

—Wa ytsa' Tyi'i Ndiose 'fiadn —
ndukwin Agabo 'wa— cha' kwi'

ngwafia'an skan' nten 'in yu nu nka
x'nan kijin re; sa fia'an nu nchkaan'
ykwiin', ngwafia'an skan' ne' judio
ta'aan 'in yu re nde Jerusalén —
ndukwin Agabo 'wa—. Tsaa lo'o ne'
'in yu re se'en ndi'in ne' xka la'a tsu'
cha' ta ne' nu ti'f 'in yu —ndukwin.

2¥nan ba cha' nu ykwi' Agabo,
lo'o ta'a ba lo'o ne' Cesarea ta'aan,
t'nan 'a ykwi' ba lo'o Palyu cha' ja
tsaa 'a yu nde Jerusalén bra kan'.

13—¢Ni cha' lye 'a nganan wan
a? —ndukwin Palyu 'wa bra kan'—.
¢Ni cha' ngi'ni wan cha' ka xi'in
tidn' a? —ndukwin—. Wa nka
cha' tsa'adn Jerusalén; nka tiyeén
tsa'adn, ni siya skan' ne' 'fiadn, ni
siya kujwi ne' 'fiadn nde kwa chun'
nchkwiin' cha' 'in Jesucristo nu nka
X'maan.

14Ngwa biya' ti' ba bra kan' cha'
ja ska cha' ka ku'ni ba cha' ja tsaa
yu la kwa.

—Su'we si ka 'in yu sa fia'an nu
ndukwin Ndiose cha' ka 'in yu
sikwa —ndukwin ba bra kan'.

15Bra wa y'ni xu'we ba 'wa, mdo'o
ba ndyaa ba nde Jerusalén bra kan'.
16 Tyun ne' ta'aan ndyaa lo'o 'wa
cha' kwa'u ne' 'wa la se'en ndi'in
xka yu ta'aan nu naan Mnasén. Ne'
Chipre lka Mnasén kan'. Wa yten
yu cha' 'in Jesds ti s'ni la, lo'o ni,
ndukwa na'an tyi yu nde Jerusalén.
Nganun ba se'en ndi'in yu bra kan'.

Yaa na'an Palyu 'in Santiago
17Su'we ngwa tiye nten 'in
Jesucristo ta'aan cha' wa ngala ba
Jerusalén. 18Bra nu ngwi'ya xaa
xka tsan ndyaa Palyu lo'o ba se'en
ndi'in Santiago. Nde kwa ndyo' ti'in
nchga ne' kula 'in ne' ta'aan nu

msfian cha' 'in Jesucristo kichen
kan'. 1®*Mda Palyu kasiya 'in ne'
kan'. Bra kan' ytsa' yu 'in ne' nchga
thian nu y'ni Ndiose xa wa mdi'in
ba lo yuu 'in ne' xka la'a tsu'. 29Bra
wa ynan ne' cha' kan', y'ni tnun ne'
'in Ndiose bra kan'. Kan' ykwi' ne'
lo'o Palyu:

—Su'we 'a sikwa —ndukwin ne'
'in yu—. Lo'o ni, jlyo tii' cha' wa
ndiya tyun mi ne' judio ta'aan nu
wa msiii cha' 'in Jesus ti ngwa s'ni
la. Ndukwin ne' kan' cha' nchgaan
ndi'in cha' tukwaan nchga cha'
kula nu wa mdatsaa ayman Moisés
'laan nu ngwa s'ni cha' ku'nian —
ndukwin ne'—. 21Lo'o ni, nchkwi'
ne' judio kan' lo'o ta'a ne' cha' xka
cha' ndu'u nu'win 'in ne' judio
ta'aan nu ndi'in xka kichen: ndu'uu
cha' ja ndi'in cha' tukwa ne' kan'
cha' kula nu ngwa'an ayman Moisés
lo kityi, kwi' ndu'uu cha' ja ndi'in
cha' si'yu ne' kijin 'in siii' ki'yu
ne' cha' Ikwan ne', kwi' ndu'uu 'in
ne' cha' ja ku'ni 'a ne' sa fia'an nu
ngi'nian ta'aan nu lkaan ne' judio,
ndukwin ne' kan'. 22¢(Ni fia'an nan
ku'nian sikwa a? Ja chan tyo' ti'in
nchga ne' judio ta'aan bra nu kunan
ne' cha' wa ngalaa kichen re. 22Kan'
cha' katsa' ba 'iin sa fia'an tfian
ku'nii ni —ndukwin yu kula—. Wa
ndi'in jakwa yu ki'yu re nu wa
mskan' ska cha' lo'o Ndiose. 24 Tsaa
lo'oo 'in ne' kan' ni' lyaa tnun, cha'
su'wa ti ku'ni ji wan cha' nu wa
mskan' ne' kan' lo'o Ndiose. Nu'win
taa liya' loo nchga nan nu ndi'in
cha' ka lomstan 'in ne' kan' ni' lyaa.
Bra kan' ka si'yu ne' kichan' ke ne'
bra wa mdyii cha' kan'. Ngwafia'an
ka biya' ti' nchga nten, cha' lo'o

nu'win ndukwaa nchga tfian nu
mdatsaa ayman 'haan cha' ku'nian.
Lo'o ja chafii cha' nu wa ykwi'

nten cha' 'iin sikwa —ndukwin yu
kula—. 25Lo'o ne' xka la'a tsu' nu
wa yten cha' 'in Jesucristo ni, wa
ngwa'an ba ska kityi nu ndyaa

se'en ndi'in ne' kan', cha' ka biya' ti'
ne' cha' ja ndi'in cha' su'wa ku'ni
ne' nchga cha' nu ndi'in cha' ku'ni
ne' judio ta'aan. Nde lka cha' nu
ngwa'an ba: cha' ja su'we ku ne'
kuna' 'ni nu wa mda ne' cha' ka
lomstan 'in jo'o, lo'o ja su'we ku ne'
tnen, ja su'we ku ne' kuna' 'ni nu ja
ngalu su'we tnen i' bra wa yjwi ne'
'in i', 1o'o ja la su'we xu'wi cha' 'in
ne' lo'o xka nten nu si'i kwilyo'o ne'.

Msiii ne' 'in Palyu presu
tu'wa laa tlyu

261,a xka tsan, ndyaa lo'o Palyu
'in jakwa nten kan', y'ni luwi ne' ti
ykwi' ti ne' cha' 'in Ndiose bra kan'.
Lo'o kan' ndyaa ne' ni' lyaa tlyu,
cha' katsa' ne' 'in nten nu nka ndloo
ni' lyaa kan' bra nu tyii tsan 'in ne'
lo'o ta'a ne', cha' bra kan' ka kan ne'
ni' lyaa kwa, kan lo'o ne' lomstan
nu ta ne' 'in Ndiose bra kan'.

27Wa ka ti mda'a kati tsan cha'
tyii tflan 'in ne', bra kan' ndiya chin'
ne' judio nu lka ne' Asia ni' lyaa
tlyu kan', na'an ne' 'in Palyu se'en
nda'an yu ni' lyaa. Bra ti msu'wa
ne' ska kwentu 'in nten kichen,
cha' kasin' ti' ne' 'in Palyu bra
kan'. 28Msi'ya ne' judio kan' 'in ne'
kichen bra kan":

—i'Wan, ne' Israel ta'aan —
ndukwin ne' kan'—, taya' wan
'wa! —ndukwin ne'—. Nchga kichen
se'en nda'an yu ki'yu re ndu'u yu

'in nten cha' ja su'wean, nan nu
lkaan ne' judio; ja su'we cha' ku'ni
tnuan cha' nu ngwa'an ayman
Moisés lo kityi, ndukwin yu; lo'o
ndu'u yu cha' ja su'we laa tlyu re.
Lo'o xka cha' kuxi, wa mdiyan lo'o
yu re 'in ne' xka la'a tsu' ni' lyaa
tlyu re 'haan, cha' ku'ni fiu'un ne'
'in laa se'en ngi'ni tnuan 'in Ndiose.
29Ykwi' ne' ngwaiia'an cha' wa
na'an ne' 'in Palyu mda'an yu lo
kichen lo'o Tréfimo, ska ne' Efeso.
Kan' cha' mske' ti' ne' cha' wa yaa
lo'o yu 'in yu kan' ni' lyaa tlyu kan'.
30Msnan nchga nten kichen
ndijyan ne' bra kan', cha' xiii ti'in
ne' 'in Palyu. Bra ti ngulo ne' 'in
yu ni' lyaa, mdukun' ne' laa bra
kan'. 3'Ngwa ti' ne' kujwi ne' 'in
Palyu; kan' cha' bra ti ndyaa xka
ta nten se'en ndi'in x'nan sndaru
ne' romano, ndyaa ytsa' ne' 'in
yu cha' lye 'a nxuun nchga nten
kichen. 32Kan' cha' ngulo x'nan
sndaru tfian 'in capitdn 'in yu cha'
tsaa lo'o ne' 'in Na'aan ta sndaru,
cha' tsaa ne' lo'o x'nan ne' kan' lo
kiya'. Msnan ne' ndyaa ne' se'en
ndyo' ti'in nchga nten kichen bra
kan'. Bra ti mdyii mji'in ne' 'in
Palyu xa wa na'an ne' cha' ndijyan
sndaru lo'o x'nan ne'. 33Lo'o ndyaa
x'nan sndaru kan' kwi' se'en nduun
Palyu bra kan'; ngulo x'nan tfian 'in
sndaru cha' xfii ne' 'in yu, cha' skan'
ne' 'in yu lo'o tukwa ta karenan
chkwan. Bra kan' mnicha' x'nan
sndaru kan' 'in nten kichen, cha' ka
biya' ti' ni nten nu nka presu kan',
ni fia'an ki'ya ndi'in 'in yu. 34Msi'ya
'a nten kichen ndi'in ne' bra kan'.
Ndiya nu msi'ya ska cha' lo'o ndiya
nu msi'ya xka cha', kan' cha' ja

jlyo 'a ti' x'nan sndaru kan' nan
lka ngwa 'in ne'. Kan' cha' ngulo
yu tiian cha' tsaa lo'o sndaru 'in
Palyu tu' na'an tyi sndaru. 35Xa wa
ngala sndaru se'en ndukwa slera
kee nu nskwen ne' tu' na'an tyi
ne', bra kan' msiii sndaru 'in Palyu,
mskwen kwan ne' 'in yu, chun'
msin' 'a ti' nten kichen kan' 'in yu.
36L0'0 ka'an 'a nten ndyaa na'an 'in
sndaru bra kan'.

—iYjwi lya wan 'in yu kwa! —
ndukwin ne' kan' 'in sndaru kan'.

Ytsa' Palyu 'in nten kichen
sa fia'an ngwa 'in yu
37Wa sten ti ne' na'an tyi sndaru,
bra kan' ykwi' Palyu lo'o x'nan
sndaru kan":

—Yu kula, ku'nii cha' su'we taa
chabiya' chkwiin' ska cha' lo'oo —
ndukwin Palyu 'in x'nan sndaru.

—¢Ta nchka 'iin chkwii' cha'
griego a? —ndukwin x'nan sndaru
'in Palyu bra kan'.

—Nchka 'fiadn —ndukwin Palyu.

38__¢Ta si'i nu'win lkaa ne' Egipto
kan' nu ngwa ndloo 'in ne' nu
msuun lo'o gobierno nu ngwa xkan'
a? —ndukwin x'nan sndaru 'in
Palyu—. ¢O ta si'i nu'win yaa lo'o
'in jakwa mi nten kuxi lo nten' wtyi
a?

39__Si'i na' —ndukwin Palyu—.
Ne' judio lkadn. Tarso naan kichen
tyiin, kan' lka kichen tlyu la lo yuu
nu kwenta 'in Cilicia —ndukwin—.
Ku'nii cha' su'we taa chabiya' 'fiadan
chkwiin' chin' lo'o nten kichen re
ni.

40Bra kan' mda x'nan sndaru
chabiya' chkwi' Palyu, kan' cha'
mdyituun yu ke slera nu ndi'in tu'

na'an kan' bra kan', mdukwi ya' yu
cha' ka tiin nten ka'an kan'. Bra
nu wa ngwa tiin ne', bra kan' ykwi'
Palyu cha' hebreo lo'o ne', kan' lka
cha' nu nchkwi' ne' judio.
22 —'Wan, ne' kula, ne'
ta'aan —ndukwin Palyu

'in ne'—, kunan su'we wan cha' nu
chkwiin' lo'o wan ni —ndukwin—,
si ka lyadn lo'o cha' nu chkwiin'
lo'o wan.

2Ynan ne' judio cha' nchkwi'
Palyu cha' 'in ne' lo'o ne', kan' cha'
tiin ti mdi'in ne' laja nu nchkwi' ti
yu:

3__Ne' judio ta'a wan lkadn —
ndukwin Palyu 'in ne'—. Kichen
Tarso nguladn la lo yuu 'in Cilicia;
chun' ndi'in la mdiyadn kichen
Jerusalén re, cha' nu y'ni xa'aan
nde xla 'in mstru Gamaliel bra
kan'. Su'we 'a y'ni xa'adn nchga
cha' nu ykwi' Ndiose lo'o ayman
kula 'fiaan, cha' nu ngwa'an ne' lo
kityi. Tyukwi ti tiye€n ndukwadn
nchga cha' nu ykwi' Ndiose, ti kwi'
sa fia'an nu ngi'ni wan sa bra ni —
ndukwin Palyu 'in ne' judio—. 4Nu
ngwa s'ni, lo'otin lye 'a msutin lo'o
ne' nu ndi'in cha' 'in lo'o Jesucristo,
cha' kujwiin 'in ne', ngwa tian'.
Msfiiin 'in ne' kan', ni siya yu ki'yu,
ni siya nu kuna'an, msu'waan 'in
ne' ni' Aa'an chkwan. 5Jlyo ti'
x'nan sti jo'o, lo'o ne' kula kichen
re, jlyo ti' ne' cha' kan'; kan' cha'
mda ne' kityi 'fiadn nu ngwa'an ne'
cha' tsa'adn se'en ndi'in ne' judio
ta'aan nde kichen Damasco. Yi'adn
la kan', cha' tsa'aian naan laan 'in
nten nu wa msii cha' 'in Jesucristo,
cha' tyaan lo'olin 'in ne' kan' nde
Jerusalén re, cha' ta wan nu ti'i 'in

ne' kan' —ndukwin Palyu 'in ne'
judio—.

Ytsa' Palyu 'in ne' sa fia'an nu
msa'an Jestus kasiya 'in yu
6°Xa nu mda'adn tuwiin, wa
tiyadn tidn nde kichen Damasco
kan'. Ndi'ya kwan ngwa, lo'o ska
ya' ti msti ska xaa tlyu nde se'en
mdutin bra kan'; wa mdo'o xaa
kan' se'en ndi'in Ndiose nde ni'
kwan, fia'aan se'en mdutin msti
xaa kan'. “Mlyutin tuwiin bra kan',
ynadn cha' nchkwi' ska nten lo'otin:
“Saulo, Saulo” ndukwin yu, “éni
cha' Ika nxuun 'aa lo'otin a?” 8“Ti
ka nu lkaa a?, yu kula” niin 'in
yu bra kan'. “Jestis Nazaret lkadn”
ndukwin yu 'hadn. “Nxuun lo'olin,
kan' cha' ndijiin nu ti'i.” 9Lo'o na'an
ne' ta'a mda'adn xaa kan'. Ytsen 'a
ne' bra kan', ni siya ja ynan ne' cha'
nu ykwi' Jests lo'otin. 19“/X'nadn,
ni fia'an nan nchka tii' cha' ku'niin
a?” niin 'in Jests bra kan'. “Tyituun
lyaa” ndukwin X'naan 'hadn, “tsaa
nde kichen Damasco. Nde kwa
ndi'in ska nten nu kwa'u 'iin nchga
tiian nu ndi'in cha' ku'nii.” "Lo'o
ngwa kwityiin' kilotin lo'o xaa tlyu
kan', kan' cha' msii ta'a mda'aan
yadn' cha' tsaa la ba tuwiin nde
kichen Damasco kan' —ndukwin
Palyu 'in ne' judio—.
12’Mdi'in ska yu kula nu naan
Ananias kichen kan', mdukwa 'a
yu nchga cha' nu ngwa'an ayman
Moisés lo kityi nu ngwa s'ni. Nchga
ne' judio ta'aan nu ndi'in kichen
Damasco, ykwi' ne' cha' su'we 'a
tiye Ananias kan'. 13Mdiyan yu
kula kan' se'en mdi'iin bra kan"
“Saulo ta'adn” ndukwin yu 'fiadn,

“ku'ni Ndiose cha' kala xaa kiloo
xiya' ni.” Lo'o bra ti ngala xaa
kilotin xiya', na'adn 'in Ananias
bra kan'. 14“Ti kwi' Ndiose nu y'ni
tnun ayman stian 'in, ti kwi' Ni
ngulo suwi Ni 'iin ti s'ni” ndukwin
Ananias 'hadn. “Ngulo suwi Ndiose
'iin cha' ka biya' tii' nchga cha' nu
nchka ti' Ni cha' ka; lo'o nchka
ti' Ndiose cha' fia'aan 'in Ni nu
fii la ngi'ni, cha' kunaan cha' nu
chkwi' Ni lo'oo” ndukwin yu 'fiadn.
15“Ndi'in cha' tsaa se'en ndi'in nten
nchga kichen cha' katsaa' 'in ne'
nchga cha' nu wa na'aan, nchga cha'
'in Ndiose nu wa ynaan. '6Ja ndi'in
cha' kataa la ni. Tyituun lyaa; wa
y'ni tyii Ndiose ki'ya nu ndukwii,
chun' wa msfiii cha' 'in Jests. Lo'o
su'we tukwatya ne' 'iin ni, chabiya'
'in Jests.” Ngwafia'an ykwi' Ananias
lo'otin bra kan' —ndukwin Palyu—.

Ndyaa Palyu se'en ndi'in
ne' xka la'a tsu'

17°Xa nu mdo'otin ndya#n nde
Jerusalén, laja nu yu'wiin ni' lyaa
tlyu kwa nchkwiin' lo'o Ndiose,
bra kan' na'adn 'in ti kwi' nu nka
X'maan. Na'an ti' si nchkwi' sladn,
8ngwaia'an na'adn 'in X'naan.
“Yaa lyaa” ndukwin X'naan 'fiadn,
“tyo'oo kichen Jerusalén re; yaa
lyaa” ndukwin Ni, “cha’' ja xlyaa
nten kichen re tsaa fia'an ti' ne' cha'
nu chkwii' cha' 'fadn.” 1*“X'nain”
niin 'in Ni bra kan', “jlyo ti' ne'
kichen re cha' wa yi'adn ni' lyaa
nchga kichen, cha' wa msiiiin 'in
nten nu ndi'in cha' 'in lo'o nu'win,
msu'waan 'in nten kan' ni' fa'an
chkwan, mji'iin 'in ne' kan'. 20Bra
nu mguun ne' kee 'in Steba, ngalu

366

tnen yu, yjwi ne' 'in yu chun' nu
ykwi' yu cha' nu fii 'iin lo'o ne'.
Lo'olin ni, su'wa ti mdutin lo'o ne'
kan' bra kan', na' na'ansiin ste' ne'
nu yjwi 'in yu. Su'we ngwa tiyeén
bra kan', cha' nu na'adn cha' ngujwi
Steba kan'.” Ngwafia'an ykwiin' lo'o
Ndiose ni' lyaa kan'. 21“Yaa lyaa
ni” ndukwin X'naan 'hadn bra kan'"
“Kulotin thian 'iin cha' tsaa kichen
nu wa tijyu' la, cha' kwa'uu cha'
'fadn 'in nchga nten; si'i xkwi' ne'
judio ta'aa ti kwa'uu cha' kan' 'in.”
Yaa tii cha' nu ykwi' Palyu.

Mdi'in Palyu presu 'in x'nan sndaru

22Xa wa ynan nten kichen cha'
kan!, ja mslyaa 'a ne' ti kunan la ne'
cha' bra kan'. Msi'ya lo'o 'a ne' 'in
sndaru cha' msin' 'a ti' ne":

—iYjwi lya wan 'in yu re —
ndukwin ne'—. Ja su'we cha' ti
tyi'in la yu lo chalyuu!

23Kwen msi'ya lo'o ne' 'in Palyu
bra kan', msaa' ne' ste' ne' ti ykwi'
ti ne', kwan mskwin ne' yuu kata
cha' msin' 'a ti' ne'. 24Kan' cha'
ngulo x'nan sndaru tfian cha' tsaa
lo'o sndaru 'in presu ni' fia'an, cha'
jwi'in sndaru 'in yu lo'o ti kijin
nu ndukwa chkwan loo. Ku'ni ne'
ngwafa'an cha' bra kan' xlyaa yu
katsa' yu nchga cha' kuxi nu y'ni yu,
ngwa ti' x'nan sndaru; katsa' yu ni
cha' msi'ya 'a nten kichen. 25Mskan'
ne' 'in Palyu bra kan', cha' jwi'in ne'
'in yu lo'o ti kijin, lo'o ykwi' yu lo'o
capitén 'in ne' bra kan"

—¢Ta ndiya chabiya' 'wan jwi'in
wan 'in ska ne' romano a? —
ndukwin Palyu 'in capitdn—. ¢(Ta ja
ndi'in cha' ku'ni biya' ne' wsiya 'in
ne' romano kulo ndukwa la a?

26Bra ti msnan capitdn ndyaa ytsa'
'in x'nan sndaru bra kan":

—Ki'ya wan kwenta ni sa fia'an
ku'ni wan lo'o yu kwa —ndukwin
capitan 'in x'nan—, ska ne' romano
lka yu.

27Bra ti mdiyan x'nan sndaru kan'
se'en ndi'in Palyu bra kan'.

—¢Ta chaiii cha' lkaa ne' romano
a? —ndukwin 'in Palyu.

—Chafi —ndukwin Palyu 'in yu.

28__Ka'an 'a tiii mda&n cha' lkadn
ne' romano —ndukwin x'nan
sndaru bra kan'.

—Ja lo'olin mdaan tii, cha' ne'
romano lka stiin —ndukwin Palyu
'in yu.

29Nchga sndaru nu mdiya se'en
ndi'in Palyu cha' jwi'in ne' 'in yu,
bra ti mdo'o tsu' ne' bra wa ynan
ne' cha' nu ykwi' yu. Ytsen 'a x'nan
sndaru bra kan!, cha' ti kwi' yu wa
ngulo tfian 'in ne', cha' mskan' ne'
'in ska ne' romano, ni siya ja lo'o
chabiya' 'in wse.

Mduun Palyu tloo ne' nu
nka ndloo 'in ne' judio

30La xka tsan, ti ngwa ti' x'nan
sndaru cha' ka biya' ti' ni sa fia'an
ki'ya lka nu mstya ne' judio kan' 'in
Palyu. Mxti' ne' karenan chkwan
nu nchkan' Palyu bra kan'. Ngulo
x'nan sndaru tfian 'in sti jo'o nu
nduun loo la lo'o nchga ne' kula
cha' tyo' ti'in ne' ska se'en ti. Bra
kan' ndyaa lo'o ne' 'in Palyu tloo

ne' kan'".

2 Wa ndyo!' ti'in nchga ne'
kula. Lo'o fia'an 'a Palyu

'in ne' kula nu ku'ni biya' 'in yu bra

kan'.

—'Wan, yu kula ta'aan —ndukwin
Palyu 'in ne' bra kan'—, nchga
tsan su'we ngi'niin se'en ndi'iin lo
chalyuu. Luwi kasiya 'fiadn tloo
Ndiose.

2 Ananias naan x'nan sti jo'o yijan
kan'; lo'o ngulo Ananias kan' tiian
'in ne' nu mduun kwi' se'en ti cha'
ykwan' ne' tu'wa Palyu bra kan'.

3_iNdiose jwi'in 'iin ngwafia'an
ni! —ndukwin Palyu 'in x'nan sti
jo'o bra kan'—. Kwiiiii 'a nu'win.
¢Ta fii 'a cha' y'nii, nxke' tii' a? Nde
ngi'ni biya' wan cha' 'fiadn chabiya'
'in cha' kula nu ndiya '"haan, lo'o
nguloo tiian cha' ykwan' ne'
tu'wadn, ni siya ja ndi'in chabiya'
ku'nii ngwafia'an.

4Ykwi' ne' nu mduun kwi' se'en ti
lo'o Palyu bra kan":

—¢Ni cha' tl4 'a nchkwii' lo'o
x'nan sti jo'o nu nka tfian 'in Ndiose
a? —ndukwin ne' 'in Palyu.

5_'Wan, yu kula ta'aan —
ndukwin Palyu—, ja jlyo tidn' si
x'nan sti jo'o lka ni kwa. Ja su'we
cha' nu nchkwiin' si ngwafia'an,
cha' jlyo tidn' cha' re nu ndukwa lo
kityi 'in Ndiose: “Ja chkwi' wan cha'
kuxi 'in x'nan wan”.

6Ngwa biya' ti' Palyu bra kan' cha'
ndi'in ne' fariseo, lo'o ndi'in chin'
ne' saduceo laja yu kula kan'. Kan'
cha' kwen ykwi' Palyu xiya' bra
kan":

—'Wan, yu kula ta'aan —ndukwin
yu 'in ne'—, ne' fariseo lkadn —
ndukwin Palyu—, lo'o ngwafia'an
ne' fariseo ngwa stiin. Ngi'ni biya'
wan 'fiadn chun' nu ndyaa fia'an
tidn' cha' ndi'in cha' tyu'u nchga
ayman xiya' nde loo la.

"Bra wa ynan ne' cha' kan', lye 'a
mxkwen ne' 'in ta'a ne' bra kan';
ne' fariseo msuun lo'o ne' saduceo
bra kan', 8chun' ja ndyaa fia'an ti'
ne' saduceo cha' ka tyu'u ska nten
xiya' xa wa ngujwi; ti kwi' ti cha!,
ja ndyaa fia'an ti' ne' cha' nsu'wi
angajle, cha' ndiya kwi'in; lo'o ne'
fariseo ni, ndyaa fia'an ti' ne' nchga
cha' kan'. 9Kan' cha' lye 'a msuun
ne'. Kan' mdyituun chin' ne' fariseo

nu su'we nsu'wi lyo kityi 'in Ndiose.

—Ja ska cha' kuxi y'ni yu re —
ndukwin ne' kan'—. Ja su'we xuan
lo'o Ndiose si chafii cha' wa ykwi'
ska kwi'in su'we lo'o yu re, ni siya
wa ykwi' ska angajle lo'o yu.

10L,0'0 lye la msuun ne' chun' cha'
kan' bra kan'. Nduwe 'a ti' x'nan
sndaru si nu kujwi ne' 'in Palyu,
kan' cha' ngulo tfian 'in sndaru cha'
kulo ne' 'in Palyu laja nten kan',
cha' tyaan lo'o ne' 'in yu tu' na'an
tyi sndaru xiya'.

11Xa wa ngwa tla lye, bra kan'
mdiyan Jests nu nka X'naan se'en
ndi'in Palyu.

—XKu'nii tnun tiyee, Palyu —
ndukwin Ni—. Ti kwi' sa fia'an nu
wa ykwii' cha' '"hadn nde kichen
Jerusalén re, kwi' ngwafia'an ndi'in
cha' chkwii' cha' 'hiadn nde kichen
Roma.

Ngwa ti' ne' judio cha'
kujwi ne' 'in Palyu

12Ngwi'ya xaa xka tsan, bra kan'
mskan' ne' judio cha' lo'o ta'a ne'
cha' kujwi ne' 'in Palyu bra kan'".
Bra nu nganun tsaa cha' 'in ne',
ykwi' ne' lo'o ta'a ne'":

—Ndiose fia'an Ni 'fiaan si chafii
ka cha' ja kuan ja ko'oan siya' ti sa

368

fia'an bra nu wa yjwian 'in Palyu
kan' —ndukwin ne'.

13Wa mdiya tu'wa nten nu ngwa
ti' ku'ni cha' kuxi kan'. 1Kan' cha'
ndyaa ne', ykwi' ne' lo'o sti jo'o nu
nka ndloo lo'o ne' kula kichen kan":

—Wa mskan' ba cha' lo'o ta'a ba
tloo Ndiose —ndukwin ne' 'in ne'
nu nka ndloo—. Ykwi' ba lo'o Ni
cha' ja ska nan ku ba sa fia'an bra
nu wa yjwi ba 'in Palyu kan' —
ndukwin ne'—. 13Kan' cha' ni, 'wan,
yu kula lo'o ne' wsiya, ta'a wan
jhian wan 'in x'nan sndaru kan', cha'
kan lo'o sndaru 'in Palyu nde se'en
ndi'in wan xiya'. Katsa' wan 'in
x'nan yu kan', cha' nchka ti' wan
ku'ni biya' la wan cha' 'in presu
kan'. Lo'o tsaa ba xu'wi mnan ba
tu'wa tuwiin bra kan', cha' kujwi ba
'in yu laja nu tyijin sndaru lo'o yu
bra kan'.

16L0'0 ynan sii' ta'a Palyu nchga
cha' nu ykwi' ne' kan'. Kan' cha'
ndla ti' yu kune' kan', ndyaa yu tu'
na'an tyi sndaru cha' katsa' yu 'in
Palyu. 17Bra kan' msi'ya Palyu 'in
ska capitan:

—XKu'nii cha' su'we tsaa lo'oo 'in
yu kune' re nde se'en ndi'in x'nan
wan —ndukwin Palyu 'in yu—.
Ndiya ska cha' nu chkwi' yu lo'o
x'nan wan.

18Ndyaa lo'o capitan 'in yu kune'
kan' se'en ndi'in x'nan sndaru bra
kan":

—Msi'ya Palyu 'fladn —ndukwin
capitdn kan' 'in x'nan—, ti kwi'
Palyu nu ndi'in ni' fia'an chkwan re

—ndukwin capitin—. Ndukwin yu
'fiadn cha' kadn lo'otin 'in yu kune' re
se'en ndi'in wan, cha' ndiya ska cha'
nu nchka ti' yu chkwi' yu lo'o wan.

19Msiii x'nan sndaru ya' yu kune'
kan' bra kan', cha' tsaa lo'o 'in yu
ntan ti se'en nu ja kunan 'a xka
nten cha' nu chkwi' yu:

—¢Ta ndiya ska cha' nu nchka tii'
chkwii' lo'otin a? —ndukwin x'nan
sndaru 'in yu kune' kan' bra kan'".

20_wa mskan' ne' judio kan'
cha' lo'o ta'a ne' cha' jhan ne' cha'
tlyu ti' 'wan, cha' kan lo'o wan 'in
Palyu tloo ne' wsiya kan' la tyaa
—ndukwin yu kune' kan' 'in x'nan
sndaru bra kan'—. Chkwi' ne' lo'o
wan cha' ti nchka ti' ne' ku'ni biya'
la ne' 'in Palyu tloo ne' wsiya kan'.
21Cha' kwini lka cha' kan'. Ndiya
ni siya tu'wa nten nu nsu'wi mnan
tuwiin ndi'in ta 'wan; wa ykwi' yu
kan' lo'o Ndiose cha' ja ska nan
ku yu, ja ska nan ko'o yu, sa fia'an
bra nu wa yjwi yu 'in Palyu kan'.
Lo'o wa ndi'in yu kan' nde re ni,
ngita ne' cha' chkwi' ne' lo'o wan
ngwana'an.

22Kan' ngulo x'nan sndaru tiian
'in yu kune' kan', cha' ja katsa' yu
'in xka nten cha' nu wa ykwi' yu
lo'o sndaru. Mslaa' yu kune' kan'
lo'o x'nan sndaru, mdo'o yu ndyaa
yu bra kan'.

Msu'wa x'nan sndaru 'in

Palyu cha' ndyaa yu tloo

Félix nu nka gobernador

23Chun' ndi'in la msi'ya x'nan

sndaru 'in tukwa capitdn cha' kan
ne' se'en ndi'in yu. Ngulo yu tiian
'in capitdn kan', cha' ku'ni xu'we
ne' 'in ne', cha' xo' ti'in ne' ka'an
'a sndaru cha' tsaa ne' nde kichen
Cesarea; ndukwin yu cha' bra wa
kaa tla tyaa ne'. Tsaa lo'o ne' 'in
tukwa siyentu sndaru nu nda'an

kiya' ti, lo'o xnan yla nsu'wi tii
sndaru nu ndukwa kwiyu, lo'o
tyukwa siyentu sndaru nu nxuun
lo'o chkwan cha. 24Kwi' ngwaria'an,
ngulo yu tfian cha' ku'ni xu'we ne'
kwiyu nu tyukwa Palyu. Wa lka
tfian 'in sndaru cha' ku'ni ne' kwan
Palyu tuwiin sa fia'an bra nu kala
su'we ti yu se'en ndi'in gobernador
Félix. 25Lo'o ngwa'an x'nan sndaru
ska kityi cha' tsaa se'en ndi'in yu
kula Félix bra kan"

26“Claudio Lisias lkadn nu nda'adn
kityi re cha' tsaa se'en ndi'in wan,
gobernador Félix, cha' lka wan ndloo.
¢Ni rsun nda wan ni a? 27 Wa msii
ne' judio 'in yu re, wa kujwi ti ne'
'in yu bra nu mdiyaan lo'o sndaru.
Mgii tidn' cha' ne' romano lka yu
re, kan' cha' ngulotin 'in yu ya' ne'
xa'an kan'. 28Chun' ndi'in la ngwa
tian' ka biya' tin' ni ki'ya ndi'in 'in
yu lo'o ne', kan' cha' yi'adn lo'otin
'in yu tloo ne' nu nka ndloo 'in ne'
judio. 2°Lo'o ngwa biya' tidn' cha'
wa mstya ne' ki'ya 'in yu chabiya' 'in
cha' kula nu ndiya 'in ta'a ne' judio
ti, lo'o chabiya' 'in bare ja ndi'in
ki'ya 'in yu cha' kujwi ne' 'in yu, ja
ndi'in cha' su'wa ne' 'in yu ni' fia'an
chkwan. 3?Chun' ndi'in la mgii ti&n'
cha' mnan ti mskan' tyun ne' judio
cha' lo'o ta'a ne' cha' kujwi ne' 'in
yure, kan' cha' msu'wadn 'in yu
re ndijyan yu se'en ndi'in wan ni.
Ngulotin tfian 'in ne' judio kan', cha'
kan ne' tloo wan, cha' xtya ne' ki'ya
'in yu re, si nchkwi' ne' kan' cha'
ndi'in ki'ya 'in yu cha' 'in ne'. Sa kwa
ti cha' nda'adn ni.” Ngwafia'an cha'
ngwa'an x'nan sndaru lo kityi.

31Sa fia'an nu ngulo x'nan sndaru
than 'in ne', kwi' ngwafia'an ngwa

bra kan'. Xa wa tla, ndyaa ne'
ndyaa ti'in ne' 'in Palyu bra kan',
ndyaa lo'o ne' 'in yu nde kichen
Antipatris. 32La xka tsan ndyaan
sndaru nu nda'an kiya' ti tu' na'an
tyi ne". Ti ndyaa la ne' nu ndukwa
kwiyu kan', ndyaa lo'o ne' 'in Palyu
tuwiin. 33Ngwana'an mdiyan ne'
kichen Cesarea bra kan', mda ne'
kityi 'in yu kula gobernador, kwi'
mxnun ne' 'in presu se'en ndi'in

yu bra kan'. 34Ykwi' gobernador lo
kityi kan', lo'o mnicha' yu 'in Palyu

la nde ya' lka kichen tyi yu bra kan'.

Mxkwen Palyu 'in yu kula bra kan":
—Nde lo yuu 'in Cilicia ndi'in
kichen tyiin —ndukwin Palyu.
35__Ku'niin biyadn' sa na'an ka
cha' 'iin bra nu kan yu judio kan'
tlotin cha' xtya yu ki'ya 'iin —
ndukwin gobernador 'in Palyu.
Lo'o ngulo gobernador tfian 'in
sndaru cha' kanun Palyu presu tu'
na'an tfian se'en ngwa na'an tyi
ayman ree Herodes nu ngwa s'ni.

Ytsa' Palyu 'in Félix sa
fia'an nu ngwa 'in yu
2 4 Xa wa mda'a ki'yu tsan,
bra kan' mdiyan Ananias
x'nan sti jo'o kan'; mdiyan yu lo'o
ne' kula lo'o xka nten nu nka than
lo lee nu naan Tértulo. Kan' ndyaa
ne' tloo gobernador cha' xtya ne'
ki'ya 'in Palyu, 2kan' cha' ngulo
gobernador tfian 'in sndaru cha'
kan lo'o ne' 'in Palyu tloo yu. Lo'o
ykwi' Tértulo kan' lo'o Félix nu nka
gobernador bra kan":
—Ku'ni wan cha' tlyu ti' 'wa,

yu kula, ta wan chabiya' chkwi'
ba chin' lo'o wan —ndukwin
Tértulo—. Su'we 'a nka tiye ba

cha' xkwi' tfian su'we ngi'ni wan
cha' nka wan ndloo lo chalyuu re.
Su'we ti ndi'in ba, cha' su'we 'a
jlyo ti' wan ni sa fia'an kulo wan
tiian 'wa —ndukwin yu—. 3Kan'
cha' su'we 'a nka tiye ba nxii ba
nchga cha' su'we nu ngi'ni wan
lo'o ba, cha' nu nka wan ndloo.
Lo'o ni, ngi'ni tnun ba 'wan, yu
kula —ndukwin yu—. 4Ku'ni wan
cha' tlyu ti' 'wa, ni siya ska bra ti
kulaa ti'in chin' than 'wan; ku'ni
wan cha' su'we kunan wan chin'
cha' nu chkwiin' lo'o wan. SWa
mdiyan ba nde re cha' katsa' fii
ba 'wan nchga cha' kuxi nu ngi'ni
yu re. Nsu'wi lyo ba 'in yu re cha'
xa'an 'a yu, liye' 'a ti' yu. Nsu'wa
yu cha' wsuun 'in nten nchga
kichen se'en nda'an yu, se'en
ndi'in ne' judio ta'a ba, cha' yu re
lka ndloo 'in nchga ta ne' nazareno.
6Ngwa ti' yu tsaa lo'o yu chin' ne'
xka la'a tsu' la ni' lyaa 'ware, nde
se'en nu ja nsu'wi chabiya' cha'
tsaa xka nten; kan' cha' msni ba
'in yu, ndyaa lo'o ba 'in yu cha' ka
biya' 'in yu lo'o ba chabiya' 'in cha'
kula nu ndi'in 'wa. 7Ti kwi' bra
kan' mdiyan Lisias nu nka x'nan
sndaru kichen kan'. T14 'a ngwa yu
kan', ngulaa yu 'in Palyu kan' nu
mdi'in ya' ba, ndyaa lo'o yu 'in yu
bra kan'. 8Kan' ngulo Lisias tiian
'wa cha' kan ba tloo wan cha' xtya
ba ki'ya 'in Palyu nde re. Su'we
la si kunicha' wan 'in yu si chafii
nchkwi' ba cha' 'in yu.

9Kwi' ngwaiia'an ykwi' ne' judio
nu mduun lo'o Tértulo kan', cha'
chaifii 'a cha' nu ykwi' Tértulo cha'
'in Palyu. 1°Lo'o mda gobernador
chabiya' chkwi' Palyu bra kan":

—Su'we nka tiyeén si ka lyadn
'fladn ti ykwiin' tidn bra nu chkwiin'
lo'o wan —ndukwin Palyu 'in Félix
kan'—. Wa jlyo tidn' cha' tyun yijan
lka wan ndloo 'in nasiyun re —
ndukwin—. " Bra ti ka biya' ti' wan
cha' chaiii 'a cha' nu nchkwiin' lo'o
wan ni. Wa mdiya tii tyukwa tsan
ti nu mdiyaan kichen Jerusalén cha'
ku'ni tnulin 'in Ndiose nu tlyu la ti.
12 Ja msutin lo'o nten, ja y'niin cha'
kuxi lo'o nten. Ni siya ni' lyaa tnun,
ni siya xka ni' lyaa, ni siya laja
kichen ti, ja ykwiin' 'adn cha' kuxi
lo'o nten bra kan'. 1¥Ki'ya laja ti
mstya ne' re '"fadn. Ja tukwin ndi'in
nu ka chkwi' cha' chaii lka cha' nu
nchkwi' ne' re cha' 'naan. #Chaiii
lka cha' ngi'ni tnutin 'in Ndiose, ti
kwi' Ndiose lka nu y'ni thun ayman
kula 'wa. Lo'o ngwafia'an wa yteén
cha' kwi nu ykwi' Ndiose lo'otin nu
ngwa xkan' ti, ni siya nchkwi' ne' re
cha' cha' kwiii lka cha' kan'. Kwi'
ngwafa'an, ti ndukwadn nchga cha'
nu ngwa'an ayman Moisés lo kityi
nu ngwa s'ni, lo'o ndukwadn xka
ta kityi nu ngwa'an ayman kula nu
ykwi' lo'o nten chabiya' 'in Ndiose
nu ngwa s'ni. '%Sa fa'an nu ndyaa
fia'an ti' ne' judio re 'in Ndiose, kwi'
ngwafa'an ndyaa fia'an tidn' 'in
Ni. Chafi ku'ni Ndiose cha' tyu'u
nchga ayman xiya', ni siya nten
su'we ngwa ayman kan', ni siya
nten xa'an ngwa ne'. 1®Kan' cha'
nchka tidn' ku'niin xkwi' cha' su'we
xa nu ndi'iin lo chalyuu, cha' tyo'o
luwi cha' 'naan tloo Ndiose; kwi'
ngwafa'an, nchka tidn' cha' ja tyi'in
'a ki'ya nu xtya nten chalyuu 'fiadn.

17’Tyun yijan mda'adn kichen xka
la'a tsu'; nu ngwa xkan' ti ngaladn

Chatino de la zona alta © La Liga Biblica 1992, 2009

LOS HECHOS 24

kichen Jerusalén re xiya', cha' tadn
ska lomstan 'in ne' ti'i nde re nu
taya' chin' 'in ne', ti kwi' lomstan
nu mda ne' tijyu' cha' kan se'en
ndi'in ne' ti'i re lka kan'. Lo'olin ni,
ngwa tiyeé€n tadn ska lomstan 'in
Ndiose. 18Sa fia'an nu ndi'in cha'
ku'ni ba cha' lka ba ne' judio, kwi'
ngwafia'an y'niin luwiin 'fadn ti
ykwiin' tidn cha' tsa'adn ni' lyaa.
Nsu'wiin ni' lyaa tnun bra kan',
ndaan lomstan kan'; tiin ti ndi'iin
ni' lyaa, lo'o ja ndi'in ka'an nten
lo'otin. Bra kan' mdiyan chin' ne'
judio ta'a ba nu lka na'an tyi ne'
nde Asia, na'an ne' kan' 'faan bra
kan'. 19Si chaifii cha' ndi'in ki'ya
'ladn lo'o ne', ¢ni cha' ja mdiyan
ne' kan', ti ykwi' ti ne', nde re cha'
xtya ne' ki'ya 'fiadn sikwa? 20Ni
siya ja mdiyan ne' kan', ka kunicha'
wan 'in ne' re ni fia'an ki'ya lka
nu ndi'in 'fiadn, nu mja lyo 'in ne'
wsiya bra nu mdutin tloo ne' nu nka
ndloo kan'. 21Ja jlyo tian' si chkwi'
ne' re cha' kuxi ngwa cha' nu
kwen ykwiin' lo'o ne' nu ngwa tsan
kan": “Ngi'ni biya' wan 'fiadn ni,
chun' ndyaa fia'adn tidn' cha' ku'ni
Ndiose cha' tyu'u nchga ayman
xiya" ykwiin' lo'o ne'.

22Ynan Félix nchga cha' nu ykwi'
Palyu, lo'o ja mslyaa 'a yu ku'ni biya'
yu 'in Palyu ti kwi' tsan kan' bra
kan'; jlyo ti' Félix sa fia'an nu nchka
'in nten nu wa yten cha' 'in Jesucristo,
kan' cha' chun' ndi'in la ngwa ti' yu
ku'ni biya' yu 'in Palyu bra kan'.

—Su'we la si chkwi' wan lo'otin
xiya' bra nu tiyan Lisias, x'nan
sndaru kan' —ndukwin Félix 'in ne'".

23Kan' ykwi' Félix lo'o capitan 'in
sndaru nu ndi'in kwan 'in Palyu,

cha' ta chabiya' 'in yu cha' ku'ni yu
nchga cha' nu nchka ti' yu ku'ni yu,
ni siya ti tyi'in ne' kwan 'in yu; lo'o
mda Félix chabiya' cha' kan ne' ta'a
nda'an yu se'en ndi'in yu, cha' ta ne'
nan lka nu lyiji chin' 'in yu. Mdo'o
Félix ndyaa yu bra kan'.

24Chun' ndi'in la ngala Félix kichen
kan' xiya'. Su'wa ti ngala yu kula kan'
lo'o kwilyo'o yu; Drusila naan nu
kuna'an kan', lo'o ne' judio lka. Kan'
ngulo Félix than cha' kan lo'o ne' 'in
Palyu tloo yu, cha' kwa'u Palyu 'in
ne' sa fia'an nu ndi'in cha' ku'ni ne'
si sten ne' cha' 'in Jesucristo. 25Lo'o
ngwa'u Palyu 'in ne' cha' nchka ti'
Ndiose cha' xkwi' cha' nu fii ti ku'ni
nten chalyuu, cha' ku'ni kwan ne' 'in
ne', ti ykwi' ti ne', cha' ja ku'ni 'a ne'
cha' kuxi, kan' lIka than nu nchka ti'
Ndiose. Lo'o ngwa'u yu 'in ne' cha'
ndi'in cha' ku'ni biya' Ni 'in nchga
nten xa wa mdyii chalyuu. Lo'o ytsen
chin' Félix bra kan'.

—Yaa lyaa ni —ndukwin yu kula
kan' 'in Palyu—. Si'yadn 'iin xiya' si
ndiya ska bra nu laja chin' 'fiadn.

26)MIske' ti' Félix cha' si chan kanun
Palyu ni' fia'an chkwan, ta yu tfi cha'
kulaa yu 'in yu bra kan'; kan' cha'
ta'a ti msi'ya Félix 'in yu cha' kan
yu nde se'en ndi'in. 2” Ngwafia'an ti
mdijin tukwa yijan. Bra kan' mxa'an
nu nka ndloo, ja ngwa 'a Félix
gobernador bra kan'; Porcio Festo,
kan' nu nka gobernador kwi. Mxnun
Félix 'in Palyu ni' fia'an chkwan cha'
ka su'we tiye ne' judio fia'an ne' 'in
yu kula Félix, nka tiye yu.

2

Mduun Palyu tloo Festo

Chun' ndi'in la ngala Festo
kichen Cesarea cha' ka yu

gobernador. Snan tsan ti mdi'in yu
kichen kan!, lo'o ndyaa fii yu nde
kichen Jerusalén bra kan'. 2Bra nu
mdiyan Festo kichen kan', ykwi' 'a
ne' cha' ti'f 'in Palyu tloo yu bra
kan', kwi' sti jo'o nu nka ndloo lo'o
yu kula 'in ne' judio. 3Lo'o mjfian
ne' 'in yu si ku'ni yu cha' su'we cha'
kan lo'o ne' 'in Palyu nde Jerusalén.
Mjiian ne' cha' kan', cha' mnan ti
mskan' ne' cha' lo'o ta'a ne' cha'
kujwi ne' 'in Palyu bra nu ndijyan
lo'o ne' 'in yu tuwiin. 4Ja mslyaa
Festo siya' ti; ndukwin yu cha' nde
kichen Cesarea nsu'wi Palyu ni'
na'an chkwan, lo'o ndla ti xitukwi
yu kula tyaa yu kichen kan' xiya'.

5—Su'we la si su'wa ti tsaa ne' nu
nka ndloo 'wan lo'oltin —ndukwin
Festo 'in ne'—. Tsaa wan lo'otin nde
Cesarea kwa cha' ti ykwi' ti wan
xtya wan ki'ya 'in yu kan' nde kwa,
si ndi'in ska cha' kuxi nu y'ni yu
lo'o wan.

6Ska snu' tsan, ni siya tii ti tsan
nganun yu kula Festo Jerusalén,
mxitukwi yu ndyaa yu Cesarea
xiya' bra kan'. La xka tsan mdukwa
Festo lo yka xlya tnun se'en ndukwa
ykwi' gobernador bra nu ndyo' ti'in
ne' kichen cha' ka biya' 'in ne'. Lo'o
ngulo yu tfian 'in ne' cha' kan lo'o ne'
'in Palyu tloo yu bra kan'. ”Mdiyan
lo'o ne' 'in Palyu bra kan'. Lo'o ne'
nu nka ndloo 'in kichen Jerusalén
mdi'in ne', cha' tka ngala ti ne'. Kwi'
se'en ti ndi'in Palyu mduun ne' kan',
lo'o tlyu 'a ki'ya mstya ne' 'in Palyu
bra kan'; lo'o ja tukwin mduun nu
chkwi' si chafii lka cha' nu ykwi'
ne' kan', cha' 'in Palyu. 8Kan' ykwi'
Palyu lo'o ne!, si ka kulo luwi yu 'in
yu, ti ykwi' ti yu lo'o ne'":

—Ja ska cha' kuxi y'niin —
ndukwin Palyu—. Ja y'niin cha'
kuxi 'in cha' kula nu ndyaa fia'an
'a ti' ne' judio ta'a ba, kwi' ja y'niin
cha' kuxi ni' lyaa tnun; ti kwi' ti
cha!, ja y'niin cha' kuxi 'in than
nu ngulo ree nu nka ndloo 'in ne'
romano. Kan' cha' nxke' tidn' cha'
ja ndi'in 'a ki'ya 'iadn.

9Lo'o Festo kan' ni, ngwa tiye yu
cha' ku'ni ta'a yu lo'o ne' judio, kan'
cha' mnicha' yu 'in Palyu:

—¢Ta nchka tii' tsaa lo'otin nde
Jerusalén a? —ndukwin Festo 'in
Palyu—, cha' ka biya' 'iin nde kwa.

10_Nde re lka se'en ngi'ni
biya' wan 'in nten chabiya' 'in
ree 'in ne' romano nu nka ndloo
la ti —ndukwin Palyu 'in yu kula
kan'—, nde re ka biya' 'hadn lo'o
wan sikwa —ndukwin—. Jlyo
su'we ti' wan cha' ja ska cha' kuxi
y'niin lo'o ne' judio ta'adn. "Ja
lkadn ne' nu ngi'ni cha' xa'an;
xa nu tiya bra kajadn, ja kutseén
cha' kajadn bra kan'. Chun' nu ja
ndukwiin 'adn ki'ya lo'o ne' re, ja
ndiya chabiya' 'wan su'wa wan
'Nadn tsa'aan se'en ndi'in ne' re; kan'
cha' njiiadn chabiya' 'wan ni, cha'
tsa'adn la se'en ndi'in ti kwi' ree 'in
ne' romano nu nka ndloo la ti, cha'
ku'ni biya' ree 'fiadn nde kwa.

12Bra wa ynan Festo cha' kan', bra
kan' ykwi' yu chin' lo'o yu kula nu
mdaya' 'in yu bra kan'. Kan' ykwi'
yu lo'o Palyu xiya":

—Su'we —ndukwin Festo 'in
Palyu—. Wa mjfiaan cha' tsaa se'en
ndi'in ree 'in ne' romano nu nka
ndloo la ti, cha' ka biya' 'iin tloo ne'
kan', kan' cha' ndi'in cha' tsaa la
kan' sikwa.

Mduun Palyu tloo ree Agripa

13Chun' ndi'in la mdiyan ree
Agripa nde kichen Cesarea. Mdiyan
ree lo'o ska nu kuna'an ta'a yu,
Berenice naan nu kuna'an kan'.
Mdiyan ne' cha' ta kasiya 'in ne'
lo'o yu kula Festo kan'. " Tyun tsan
nganun ne' se'en ndi'in Festo. Laja
tsan kan' ykwi' Festo cha' 'in Palyu
lo'o ne":

—Nde ndiya ska nten nu msu'wa
Félix ni' fia'an chkwan —ndukwin
Festo 'in ne'—. 15Xa nu mdi'iin
nde Jerusalén, ykwi' sti jo'o nu
nka ndloo lo'o ne' kula 'in kichen
kan' lo'otin, mstya ne' ki'ya 'in
yu re; ngwa ti' ne' cha' kulotin
than cha' kujwi ne' 'in yu bra
kan'. 1Mxkweén 'in ne' cha' si'i
ngwana'an ngi'ni ne' romano; ja
ka ku'ni biya' ba 'in nten si ja ya
ta ba bra 'in ne' cha' kulo luwi ne'
cha' 'in ne' bra nu ti nduun nten
nu mstya ki'ya 'in ne'. 77 Mdiyan
ne' judio kan' nde se'en ndi'iin
re bra kan'. La xka tsan, bra ti
mdyitukwadn lo yka xlya tnun
se'en ndukwa gobernador bra nu
ngi'ni biya' 'in nten. Lo'o ngulolin
tfian 'in ne' cha' kan lo'o ne' 'in
yu re bra kan'. 18Mske' ti&in' cha'
wa y'ni yu ska cha' kuxi, lo'o si'i
ngwafia'an ngwa ki'ya nu mstya ne'
kan' 'in yu; "®cha' 'in ska cha' xuwe
ti nu ndyaa fia'an 'a ti' ne' judio ti,
sa kan' ti cha' ngwa. Ykwi' ne' cha'
'in ska nten nu naan Jestis nu wa
ngujwi, ndukwin ne', lo'o ndukwin
Palyu cha' wa ndyu'u Jests kan'
xiya'. 20Ja ngwa jlyo tidn' sa fia'an
ku'niin biyadn' cha' 'in ne' kan'.
Kan' cha' mnichaan' 'in Palyu si

xlyaa yu tsaa yu Jerusalén cha' ka
biya' 'in yu tlotin nde kwa; 2'lo'o
mjfian Palyu chabiya' 'fiadn cha'
ka biya' 'in yu tloo ree Augusto nu
nka ndloo la ti bra kan'. Kan' cha'
ngulotin tiian cha' kanun yu ni'
fia'an chkwan, cha' su'wadn 'in yu
tsaa yu se'en ndi'in ree Augusto bra
kan'".

22Yykwi' ree Agripa lo'o Festo bra
kan":

—Lo'olin nchka tidn' kunadn cha'
nu nchkwi' yu kan' —ndukwin
Agripa 'in Festo.

—La tyaa ka kunaan sa fia'an cha'
chkwi' yu —ndukwin Festo bra
kan'".

231a xka tsan, Agripa lo'o
Berenice kan', yku' ne' nchga ste'
ne' nu su'we 'a fia'an cha' ku'ni
tnun nten kichen 'in ne'. Bra kan'
ndyaa ne' se'en nu tyo' ti'in nten;
lo'o nchga x'nan sndaru, lo'o ne' nu
nka ndloo 'in kichen, mda'an ne'
lo'o ne' kan'. Lo'o msi'ya Festo 'in
sndaru cha' kan lo'o ne' 'in Palyu
tloo yu.

24_Yu kula, ree Agripa —
ndukwin Festo—, lo'o ta'a wan nu
wa ndyo' ti'in wan nde re, fia'an
kwi'ya su'we wan 'in yu re. Wa
ykwi' tyun ne' judio cha' kuxi 'in yu
re lo'otlin, ni siya kichen Jerusalén,
ni siya nde kichen Cesarea re.
Nchga ya' nu nchkwi' ne' lo'otin,
ndukwin ne' cha' ndi'in cha' kaja
yu, 2510'0 ja nchka biya' tidn' ni cha'
ndi'in cha' kaja yu. Chun' ndi'in la
mjfian yu 'fiadn cha' ka biya' 'in yu
tloo ree Augusto nu nka ndloo la ti,
kan' cha' mske' tian' cha' su'wadn
'in yu tsaa yu la se'en ndi'in ree
kan'. 26Sa kan' ti cha!, ja jlyo ti&n'

sa fia'an ta'adn kityi nu tsaa lo'o
yu se'en ndi'in x'naan, ree nu nka
ndloo la ti kan', cha' chkwiin' chin’
cha' 'in yu re. Kan' cha' msi'yadn
'in yu cha' kan yu tyituun yu tloo
nchga wan, lo'o tloo wan, ree
Agripa. Ka kunicha' wan 'in yu nan
lka nu wa y'ni yu, cha' kaja cha' nu
kwa'adn lo kityi kan'. 27 Ja ka tsaa
yu presu nde kwa si ja lo'o kityi
se'en ngwa'an cha' sa fia'an ki'ya nu
y'ni yu.

Nchkwi' Palyu si ka lyaa yu
ti ykwi' ti yu ya' ree
2 6 —Taan chabiya' chkwii' ni,
si ka tyo'o luwi cha' 'iin
lo'o ne' re —ndukwin ree Agripa 'in
Palyu bra kan'".

Mskwen kwan Palyu ya' yu 'in
ree, lo'o mdyisnan ykwi' yu lo'o ne'
bra kan'.

2__Su'we nka tiyeén, ree Agripa

—ndukwin Palyu—, cha' ndutin tloo
wan ni —ndukwin—, cha' chkwiin'
chin' lo'o wan, sa fia'an nu ngwa
cha' mstya ne' judio ta'aan ki'ya
'fiadn. 3Jlyo tidn' cha' nchka biya' ti'
wan nchga cha' kula nu ndi'in 'in
ne' judio ta'aan; xa nu lye 'a nchkwi'
ne' lo'o ta'a ne', nchka biya' ti' wan
bra kan'. Kan' cha' ku'ni wan cha'
su'we, talo wan kunan su'we wan
nchga cha' nu chkwiin' lo'o wan ni
—ndukwin Palyu—.

Xa nu ti ji kwa'u tloo
Jesucristo 'in Palyu
4’Jlyo ti' nchga ne' judio ta'aan
sa fia'an nu y'niin nchga yijan
xa wa mdi'iin kichen tyiin, kwi'
ngwafa'an xa wa mdi'iin kichen
Jerusalén; 3jlyo ti' ne' nchga cha'

kan'. Si nchka ti' ne', ka chkwi'
ne' lo'o wan cha' ne' fariseo lkaan
ti nu kuneén'; lo'o ne' fariseo, fii
la ti ndukwa ne' nchga cha' kula
nu ndi'in 'in ne' judio —ndukwin
Palyu—. 6Sa fia'an nu yaa fia'an
ti' ayman kula 'fiaan cha' nu ykwi'
Ndiose lo'o ne', kwi' ngwafa'an
ndyaa fia'an tian' ni; kan' cha'
nchka biya' 'nadn tloo wan ni. “Ta'a
tii tyukwa ta ne' Israel nu lka ne'
ta'aan ni, ngita ne' ni fa'an bra
nu ku'ni Ndiose cha' tyu'u nchga
ayman xiya'; kan' cha' ngi'ni tnun
ne' 'in Ndiose, nchga tsan lo'o
nchga tla. Kwi' ngwafia'an lo'otin,
ndyaa fia'an tian' cha' kan', ree
Agripa; kan' cha' mstya ne' judio
ta'aan ki'ya 'fiadn. 8¢Ni cha' ndi'in
nten ta'a wan re nu ja ndyaa fia'an
ti' cha' ka 'in Ndiose ku'ni Ni cha'
tyu'u ayman xiya'? —ndukwin
Palyu—.

Y'ni liye' ti' Palyu 'in nten 'in
Jesucristo nu ngwa s'ni

9°Ti kulo la mda'an tiyeén cha'
lye 'a tadn nu ti'{ 'in nchga nten
nu wa yten cha' 'in Jestis Nazaret,
10kan' cha' y'niin liye' 'a tiin' 'in ne'
kan' nde kichen Jerusalén. Msiiiin
'in tyun nten 'in Jesucristo bra kan!,
msu'wadn 'in ne' ni' fia'an chkwan
lo'o chabiya' nu wa nda sti jo'o
nu nka ndloo 'fiadn; su'wa ngwa
tiyeén lo'o ne' nu yjwi 'in nten 'in
Jesucristo kan'. " Chaiii cha' lye 'a
y'niin liye' tidn' 'in nten kan', ngwa
tiyeén cha' kulo chun' ne' siya' ti
cha' 'in Jesis. Ngwafia'an y'niin
nchga ni' lyaa 'in ne' judio, ni siya
kichen lo yuu re, ni siya kichen
tijyu' la se'en msnan ne', cha' msin'

Chatino de la zona alta © La Liga Biblica 1992, 2009

LOS HECHOS 26

'a tian' 'in ne' kan' —ndukwin
Palyu—.

Msiii Palyu cha' 'in Jesucristo

12’Chun' ndi'in la wa mdiya ska
tsan mda'adn tuwiin nu tsaa kichen
Damasco. Mdiya kityi chabiya' nu
mda sti jo'o nu nka ndloo la 'fadn,
cha' ku'niin ti kwi' cha' kuxi kan'
nde kichen kan'. ¥Wa mdiya ndi'ya
kwan, ree Agripa, kan' mdo'o ska
xaa tlyu 'in Ndiose nde ni' kwan
msti ran lyuu nchga se'en nduun ba
lo'o ta'a nda'an ba. Jo'o la njyi'in
xaa kwichaa, lye la mji'in xaa kan'.
14Ta'a ba mlyuu ba tuwiin kan',
cha' ytsen 'a ba. Bra kan' ykwi'
Ndiose lo'olin; cha' nu nchkwian'
cha' Ikaan ne' judio ykwi' Ni lo'otin:
‘Saulo, Saulo” ndukwin Ni 'naan,
‘¢ni cha' lka lye 'a nxuun lo'otin a?”
ndukwin Ni. “Ti ykwii' ti ndaa nu
ti'f 'iin; sa fia'an ngi'ni ska toro msu,
ngwafia'an ngi'nii. Njyi'in kiya' toro
ti kwi' se'en yojo' ne' yka cha tu
se'en i'; kwi' ngwafia'an, nu'win
ngi'nii Au'un 'iin, ti ykwii' ti.” 15“¢Ti
ka nu lkaa a?, X'naan” niin 'in Ni
bra kan'. “Jests lkadn” ndukwin
Ni. “Lo'o nu'win ngi'nii cha' tyijiin
nu ti'i” ndukwin. 1“Tyituun ni. Wa
ngwa'ulin tlolin 'iin ni cha' ku'nii
tian 'faan nde loo la, cha' katsaa'
'in nten cha' wa na'aan 'fiadn tsan
ni. Lo'o ngwafa'an, ndi'in cha'
chkwii' cha' '"hiadn lo'o nten, nchga
cha' nu kwa'ulin 'iin nde loo la.
17Kuladn 'iin ya' ne' judio nu nxuun
lo'oo, lo'o ya' ne' xka la'a tsu' xa nu
ku'ni tl& ne' 'iin. Lo'o kulotin tfian
'iin cha' tsaa se'en ndi'in ne' xka
la'a tsu', 18chun' fa'an ti' nten nu
kwityiin', ngwafia'an ndi'in ne' kan'

¢

¢

lo chalyuu; fia'an ti' si xkwi' tla 'a
se'en ndi'in ne', ngwafa'an ngi'ni
ne' kan' cha' xa'an. Kan' cha' ndi'in
cha' kwa'uu cha' 'naan 'in ne' kan',
cha' sten ne' cha' 'fiadn. Ja tyi'in 'a
ne' se'en tla bra kan', sa fia'an lka si
kwityiin' ne'; ka tya'an ne' tuwiin
'in Ndiose se'en nu xaa 'a, ka biya'
ti' ne' nchga cha' 'in Ni bra kan'.
Satanés lka nu ndlo tfian 'in ne' kan'
ni, lo'o chun' ndi'in la ka ne' kan'
nten 'in Ndiose. Ndi'in cha' sten

ne' kan' cha' 'naan, cha' ka ku'ni
Ndiose cha' tlyu ti' 'in ne' 'in cha'
kuxi nu ndi'in 'in ne' kan'. Bra kan'
ka su'wa cha' 'in ne' kan' lo'o nchga
nten nu ka luwi kasiya 'in ne' chun'
ngujwiin lo wsi” ndukwin Jests
kan' 'hadn.

Ynan Palyu cha' nu
ykwi' Ndiose lo'o yu
19°Yu kula, ree Agripa —ndukwin

Palyu—, wa y'niin tfian nu ngulo
Jesus '"hadn, bra nu ngwa'u tloo
Jesus 'fadn. 20Kulo ndukwa la
ngwa'ulin 'in ne' judio ta'aan nu
ndi'in nde kichen Damasco, cha'
kulaa ya' ne' nchga cha' kuxi nu
mda'an tiye ne' nu ngwa s'ni, cha'
sten ne' cha' 'in Ndiose bra kan';
nde loo la ndi'in cha' ku'ni ne' xkwi'
cha' su'we ti bra kan!, cha' ka biya'
ti' nten cha' wa mxa'an kasiya 'in
ne' kan'. Kwi' ngwafia'an ngwa'ulin
cha' kan' 'in ne' Jerusalén, lo'o ne'
nchga kichen nde lo yuu 'in Judea
re. Chun' ndi'in la ngwa'utin cha'
kan' 'in nten xka la'a tsu'. 21Kan'
cha' msfii ne' judio ta'aan 'fadn
tu'wa laa tlyu, cha' ngwa ti' ne'
kujwi ne' 'fiaén. 22Lo'o ti nda'adn
su'we tian lo tian re sa bra nu ni,

cha' Ndiose ndaya' Ni 'hadn nchga
tsan cha' kwa'utin cha' 'in Ni se'en
ndi'in nchga nten, ni siya nten nu
tnun nchka, ni siya nten nu ti'i. Ti
kwi' ti cha' nu ngwa'an ayman lo
kityi s'ni, ti kwi' ayman nu ykwi'
lo'o nten chabiya' 'in Ndiose, kan'
lka cha' nu ndu'utin 'in ne'. Nan
wa ngwa'an ayman Moisés lo'o ne'
kula kan' nchga cha' nu ka nde loo
la, lo'o kan' lka cha' nu ndu'utin
'in nten. 22Ngwa'an ne' cha' lye 'a
ta nten nu ti'{ 'in nu ka Krixtu nde
loo la; ndi'in cha' kaja yu, lo'o
Krixtu kan' lka nu tyu'u kulo la

ti chun' ndi'in la, xa wa ngujwi
yu. Ndukwin kityi kan', cha' tyu'u
Krixtu xiya' cha' kulaa yu 'fiaan
ta'aan 'in cha' kuxi, ni siya ne'
judio ta'aan, ni siya nten xka la'a
tsu'. Ngwafia'an ndu'utin 'in nten.

Ngwa 'a ti' Palyu cha' xiii
ree Agripa cha' 'in Jestis
24Xa wa ykwi' Palyu ngwana'an
lo'o ne', lye ykwi' Festo lo'o yu bra
kan":

—iWa mna' cha' tiya 'iin, Palyu! —
ndukwin Festo 'in yu—. Cha' lye 'a
nchkwii' lo kityi, kan' cha' wa mna'
cha' tiya 'iin, ja ta'a 'a tyukwa kee

—ndukwin.
25L0'0 mxkwen Palyu 'in yu kula
kan' bra kan":

—Si'i cha' mna' cha' tiya 'hadn, yu
kula —ndukwin Palyu 'in Festo—.
Ja nchkwiin' cha' tintu, xkwi' cha'
nu fii ngitsaan' 'wan. 26 Jlyo ti'
ree Agripa re, chun' nchka biya'
ti' yu kula cha' re; kan' cha' tnun
nka tiyeén nchkwiin' lo'o yu kula
re. Lo'o jlyo ti' yu kula sa fia'an
ngwa cha' 'in Jests, cha' si'i mnan

ti ngwa cha' kan'. 27Yu kula, ree
Agripa, ¢ta ndyaa fia'an ti' wan
cha' nu ngwa'an ayman lo kityi s'ni,
ti kwi' ayman nu ykwi' lo'o nten
chabiya' 'in Ndiose a? Jlyo tidn'
cha' lo'o wan ndyaa fia'an ti' wan
cha' kan' —ndukwin Palyu 'in ree
Agripa.

28__¢Ta ndla 'a nchka tii' cha'
kadn nten 'in Jesucristo a? —
ndukwin ree Agripa 'in Palyu bra
kan'.

29__Ni siya ndla ti, ni siya ti x'ni
la —ndukwin Palyu—, su'we 'a si
xiii ta'a wan cha' kan', lo'o 'wan,
ree Agripa, lo'o nchga wan nu ynan
wan cha' nu ykwiin' lo'o wan tsan
ni; su'we 'a si ka su'wa cha' 'wan
lo'otin cha' sten wan cha' kan' bra
kan'. Ska ti cha' ja su'we, si skan'
nten 'wan lo'o karenan chkwan sa
fia'an nu mskan' ne' 'fiadn.

30Wa mdyii ykwi' Palyu lo'o ne',
bra kan' mdyituun ree, mdyituun
gobernador lo'o Berenice, mdyituun
nchga nten nu ndi'in lo'o ne' kan'
bra kan'. 3Mdo'o ne' ndyaa ne'
chun' na'an bra kan'. Ykwi' skaa ne'
lo'o ta'a ne'":

—Ja ska 'a cha' kuxi y'ni yu kwa —
ndukwin ne' 'in ta'a ne'—. Ja ndi'in
cha' kujwi nten 'in yu, kwi' ja ndi'in
cha' xu'wi yu ni' ia'an chkwan.

32__Ka kuladn 'in yu re, ska ti
cha' wa mjfian yu cha' ka biya' 'in
yu la se'en ndi'in ree nu nka ndloo
la ti nde kichen Roma —ndukwin
Agripa 'in Festo.

Msu'wa ne' 'in Palyu ndyaa
yu kichen Roma
Lo'o ngwa su'wa cha' 'in
ne' lo'o ta'a ne' cha' su'wa

2

ne' 'in Palyu tsaa yu la lo yuu Italia
bra kan'. Lo'olin nu nda'adn kityi
re, mda'adn lo'o ne' bra kan'. Ngulo
ne' tiian 'in ska capitan 'in sndaru
nu naan Julio cha' tsaa lo'o 'in
Palyu lo'o xka ta presu. Julio lka
capitan 'in ska ta sndaru nu 'in
Augusto. 2Lo'o ndyaa Aristarco
ne' Tesalénica lo'o ba. Nde lo yuu
Macedonia ndi'in kichen Tesalénica
kan'. Ndyaa ba yten ba ska ni' yka
na'an nu wa tsaa ti tyun kichen
nde lo yuu Asia. Ska nten kichen
Adramitio lka x'nan yka na'an kan'.
3Mdo'o ba ndyaa ba bra kan', la
xka tsan mdiya ba kichen Sidén.
Su'we 'a tiye Julio kan', mda yu
chabiya' 'in Palyu cha' tsaa yu se'en
ndi'in ta'a su'we nsu'wi yu nu ndi'in
kichen kan', cha' taya' ne' kan'
chin' 'in yu. 4Kan' mdo'o ba ndyaa
ba xiya' lo'o yka na'an kan'. Kwi'
se'en ti tu'wa yuu Chipre mdijin
ba bra kan'; la'a se'en kaa nganun
yuu wtyi kan', cha' ja mda kwi'in
chabiya' tsaa ba xka la'a tsu' kan'.
SNgwana'an ngwa cha' ndyaa ba
tuwiin lo tujo'o nu mdijin kwi' se'en
ti tu'wa yuu Cilicia lo'o Panfilia, sa
fia'an ya' nu mdiyan ba kichen Mira,
se'en ndi'in kwenta 'in Licia.

6Nde kichen kan' mjwi xka yka
na'an 'in capitdn 'in sndaru kan'.
Ne' kichen Alejandria lka x'nan yka
na'an kan'. Wa tsaa ti yka na'an kan'
la lo yuu Italia, kan' cha' ngulo
capitdn kan' tilan 'wa cha' sten ba
ni' yka na'an kan', cha' tsaa lo'o
'wa nde kwa. 7Ka'an 'a tsan mda'an
ba lo tyi'a bra kan', cha' tiya' 'a
mda'an yka na'an kan'. Kee' mdiyan
ba kwi' se'en ti kichen Gnido bra
kan!, cha' lye 'a mskwa kwi'in ke

yka na'an kan', cha' ja ngwa tya'an
su'we ran. Kan' mdijin ba kwi' se'en
ti tu'wa kichen Salmén cha' tyijin
ba tu'wa yuu Creta nu ndi'in jlu'we
tujo'o, cha' ja mskwa lye kwi'in nde
kwa, mske' ti' ne'. 8Tiya' 'a mda'an
yka na'an kan' lo tyi'a, mdijin kwi'
se'en ti tu'wa yuu kan'; chun' ndi'in
la mdiyan ba se'en naan Buenos
Puertos, nu ndi'in kwi' se'en ti
kichen Lasea.

9Ka'an 'a tsan mna' 'wa si'ya
kwi'in kan', chun' chan 'a mdijin
yka na'an lo tujo'o tuwiin se'en
ndijyan ba la Buenos Puertos kan'.
Wa yten ko' tlya' nu lye 'a nskwa
kwi'in tu'wa; kan' cha' ykwi' Palyu
lo'o nten nu nka ndloo bra kan':

10_Ja su'we cha' tsaa laan ni, yu
kula —ndukwin Palyu 'in ne'—.
Nxke' tidn' cha' ka fiu'un yka na'an
re, kana' nchga yu'wa bra kan' —
ndukwin—, kwi' ngwafia'an, ja
chan kana' chin' nten ta'aan lo tyi'a
bra kan'.

11 Ja ynan capitén 'in sndaru cha'
nu ykwi' Palyu lo'o; jlyo la ti' ne'
nu ngala' ya' yka na'an lo'o nu nka
ndloo 'in yka na'an kan', mske' ti'
capitan kan'. 12Tyun nten mske' ti'
ne' cha' su'we la si ti tsaa la yka
na'an kan' la kichen Fenice; ti kwi' lo
yuu Creta kan' ndi'in kichen Fenice,
nde loo la chin'. Jlyo ti' ne' cha' la
kichen Fenice kanun yka na'an su'we
la tyukwi tyempu nu tlya', cha' ja
nskwa lye kwi'in tu'wa la kwa; kan'
cha' ja su'we kanun yka na'an nde
Buenos Puertos, mske' ti' ne'.

Lye 'a mskwa kwi'in lo tujo'o
13Lo'o mdyisnan ngwa ska kwi'in
su'we bra kan', kan' cha' mske' ti'

ne' cha' su'we la si tsaa la ba kichen
Fenice kan'. Mdo'o ba ndyaa ba lo'o
yka na'an bra kan'. Nganun ba kwi'
se'en ti tu'wa yuu Creta kan'. "4Lye
la ti nskwa kwi'in bra kan', cha' nde
lo yuu wtyi kan' ndijyan kwi'in.

Tla 'a kwi'in nu naan Nordeste kan',
15]o'o ndukwa na'an kwi'in kan' 'in
yka na'an la se'en nchka ti' tsaa

lo'o 'wa bra kan'. '®Mdijin ba kwi'
se'en ti se'en ndi'in ska yuu xuwe

ti jlu'we tyi'a nu naan Clauda. Jo'o
la chin' ngwa kwi'in ska bra ti nde
kwa, kan' cha' tlyu tfian mjwakii

ba 'in kanduwa cha' kulo ba 'in ran
lo tyi'a, cha' tyukwan ba 'in ran ni'
yka na'an. Ndukwa ti su ke kanduwa
kan', cha' jwakii ba 'in ran. 17Bra
wa mchkwan ba kanduwa ni' yka
na'an kan', bra kan' mxiin skan' ne'
ti su tnun fia'aan chun' yka na'an
kan!, cha' ja kata yka na'an kan' lo'o
tyi'a tujo'o. Ntsen 'a ne' si tyukwa
ba se'en Iti ti tyi'a jlu'we tujo'o, la

lo ysiin se'en naan Sirte, kan' cha'
mbi'ya ne' te' nu mdukwi loo yka
na'an cha' ja lye tukwa na'an kwi'in
'in te' kan', cha' ja xnan lo'o kwi'in
'in yka na'an kan' bra kan'. '8La xka
tsan, fia'an ti lye 'a mskwa kwi'in,
lye 'a mji'in tyi'a tujo'o 'in yka

na'an kan', kan' cha' mdyisnan ne'
mxkwan ne' yu'wa nu nsu'wi ni' yka
na'an lo tyi'a tujo'o. 9La mda'a snan
tsan, bra kan' mxkwan ba nchga ya'
xflan nu ndiya 'in yka na'an kan', nu
y'ni ne' tfian lo'o ti xkan'; lo'o ya' ba
ti ykwi' ti ba mxkwan ba ya' xfian
kan' lo tyi'a. 22Tyun tsan ja na'an
ba xaa kwan bra kan', lo'o xa tla ja
na'an ba kwii kulasiin nu ndukwi ni'
kwan, lo'o ja ka 'a lyaa ba, mske' ti'
ba, si'ya kwi'in tl4 kan'.

21Wa ngwa tyun tsan nu ja siya'
yku ba, kan' cha' mdyituun Palyu
cha' chkwi' yu lo'o nten kan' bra
kan":

—'Wan, ne' ta'a nda'aan —
ndukwin Palyu 'in ne'—, su'we
la ngwa si wa ynan wan cha' nu
ykwiin' lo'o wan ti kulo, cha'
kanuun laan nde lo yuu Creta kan'".
Lo'o ni, mna' yu'wa 'wan, kwi'
ngwafa'an ngwa fiu'un yka na'an
re. 22Kan' cha' ni, ku'ni tnun tiye
wan; tsaa fia'an ti' wan cha' ja ska
wan ndi'in cha' kaja wan, ni siya
kana' yka na'an re. 23 Jlyo ti' wan
cha' Ndiose lka X'nmaan, cha' than
'in Ndiose ngi'niin. Xa tla ni, ngwa'u
tloo ska angajle 'fiadn laja sladn,
24ykwi' ni lo'otin: “Ja kutseen,
Palyu” ndukwin angajle kan' 'fiaan.
“Ndi'in cha' tyituun nu'win tloo ree
'in ne' romano nu nka ndloo la ti”
ndukwin, “kan' cha' kulaa Ndiose
'in nchga ne' ta'a nda'an wan ni'
yka na'an re cha' 'in nu'win, cha'
nu'win lkaa ska nu nchkwi' cha'
'in Ni lo'o nten chalyuu” ndukwin
angajle. 25Kan' cha' ku'ni tnun tiye
wan sikwa. Ndyaa fia'an tidn' cha'
nu wa ykwi' Ndiose lo'olin; jlyo
tidn' cha' ka cha' 'hadn sa fia'an nu
ndukwin angajle 'fiadn, 26ni siya
kulo ndukwa la ndi'in cha' tsaa lo'o
kwi'in 'haan tijyu' la lo xka yuu
jlu'we.

27Wa mdiya tukwa smnan nu
ndyaa lo'o kwi'in 'wa ya fia'an se'en
ti, lo'o mdiya ba tujo'o Adria bra
kan', ngwafia'an nchkwi' nten 'in
tujo'o kan'. Ngwa jlu'we tla lo'o
mske' ti' ne' nu ngala' yka na'an
kan', cha' ndukwa yuu wtyi kwi'
se'en ti; 28kan' cha' msu'wa biya'

ne' 'in tyi'a, sa fa'an ya' tlyaa

ran, lo'o ndyija lyo cha' 'in ne' cha'
kalatyii ndukwa skwa metro biya'
tlyaa tyi'a kan'. Nde loo la chin'
msu'wa biya' ne' 'in tyi'a xiya', lo'o
ngwa kala ndukwa kati ti metro
biya' tlyaa tyi'a bra kan'. 22Ntsen
ne' si ku'ni ka'an tu se'en yka na'an
chun' kee tnun, kan' cha' mxkwan
ne' jakwa chkwan nxkin' lo juun la
ni' tyi'a tu se'en yka na'an, cha' ja
tya'an 'a ran lo tyi'a. Lo'o ngatsen
'a ne' nganun ne' bra kan', ngita

ne' bra nu ki'ya xaa la xka tsan.
30Lo'o nten nu ngala' yka na'an
kan', mnan ti mbi'ya ti'in ne' 'in
kanduwa xuwe lo tyi'a lo'o ti su

xa tla; cha' kwifii ti ykwi' ne' cha'
wa tsaa ti ne' xlyu ne' xka chkwan
nxkin' nde ke yka na'an, cha' ngwa
ti' ne' tyaa ne' mnan ti ni' kanduwa
kan'. 3'Bra ti ykwi' Palyu lo'o
sndaru lo'o capitan 'in ne':

—Si ja kanun ne' kwa nu ngala'
yka na'an re, kaja nchga wan ni'
tyi'a —ndukwin Palyu 'in sndaru.

32Bra ti msi'yu sndaru ti su se'en
nchkan' kanduwa bra kan', mxtyuu
ne' 'in ran lo tyi'a tujo'o, ndyaa ran
bra kan'; ja lo'o nten ndyaa.

33Wa ki'ya ti xaa la xka tsan, bra
kan' ykwi' Palyu lo'o nten kan', cha'
ku ne' chin'.

—Wa mdyii tukwa smnan ni —
ndukwin Palyu 'in ne'—, lo'o ja
siya' yku wan, ja yija' su'we wan —
ndukwin—. 34Su'we la si nu ku wan
chin' ni, cha' ka ngula la ti' wan.
Ja ska wan ndi'in cha' kaja wan, ja
kaja cha 'wan.

35Xa wa mdyii ykwi' Palyu lo'o
ne', bra kan' msiii yu ska jaxlya.
Ndya yu xu'we 'in Ndiose tloo

nchga nten kan', msu'we yu jaxlya
kan', yku yu bra kan'. 36Su'we la
ngwa tiye ne' xa wa na'an ne' sa
fia'an nu y'ni Palyu, kan' cha' nchga
nten kan' yku ne' chin' bra kan';
37tukwa siyentu nsu'wi snan yla
nsu'wi ti'yun xka nten, sa kwa ti ba
ndi'in ba ni' yka na'an kan'. 38 Ta'a
ne' yku ne' sa fia'an ya' nu ngula' ti'
ne' bra kan'. Kan' ngulo ne' yu'wa
'in ne', mdyii mxkwan ne' nchga
nskwa' trigu kan' lo tyi'a, cha' ka sa
la chin' yka na'an bra kan'.

Mdyii ngata yka na'an kan'

39Ngwi'ya xaa la xka tsan, bra
kan' na'an ba cha' wa ngala ba
ska tu'wa yuu, lo'o ja ngwi'ya ne'
kwenta la nde ya' ngala ba. Na'an
ne' se'en ndi'in chin' ysiin tu'wa
yuu wtyi kan', lo'o na'an ne' cha'
tiin ti ndi'in tyi'a la kan'. Mske' ti'
ne' cha' su'we la xtyi yka na'an lo
ysiin kan', si kaja fia'an tsaa yka
na'an nde kwa; 4%kan' cha' msi'yu
ne' ti su 'in chkwan nxkin' se'en
nchkan' tu se'en yka na'an, nganun
chkwan nchkin' kan' ni' tyi'a. Bra
kan' mxti' ne' ya' yka na'an, mskan'
tukwi ne' te' lo yka cha' tukwa
na'an kwi'in 'in yka na'an cha' tsaa
la ran nde kwa. 4'Ndyaa ba bra
kan', ngala yka na'an ska se'en
nxnan tukwa ya' tyi'a. Lti ti tyi'a
nde kwa cha' ndukwa ysiin, kan'
cha' msiii ka'an kiya' yka na'an lo
ysiin kan' bra kan', mdyisnan mxta'
kuloo' tnun tu se'en yka na'an
kan' bra kan'. 42Ntsen 'a sndaru
cha', si skwa ne' tyi'a cha' kala
ne' tu'wa tyi'a, bra ti xnan nchga
presu 'in ne'; kan' cha' mske' ti'
ne' cha' su'we la kujwi ne' 'in ta'a

presu ndla ti. 43Lo'o ja mda capitan
chabiya' 'in sndaru cha' kujwi ne'
'in presu, cha' ja nchka ti' capitdn
kan!, cha' kujwi ne' 'in Palyu. Bra
kan' ngulo capitén tfian 'in nchga
ne' nu ngwa 'in skwa tyi'a cha' tsaa
ne' lo tyi'a, cha' tyo'o su'we ti ne'
la lo yuu wtyi; 44ne' nu ja ngwa 'in
skwa tyi'a, ndi'in cha' xfii ne' ka',
ni siya xfii ne' yu'we yka na'an
kan'. Ngwafa'an ngwa cha' su'we
ti ngala ta'a ba tu'wa yuu wtyi kan'
bra kan'.

Mdi'in Palyu lo yuu nu
kwenta 'in Malta

28 Mdo'o ba tu'wa tujo'o,

lo'o ndyukwa ta'a ba lo'o
nten nu ngwa tyi bra kan'; ytsa'
ne' ngwa tyi 'wa cha' Malta naan
yuu xuwe kan' nu ndi'in kwenta 'in
ne'. 2Ngwa t'nan 'a ti' ne' ngwa tyi
kan' 'wa; mxkin ne' ska kii' tnun
tu'wa tyi'a, cha' tlya' 'a cha' ndi'ya
tyoo. Lo'o ykwi' ne' lo'o ba cha'
tsaa ba tu'wa kii' bra kan', cha' ka
tsun chin' ti' ba. 3Ndyaa y'ya Palyu
chin' yka, mstya la yu yka lo kii'
bra kan'; cha' tikee' 'a, bra ti mdo'o
tukwa ska kunan tla nu yku ya' yu,
kwi' nganun ndukwi kunan ya' yu
bra kan'. 4Na'an ne' ngwa tyi 'in
kunan nu ndukwi ya' Palyu, bra ti
ykwi' ne' lo'o ta'a ne' bra kan":

—Nten nu wa yjwi 'in ta'a lka yu
kwa —ndukwin ne' 'in ta'a ne'—.
Ni siya wa ngulaa yu 'in tujo'o, kaja
yu ni, cha' ne' xa'an lka yu.

5Bra kan' mxiian Palyu ya' cha'
xtyuu 'in kunan lo kii', lo'o ja ska
ngwa 'in yu bra kan'. 6Ngita ne'
ngwa tyi, fia'an kwi'ya 'a ne' 'in yu
si xu'wi kiin ya' yu, si tlyuu yu lyuu

kaja yu, mske' ti' ne'. Chan ngita
ne', bra kan' na'an ne' cha' ja ska
ngwa 'in Palyu; xka cha' mda'an
tiye ne' bra kan', xka cha' ykwi' ne'
lo'o ta'a ne'":

—Ska jo'o lka yu re —ndukwin ne'
'in ta'a ne' bra kan'.

TKwi' se'en ti se'en ndi'in ba
ndiya chin' yuu 'in ska yu kula nu
naan Publio. Lo'o Publio kan', ngwa
yu ndloo la 'in yuu xuwe nu naan
Malta kan'. Bra kan' ykwi' yu kula
kan' lo'o ba cha' tsaa ba tu' na'an
tyi yu. Ndyaa ba bra kan'; snan
tsan mdi'in ba lo'o yu kula kan',
lo'o su'we 'a ngwa tiye yu kula kan'
fia'an 'wa. 8Lo'o ti'i sti Publio tsan
kan'; yu'wi tikee' 'in yu kula kan',
lo'o kutse' tnen y'ni 'in yu. Yaa
na'an Palyu 'in sti Publio kan' bra
kan'. Ykwi' Palyu lo'o Ndiose cha'
'in nu ti'f kan', mstya ya' yu ke yu
ti'f; bra ti nchkaa yu ti'{ kan' bra
kan'. Lo'o nchga ne' ti'i nu ndi'in
lo yuu kan', ynan ne' sa fia'an tiian
y'ni Palyu bra kan'. Bra ti mdiyan
ne' se'en ndi'in ba cha' ku'ni Palyu
jo'o 'in ne', lo'o nchkaa ne' bra kan'.
10Ka'an 'a cha' su'we mda ne' 'wa
bra kan!, lye 'a y'ni tnun ne' 'wa sa
fia'an bra nu mdo'o ba ndyaa ba. Ti
kwi' tsan kan', mdiyan lo'o ne' 'in
nchga nan nu lyiji 'wa, msu'wa ne'
'in ran ni' yka na'an cha' tsaa ba
lo'o.

Ngala Palyu nde kichen Roma

" Snan ko' mdi'in ba lo yuu Malta,
kan' yten ba ni' ska yka na'an cha'
tyaa ba; wa nganun yka na'an kan'
nde Malta tyukwi tyempu tlya'. Ne'
kichen Alejandria lka x'nan yka
na'an kan', nduun nkwin jo'o ke

yka na'an 'in, ti kwi' nkwin jo'o
ngula tukwa Céstor lo'o Pélux.
(Ngwafia'an naan jo'o kan') Mdo'o
ba ndyaa ba lo'o yka na'an kan' bra
kan'. '2Chun' ndi'in la chin' mdiyan
ba kichen Siracusa, se'en mdi'in ba
snan tsan bra kan'. 13Xiya' mdo'o

ba ndyaa ba ni' yka na'an bra kan',
mdijin ba kwi' se'en ti tu'wa yuu
wtyi cha' tiyan ba kichen Regio. La
xka tsan su'we 'a mskwa kwi'in, kan'
cha' la mda'a snan tsan ngala ba nde
kichen Puteoli. La kan' mdukwa
ta'a ba lo'o tyun nten nu lka ta'a
nten 'in Jesucristo. Ykwi' ne' lo'o ba
cha' kanun ba se'en ndi'in ne', kan'
cha' kati tsan nganun ba lo'o ne'
kan'. Lo'o mdo'o ba ndyaa ba tuwiin
nu ndyaa kichen Roma bra kan'.
15Wa ynan nchga nten 'in Jesucristo
nu ngwa tyi Roma cha' ndijyan ba
tuwiin, kan' cha' mdo'o ne' na'an tyi
ne' ndijyan ne' cha' tyukwa ta'a ne'
lo'o ba tuwiin. Ndyukwa ta'a ba lo'o
ska ta nten kan' nde kichen Foro de
Apio, kwi' ndyukwa ta'a ba lo'o xka
ta ne' nde se'en naan Tres Tabernas
bra kan'. Mdya 'a Palyu xu'we 'in
Ndiose xa wa na'an yu 'in ne' ta'aan
kan', ngwa tnun la tiye yu bra kan'.
16Ngala ba kichen tlyu nu naan
Roma bra kan', mdiyan lo'o capitian
'in nchga presu kan' se'en ndi'in
x'nan xka ta sndaru nu ndi'in kwan
nde kan'. Lo'o mda ne' chabiya' 'in
Palyu cha' tyi'in yu xka tu'wa na'an
bra kan!, ni siya fia'an ti ndi'in ska
sndaru kwan 'in yu nchga bra.

Ngwa'u Palyu cha' 'in X'naan
nde kichen Roma
17Wa mdiya snan tsan ti nu ngala
ba kichen Roma, bra kan' msu'wa

Palyu ska rsun ndyaa se'en ndi'in
ne' kula 'in ta'a ne' judio nu ndi'in
kichen kan'. Ndyo' ti'in ne' se'en
ndi'in Palyu bra kan":

—'Wan, ne' kula ta'aan —ndukwin
Palyu 'in ne'—, ja ska cha' kuxi
y'niin lo'o ne' judio ta'aan; ja ska
cha' kuxi y'niin cha' 'in cha' kula
nu ndyaa fia'an tian' ta'aan, nu mda
ayman kula 'fiaan s'ni. Msiii nten
'fadn nde Jerusalén, y'ni ne' presu
'fadn, kan' mda ne' 'fadn ya' ne'
romano. 8Ngwa biya' 'fiadn lo'o
ne' romano kan' bra kan'; ndukwin
ne' kan' cha' ja ndi'in ki'ya 'fiadn
cha' kujwi ne' '"hadn. Ngwa ti' ne'
romano kan' kulaa ne' '"hadn bra
kan'. 1Lo'o ja mslyaa 'a nu nka
ndloo 'in ne' judio ta'aan siya' ti
—ndukwin Palyu—. Xa wa mdyii
cha', mjfiadn chabiya' cha' ka biya'
'fiadn tloo ree 'in ne' romano nu
nka ndloo la ti, nu ndi'in kichen
re, ni siya ja nchka tidn' xtyaan
ki'ya 'in ne' ta'a kichen tyiin.
201,0'0 ni, nchka tidn' na'adn 'wan
cha' chkwiin' lo'o wan, kan' cha'
msu'wadn rsun 'wan ndyaan se'en
ndi'in wan, lo'o wa y'ni wan cha'
su'we mdiyan wan se'en ndi'iin
ni. Ta'aan lkaan ne' Israel; kwi'
ngwafa'an ndi'in taan 'in Ndiose,
sa ya' ku'ni ji Ni nchga cha' nu wa
ytsa' Ni 'in ayman kula 'flaan nu
ngwa s'ni. Lo'olin, ndyaa fa'an tian'
cha' kan' su'wa ti lo'o wan, kan'
cha' mskan' ne' 'fiadn lo'o karenan
chkwan re —ndukwin Palyu 'in ne'
judio nde Roma.

21Mxkwen ne' kula 'in Palyu bra
kan":

—Ja ya kala kityi se'en ndi'in ba
nu ngwa'an ne' Judea nu nchkwi'

cha' 'iin lo'o ba —ndukwin ne' 'in
Palyu—. Ja ya kala ska ne' judio
ta'aan nu ngwa ti' chkwi' cha'
kuxi 'iin lo'o ba —ndukwin ne'—.
22Nchka ti' ba kunan ba nchga
cha' nu ndiya cha' chkwii' lo'o ba
cha' 'in tuwiin kwi kan', cha' jlyo
ti' ba cha' nchga kichen ndiya nten
nu msin' 'a ti' 'in ne' nu wa msii
tuwiin kan'.

23L,0'0 mskan' ne' cha' lo'o ta'a
ne' ni tsan tyo' ti'in ne' se'en ndi'in
Palyu xiya'. Tsan kan' ka'an 'a nten
ndyo' ti'in se'en ndi'in yu. Tyukwi
tsan ngwa'u yu 'in ne'; ngwa'u yu
sa na'an ndlo Ndiose tilan, sa fia'an
nu nchkwi' cha' nu ngwa'an ayman
Moisés cha' 'in Jests, lo'o sa na'an
lka cha' nu ngwa'an xka la ayman
kula lo kityi cha' 'in Jests. 24Mdiya
ne' nu ndyaa fia'an ti' cha' nu
ykwi' Palyu lo'o ne' bra kan', kwi'
ngwafia'an, mdiya chin' nten nu
ja ndyaa fia'an ti' cha' kan' siya' ti;
25]0'0 ja ngwa su'wa tiye ne'. Bra wa
tyaa ti ne', xiya' ykwi' Palyu lo'o ne":

—Ni 'a cha' nu ytsa' Tyi'i Ndiose

'in ayman Isafas nu ykwi' lo'o nten
chabiya' 'in Ndiose nu ngwa s'ni, xa
nu ykwi' Ni lo'o ayman Isaias kan'
bra kan":

26 Tsaa nu'win se'en ndi'in ne' kwa,
cha' chkwii' lo'o ne' nchga
cha' nu katsaan' 'iin, ndukwin
Ndiose 'in Isaias.

Nde lka cha' nu ka chkwii' lo'o
ne' kan":

Ja chan kunan wan cha' 'naan,
lo'o ja ka biya' ti' wan sa
fia'an ndyo'o cha' nu wa ynan
wan, nchkwiin 'in ne'.

Ja chan na'an wan cha' 'faan,
lo'o ja ki'ya wan kwenta nan

lka cha' nu wa na'an wan,
nchkwiin 'in ne'.
Kan' ykwi' Ndiose lo'o Isafas xiya":
27Tla 'a kasiya 'in nten ta'a wan,
cha' ja xlyaa 'a ne' kan' kunan
ne' cha' nu nchkwiin' lo'o ne'.
Ja nnan su'we ne' kan', chun' ja
xlyaa ne' ka biya' ti' ne' cha'
'Nnaan;
ja xlyaa ne' kan' ki'ya ne'
kwenta, lka ne' ia'an ti' nten
nu kwityiin';
ja xlyaa ne' kan' kulaa ya' ne'
cha' kuxi nu ndi'in 'in ne'.
Kan' cha' ja nchka 'fiadn ku'niin
cha' tlyu ti' 'in ne' 'in cha'
kuxi kan'".
Ngwafa'an ndukwin Ndiose 'in
Isafas. 28Ka biya' ti' wan ni, cha'
wa mdyisnan Ndiose ngitsa' Ni

cha' 'in Ni nde se'en ndi'in ne' xka
la'a tsu'; xlyaa Ndiose ku'ni tyii Ni
ki'va nu ndi'in 'in ne' kan', bra nu
xfii ne' cha' 'in Ni. Lo'o ni, ja ka
tsaa tii cha' kan', chani cha' kunan
ne' kan' cha' 'in Ndiose.

29Xa wa mdyii ykwi' Palyu, bra
kan' mdo'o ta'a ne' judio ndyaa ne";
lye 'a ykwi' ne' lo'o ta'a ne'.

30Tukwa yijan nganun Palyu
nde kichen Roma kwa, mdi'in
yu ska ni' ia'an nu mjilan ti yu.
Su'we nka tiye yu fia'an yu 'in
nchga nten nu mda'an se'en ndi'in
yu, 3'kwi' ja ntsen yu kwa'u yu
'in ne' sa fia'an ka Ndiose ndloo
la ni' kasiya 'in nten. Lo'o ja
ykwi' 'a ne' lo'o yu cha' ja chkwi'
yu nchga cha' 'in Jesucristo lo'o
nten.





